
አዲስ አበባ፡- ደቡብ ብሄሮች፣ ብሄረሰቦችና ሕዝቦች 
ክልል  አሸባሪው ትህነግ የፈጸመውን ሶስተኛ ዙር ወረራ 

ለመመከት እየተደረገ ላለው የመከላከል እርምጃ ለሀገር 
መከላከያ ሠራዊት የሚውል የ50 ሚሊዮን ብር ድጋፍ 

የበረን
ዳ ታይልስ ኤጋ መደበኛ ኮልሞ

ሚስማር 
ከ3 ቁጥር 
-15 ቁጥር

በክልሉ 143... ወደ ገጽ 4 ዞሯል

በክልሉ 143 ሚሊዮን ኩንታል ምርት 
እንደሚሰበሰብ ይጠበቃል

የዘንድሮ የኢሬቻ በዓል 
መስከረም 21 እና 22 

ይከበራል

የደቡብ ክልል ለሀገር መከላከያ ሠራዊት የ50 
ሚሊዮን ብር ድጋፍ አደረገ

«ሰብዓዊ መብት... ወደ ገጽ 4 ዞሯል

የደቡብ ክልል ... ወደ ገጽ 4 ዞሯል

ገጽ 

6

ገጽ  4

«በሁሉም ዘርፍ ቁጥጥሩ ያልተደራጀና  
በቴክኖሎጂ ያልተደገፈ በመሆኑ 

የሚፈለገው ውጤት አልመጣም»

«ሰብዓዊ መብት» 
የአንዳንድ የውጭ ሃይሎች 

የፖለቲካ ዱላ ሆኗል
- አምባሳደር ጥሩነህ ዜና

 

አዲሱ ገረመው

አዲስ አበባ፡- ሰብዓዊ መብትን ለፖለቲካ መሳሪያ 
መጠቀም የለመዱት አንዳንድ የውጭ ሃይሎች አሁንም 
የፖለቲካ ዱላቸው አድርገውታል ሲሉ አምባሳደር ጥሩነህ 
ዜና ገለጹ።

የቀድሞ የኢትዮጵያ የሰብዓዊ መብቶች ኮሚሽነር 
አምባሳደር ጥሩነህ ዜና፤ ሰሞኑን የተባበሩት መንግሥታት 
ድርጅት የሰብዓዊ መብት ኮሚሽን በኢትዮጵያ ጉዳይ 
ያወጣውን ሚዛናዊነት የጎደለው ሪፖርት አስመልክተው 
ለኢትዮጵያ ፕሬስ ድርጅት እንዳስታወቁት፤ መርማሪ 
ኮሚሽኑ የውጭ ሃይሎች እና ትላልቅ አገራትን 
አንታዘዝም፤ የእናንተን መመሪያ አንቀበልም፤ የራሳችን 
የውጭ ፖሊሲና የውስጥ ፖሊሲ አለን፤ ነጻ አገሮች ነን፤ 
ወዘተ የሚሉት ሀገራትን ለመቅጣት የተቋቋመ ይመስላል። 
በዚህ ምንክያት ሰብዓዊ መብት በአሁኑ ወቅት የአንዳንድ 
የውጭ ሃይሎች የፖለቲካ ዱላ ሆኗል።

በባርነትና ቅኝ ግዛት አፍሪካን ከሰብዓዊነት ውጭ 
ያደረጉ አሁን ሰብዓዊነትን ከየት አመጡ? የሚሉት 
አመባሳደር ጥሩነህ፤ እነዚህ ሃይሎች ሰብዓዊ መብትን 
ለፖለቲካ መሳሪያ መጠቀም የጀመሩት ከ 1990ዎቹ 
መግቢያ ጀምሮ እንደሆነ፤ ድርጊቱ በአሁን ወቅት 
እየጠነከረ መምጣቱን ገልጸዋል። ከዛ በፊት ሲያስታጥቁ 
የነበሩ አካላት የሰብዓዊ መብት ተቆርቋሪ በመምሰል 
ሌሎች ላይ ጫና እየፈጠሩ ይገኛሉ ብለዋል። 

እንደ አምባሳደር ጥሩነህ ገለጻ፤ የተባበሩት 
መንግሥታት ድርጅት እየሰራ ያለው በተቋቋመው ዓላማ 
ልክ አይደለም። ትላልቅ ተቋማት ላይ በአብዛኛው 
የሚሾሙት ሰዎች በጸጥታው ምክር ቤት አባላት ምልመላ 

ነው። በመሆኑም አንዳንድ ነገሮችን የሚሰሩት በድርጅቱ 
መርህ፣ ቻርተርና እያንዳንዱ አባል እኩል ነው በሚለው 
መርህ ሳይሆን የሾሟቸውን፣ በጀት የሚሰጧቸውን፣ 

• 832 ሺህ ሄክታር መሬት በስንዴ ሰብል ተሸፍኗል
ፍቃዱ ዴሬሳ

አዲስ አበባ፡- በአማራ ክልል በተያዘው የ2014/15 
የምርት ዘመን 143 ሚሊዮን ኩንታል ምርት ለመሰብሰብ 
ታቅዶ እየተሰራ መሆኑን የክልሉ ግብርና ቢሮ አስታወቀ። 
ክልሉ በዘንድሮ የመኸር እርሻ 832 ሺህ ሄክታር መሬት 
በስንዴ ሰብል መሸፈኑንም አስታውቋል።

የአማራ ክልል ግብርና ቢሮ ምክትል ኃላፊ አቶ 
ቃልኪዳን ሽፈራው በተለይ ለኢትዮጵያ ፕሬስ ድርጅት 
እንዳስታወቁት ክረምቱ ከመግባቱ አስቀድሞ ከሚያዝያ 
2014 ዓ.ም አንስቶ የሚዘሩና ትኩረት የሚደረግባቸውን 
ሰብሎች በአግባቡ በመለየት፣ ለአርሶአደሩ በሚከለሱ 
ፓኬጆች ላይ የተለያዩ ስልጠናዎችን በመስጠት 
የማዘጋጀት እንዲሁም በተሟላ ግብአቶች በመለየት ወደ 

• ክልሉ በልማት ግንባርም ጠንክሮ እየሰራ መሆኑን አስታውቋል

- አምባሳደር ድሪባ ኩማ
  የኢትዮጵያ ግብርና ባለስልጣን ዋና ዳይሬክተር



አዲስ ዘመን    ረቡዕ መስከረም 11 ቀን 2015 ዓ.ምገጽ 2

ዜና

ሕንድ በጸጥታው ምክር ቤት ለያዘችው 
ሚዛናዊ አቋም ኢትዮጵያ ምስጋና አቀረበች

በጋዜጣው ሪፖርተር

አዲስ አበባ፡- ሕንድ ኢትዮጵያ ፈተና ላይ በነበረችበት 
ወቅት ለያዘችው የማያዳላ እና ጣልቃ-ገብ ያልሆነ አቋም 
ምስጋና አቀረበች። 

በኒው ዮርክ እየተካሄደ በሚገኘው 77ኛው የተመድ 
ጠቅላላ ጉባኤ ላይ እየተሳተፉ ያሉት ምክትል ጠቅላይ 
ሚኒስትር እና የውጭ ጉዳይ ሚኒስትሩ አቶ ደመቀ 
መኮንን፣ ከጉባኤ ጎን ለጎን ከሕንድ የውጭ ጉዳይ ሚኒስትር 
ዶክተር ኤስ ጃኢሻንካር ጋር ተወያይተዋል። 

በውይይቱም የሕንድ ኢንቨስተሮች በኢትዮጵያ 
ያለውን የኢኮኖሚ አማራጮች እና የፋይናንስ ዘርፉ 
ለውጥ ያመጣውን ዕድሎች እንዲጠቀሙ አቶ ደመቀ 
ጋብዘዋል። 

አሸባሪው ሕወሓት ለ3ኛ ጊዜ በኢትዮጵያ የከፈተውን 
ጦርነት በተመለከተም ለሕንድ የውጭ ጉዳይ ሚኒስትር 
ያስረዱ ሲሆን መንግሥት በሰሜኑ የሀገሪቱ ክፍል 
የተፈጠረው ችግር በሰላም እንዲፈታ የወሰዳቸውን 
እርምጃዎች አብራርተዋል። 

ሕንድ እንደ ተመድ የፀጥታው ምክር ተለዋጭ 

አባልነቷ ኢትዮጵያ በፈተና ላይ በወደቀች ጊዜ ላሳየችው 
ሞራላዊ፣ ያላዳላ እና ጣልቃ-ገብ ያልሆነ አቋምም አቶ 
ደመቀ ምስጋና አቅርበዋል። 

የሕንድ ውጭ ጉዳይ ሚኒስትር ዶክተር ኤስ ጃኢሻንካር 
በበኩላቸው፣ በኢትዮጵያ እና በሕንድ መካከል ያለውን 
ግንኙነት ለማጠናከር በርካታ ዕድሎች አሉ ማለታቸውን 
ከውጭ ጉዳይ ሚኒስቴር ያገኘነው መረጃ ያመለክታል።

ህንድ በተባበሩት መንግሥታት ድርጅት የፀጥታው 
ምክር ቤት ተለዋጭ አባል በመሆን እየሰራች መሆኗ 
ይታወቃል።

በጋዜጣው ሪፖርተር

አዲስ አበባ፡- አሸባሪው ሕወሓት በአማራ እና 
በአፋር ክልሎች ከሕግ ውጪ 3 ሺህ 598 ንፁሃን ሰዎችን 
መግደልን ጨምሮ በጦር ወንጀል የሚያስጠይቁ የተለያዩ 
የሰብዓዊ መብት ጥሰቶችን መፈጸሙ ተጠቆመ። 

የኢትዮጵያ ሰብአዊ መብት ኮሚሽን እና የተመድ 
የሰብአዊ መብት ከፍተኛ ኮሚሽነር ጽህፈት ቤት የጋራ 
ምርመራ ውጤቶችን ተከትሎ በኢትዮጵያ መንግሥት 
የተቋቋመው የሚኒስትሮች ግብረ ኃይል የምርመራ 
እና ክስ ኮሚቴ የተፈጸመውን የሰብዓዊ መብት ጥሰት 
ሲያጣራ መቆየቱ አስታውቋል። 

የግብረ ኃይሉ የምርመራ እና ክስ ኮሚቴ በአፋር እና 
አማራ ክልሎች በሚገኙ ዘጠኝ አካባቢዎች የተፈጸሙ 
ጥፋቶችን የምርመራ ውጤት የመጀመሪያ ምዕራፍ 
ሪፖርቱን ረቂቅ አውጥቷል። 

በዚህም በወልዲያ፣ ላሊበላ፣ ሰቆጣ፣ ጃማ፣ 
ወረኢሉ፣ ደሴ እና ኮምቦልቻ አካባቢዎች እንዲሁም፣ 
ሰሜን ሸዋ ዞን፣ ኦሮሞ ብሔረሰብ ዞን እና በአፋር ክልል 
እ.አ.አ ከመስከረም 15 እስከ ጥር 31 ቀን 2021 ድረስ 
የተፈጸሙ የሰብዓዊ መብት ጥሰቶችን አጣርቷል። 

የምርመራ እና ክስ ኮሚቴው ባደረገው ማጣራት 
ዓለም አቀፍ የሰብዓዊ ሕግ የጣሱ በጦር ወንጀል 
የሚያስጠይቁ በርካታ ጥፋቶችን አሸባሪዎቹ ሕወሓት 
እና ሸኔ መፈጸማቸውን ማረጋገጡን ገልጿል። 

በዚህም  በአሸባሪው ሕወሓትና ሸኔ ከሕግ ውጪ 3 

ሺህ 598 ሰዎች ተገለዋል፣ 1 ሺህ 315 ሰዎች የአካል ጉዳት 
ደርሶባቸዋል፣ 2 ሺህ 212 ሰዎች የአስገድዶ መድፈር እና 
ፆታዊ ጥቃት ተፈጽሞባቸዋል እንዲሁም 452 ሰዎች 
ሰብዓዊ ክብራቸው ተነክቷል ሲል ሪፖርቱ አመላክቷል። 

ይህ አሰቃቂ የሆነ የሰብዓዊ መብት ጥሰት 
በአሸባሪዎቹ ሕወሓት እና ሸኔ አማካኝነት መፈጸማቸውን 
ገልጿል። 

ከሕግ ውጪ የተፈጸመውን ግድያ በተመለከተ 
ሪፖርቱ እንዳመለከተው በወልዲያ እና አካባቢው 
ብቻ 1 ሺህ 181 ሰዎች በአሸባሪው ሕወሓት ግድያ 
የተፈጸመባቸው መሆኑን ገልጿል። 

በሰሜን ሸዋ እና በኦሮሞ ብሔረሰብ ዞኖች 
አሸባሪዎቹ ሕወሓት እና ሸኔ በፈጸሙት ግድያ በሰሜን 
ሸዋ ዞን 257 ሰዎች እንዲሁም በኦሮሞ ብሔረሰብ 162 
ሰዎች ሕይወታቸውን አጥተዋል። 

በአፋር ክልል ከፍተኛ ጥፋት ያደረሰው አሸባሪው 
ሕወሓት የ263 ሰዎችን ሕይወት መቅጠፉንም ሪፖርቱ 
ጠቁሟል ሲል ኢዜአ ዘግቧል።

በተያያዘም በሰሜኑ የሀገራችን ክፍል በትግራይ፣ 
በአማራ እና በአፋር ክልሎች በተከሰተው ግጭት 
አውድ ውስጥ፤ ከሰብዓዊ መብት ጥሰቶች ጋር ተያይዞ 
የተፈጸሙ ወንጀሎችን ከማጣራት፣ ተጎጂዎችን 
ከመጠበቅ እና ከመደገፍ አንጻር ስራዎችን ለማስተባበር 
የተቋቋመው እና በፍትህ ሚኒስትር  በዶክተር ጌዲዮን 
ጢሞቲዎስ ሰብሳቢነት የሚመራው የሚኒስትሮች ግብረ-
ኃይል፤ በትናትናው ዕለት አራተኛ መደበኛ ስብሰባውን 

አካሂዷል።
በግጭቱ ወቅት በአፋርና በአማራ ክልሎች በሰብዓዊ 

መብት ጥሰቶች እና ከጾታዊ ጥቃት ጋር በተያያዘ  
የተፈጸሙ ወንጀሎችን አስመልክቶ ሲካሄድ የነበረው 
የምርመራ ሂደት በአብዛኛው መጠናቀቁን እና ወደ ክስ 
ሂደት ለመግባት በዝግጅት ላይ መሆኑን የግብረ-ኃይሉ 
ጽህፈት ቤት ኃላፊ  ዶክተር ታደሰ ካሳ   ገልጸዋል።

ቡድኑ በምርመራ ወቅት የተለያዩ ማስረጃዎችን 
በቪዲዮና በዶክመንት አደራጅቶ መያዙ ተገልጿል።  
በጦርነት አውድ ውስጥ በርካታ ንጹሀን ላይ ያለፍርድ 
ስለተፈጸሙ የግድያ ወንጀሎች፣ ከባድ የአካል ጉዳት 
እና በሁሉም የዕድሜ ክልል ውስጥ በሚገኙ ሰዎች ላይ 
ስለተፈጸሙ ጾታዊ ጥቃቶች እንዲሁም በግዳጅ የመሰወር 
ወንጀሎች ስለመፈጸማቸው በሪፖርቱ ላይ የተመላከተ 
ሲሆን በንብረት ላይ የደረሱ ጉዳቶችም በምርመራ ግኝቱ 
ላይ መካተታቸውን ተመልክቷል።

ግብረ-ኃይሉ በተባበሩት መንግሥታት የሰብዓዊ 
መብት ከፍተኛ ኮሚሽን እና በኢትዮጵያ ሰብዓዊ መብት 
ኮሚሽን ጥምር የምርመራ ቡድን፤ የሽግግር ፍትህ 
አማራጭን ማጤን እና ተግባራዊ ማድረግ እንደሚገባ 
በሰጡት ምክረ-ሀሳብ መሰረት፤ የሽግግር ፍትህ ፖሊሲ 
መነሻ ረቂቅ ሰነድ ተዘጋጅቶ በሶስተኛ መደበኛ ስብሰባ 
ላይ ውይይት ማድረጉ አስታውሶ፤ ትናንት ያካሄደው  
ስብሰባም ለፖሊሲው ግብዓት የሚሆኑ ሃሳቦች ላይ 
ውይይት በማድረግ ግብዓት ለመሰብሰብ መሆኑን 
አስታውቋል።

አሸባሪው ትህነግ በአማራ እና በአፋር ክልሎች  
3 ሺህ 598 ንፁሃን ሰዎችን  ገድሏል

አዲሱ ሥርዓተ 
ትምህርት ትውልድን 

በማነጽ ረገድ 
ፋይዳው ከፍተኛ ነው

በጋዜጣው ሪፖርተር

አዲስ አበባ፡- አዲሱ ሥርዓተ ትምህርት ሀገር በቀል 
እውቀትን መነሻ ያደረገ በመሆኑ ትውልድን በማነጽ ረገድ 
ፋይዳው ከፍተኛ ነው ሲሉ የደቡብ ክልል ርዕሰ መስተዳድር 
አቶ እርስቱ ይርዳው ገለጹ።

በደቡብ ብሔር ብሔረሰቦችና ሕዝቦች ክልል ትምህርት 
ለሁሉም ሁሉም ለትምህርት በሚል 25ኛው የትምህርት 
አስተዳደር ጉባኤ በቡታጅራ ከተማ ሲካሄድ ርዕሰ 
መስተዳድር አቶ እርስቱ ይርዳው እንደገለጹት፤ በትምህርት 
ሴክተር ውጤት ማስመዝገብ ቢቻልም በአመዛኙ ጉድለት 
የታየበት ነበር። በዘርፉ የሚታዩ ችግሮችን በጥናት በመለየት 
እና ደረጃ በደረጃ በማረም ትውልድ እና ሀገርን መታደግ 
እንዲቻል አዲስ ሥርዓተ ትምህርት በመቅረጽ ወደ ስራ 
ተገብቷል። 

አዲሱ ሥርዓተ ትምህርት ሀገር በቀል እውቀት፣ 
የቴክኖሎጂ አጠቃቀምን እንዲሁም ተግባር ተኮር 
ትምህርትን ከሥነ ምግባር ጋር አቀናጅቶ መስጠት 
የሚያስችል ነው ያሉት ርዕሰ መስተዳድሩ በእውቀት እና 
ክህሎት የታነጸ ትውልድ ከመገንባት አንጻር ፋይዳው 
ከፍተኛ ነው ብለዋል። 

ሥርዓተ ትምህርቱ አዲስ እንደመሆኑ በጠን 
ያጋጠመውን የመጽሀፍት ህትመት ችግር ለመፍታት 
መጻህፍትን በሶፍት ኮፒ በማሰራጨት የመማር ማስተማሩን 
ስራ ውጤታማ ለማድረግ እየተሰራ ነው ሲሉም 
አውስተዋል። 

ትውልድን በማነጽ ረገድ የመምህራን ድርሻ በገንዘብ 
ሊተመን አይችልም ያሉት ርዕሰ መስተዳድሩ መምህራን 
እያካሔዱት ያለውን ትውልድ የማነጽ ስራ ይበልጥ 
በማጎልበት ዘርፉን ለማሳደግ በትኩረት እንዲሰሩም 
አሳስበዋል። 

በደቡብ ክልል በምክትል ርዕሰ መስተዳድር ማዕረግ 
የማህበራዊ ክላስተር አስተባባሪ እና የክልሉ ትምህርት ቢሮ 
ኃላፊ ዶ/ር ዲላሞ ኦቶሬ እንደገለጹት የክልሉ መንግሥት 
የትምህርት ተደራሽነት፣ ጥራት፣ ተገቢነት፣ ብቃቱና 
ፍትሀዊነቱ የተረጋገጠ ትምህርት ለሁሉም ማህበረሰብ 
ለማቅረብ ዘርፈ ብዙ ተግባራት ማከናወን ተችሏል። 

በክልሉ የትምህርት ተደራሽነትን ለማሳደግ የጥቅል 
ተሳትፎም ሆነ የንጥር በሁሉም የትምህርት እርከን 
ደረጃዎችን ለማሻሻል ሰፊ ህዝባዊ ንቅናቄ ማካሄድ 
መቻሉንም ኃላፊው አብራርተዋል። 

በክልሉ በ2014 የትምህርት ዘመን አዲሱ ሥርዓተ 
ትምህርት በተመረጡ 100 የመጀመሪያ ደረጃ ትምህርት 
ቤቶች የሙከራ ትግበራ ተከናውኗል። 

ከሙከራ ትግበራው የተገኘውን ልምድ መነሻ 
በማድረግም በተያዘው የትምህርት ዘመን በአንደኛና 
መለስተኛ  ደረጃ ትምህርት ቤቶች ሙሉ ትግበራ የሚያስችል 
ዝግጅት መጠናቀቁንም ዶክተር ዲላሞ አብራርተዋል። 

እንደ ዶ/ር ዲላሞ ገለጻ ባለፈው ዓመት የተማሪዎችን 
የመማር ብቃት ማሳደግ፣ የመምህራንን አቅም ግንባታ 
ስራዎች፣ የትምህርት ግብዓት አቅርቦት፣ የትምህርት 
ቤቶችን ደረጃ ማሻሻል እንዲሁም የትምህርት አስተዳደር 
ሥርዓትን ውጤታማ ማድረግ ላይ በትኩረት ሲሰራ 
መቆየቱን ጠቁመዋል። 

ርዕሰ መስተዳድሩ እና በእርሳቸው የተመራ ልዑክ 
ከትምህርት ጉባኤው በተጓዳኝ በቡታጅራ ከተማ የተሻለ 
ተሞክሮ ያላቸውን ትምህርት ቤቶች መጎብኘታቸው የክልሉ 
ኮሙዩኒኬሽን መረጃ ያመለክታል።

አቶ እርስቱ ይርዳው

ዜና

የዘረመል ስርቆትን 
ለመከላከል ሥርዓት 
መዘርጋት ይገባል

ክፍለዮሐንስ አንበርብር

አዲስ አበባ፡- የዘረመል ሥርቆት 
የሚያስከትለውን ችግር ለመከላከል እና ኢትዮጵያን 
ተጠቃሚነት እውን ለማድረግ የሚያስችል ሥርዓት 
መዘርጋትና መተግበር እንደሚገባ የኢትዮጵያ 
ግብርና ባለሥልጣን አስታወቀ።

የኢትዮጵያ ግብርና ባለሥልጣን ዋና 
ዳይሬክተር አምባሳደር ድሪባ ኩማ በተለይም 
ለአዲስ ዘመን ጋዜጣ ዝግጅት ክፍል 
እንዳስታወቁት፤ ኢትዮጵያ በአሁኑ ወቅት 
የቁም እንስሳትን እና እንስሳት ውጤቶችን 
ወደተለያዩ ሀገራት በመላክ ገቢ እያገኘች መሆኑን 
አስገንዝበዋል።  ይሁንና በቁም ወደ ውጭ የሚላኩ 
እንስሳት የዘረመል ስርቆት እንዳይከሰት አሰራር 
ሥርዓት መዘርጋት ይገባል ብለዋል። 

እንደ አምባሳደሩ ገለፃ፤ ወደፊት መሆን ያለበት 
እንስሳት ኢትዮጵያ ውስጥ በሚገኙ ቄራዎች 
ታርደው ሥጋው ወደ ውጭ መሄድ አለበት። 
ሆኖም የቄራ ልማት በደንብ አልተገባበትም። 
ትልልቅ ባለሀብቶች ወደ ኢትዮጵያ ውስጥ 
መጥተው ኢንቨስትመንቱ ላይ በሚገባ አልገቡም። 
ይህ ቢሆን ኖሮ ሀገሪቱም ትጠቀማለች። በመሆኑም 
አሁን ባለው ሁኔታ ብዙ መሥራት ይጠበቅብናል። 
እስከዚያ ድረስ ግን  ያለንን ሀብት ለመጠቀም 
በሕጋዊ እና ዘመናዊ የእርድ አሰራር መንገድ የቁም 
እንስሳት ንግድ ማካሄድ ያስፈልጋል።  

ኢትዮጵያ ከ70 ሚሊዮን ያላነሰ የቀንድ ከብት 
ያላት ሀገር ናት ያሉት አምባሳደር ድሪባ ኩማ፤፡ 
ይህን ሀብት በአግባቡ በመጠቀም የሀገሪቱን 
ገቢ ማሳደግ ይገባል። ጥቅሙ ትልቅ የሚሆነው 
እዚሁ ታርዶ ሥጋ እና ተረፈ ስጋው ወደ ውጭ 
ቢላክ ነው። ለጊዜው ግን የእርድና ቄራ ሥርዓቱ፤ 
ኢንቨስትመንቱ ዝቅተኛ በመሆኑና በተፈለገው 
መጠን ተጠቃሚ መሆን አለመቻሉንም 
አብራርተዋል።

ምንም እንኳ የቁም እስሳትን ወደ ውጭ መላክ 
የዘረመል ስርቆት የሚያስከትል ቢሆንም  ችግሩን 
መከላከል የሚቻልበት ሥርዓትም መዘርጋት 
እንደሚቻልም አስገንዝበዋል። የእንስሳት 
ሀብቶቻችን ዘረመል ‹‹ኦርጂን‹‹ ማስመዝገብ አንዱ 
ይህ ችግር የሚቃለልበት መንገድ መሆኑንም 
ጠቁመዋል። ያለንን የእንስሳት ሀብት ዘረ-መል 
በማስመዝገብ ንግዱን ብንጠቀም ሌላኛው 
አማራጭ መሆኑን ገልጸዋል።

አሁን 20 የሚደርሱ ቄራዎች አሉን ያሉት 
አምባሳደር ድሪባ፤ በአሁኑ ወቅት በርካታ 
ባለሀብቶች በቄራ ልማት ለመግባት እየጠየቁ 
ነው። እነዚህ ወደ ሥራ ሲገቡ የቁም እንስሳት 
ግብይት በጣም እየቀነሰ ይሄዳል። በሌላ ጎኑ ደግሞ 
የእንስሳት ውጤቶችንና ተረፈ ምርቶችን የመጠቀም 
ዕድሉ የሚሰፋ ሲሆን የዘረ-መል ሥርቆት ስጋትም 
በእጅጉ የሚቀንስ ይሆናል ብለዋል።

አምባሳደር ድሪባ ኩማ

ሞገስ ጸጋዬ

አዲስ አበባ፡- ሕፃናት በወንጀል ነክ ጉዳዮች ውስጥ 
ተሳትፈው ሲገኙ የሚታረሙበትና የተሃድሶ አገልግሎት 
የሚያገኙበት ማዕከል ከ450 ሚሊዮን ብር በላይ በሆነ 
ወጪ ተገንብቶ ለአገልግሎት ክፍት መሆኑን የአዲስ አበባ 
ከተማ አስተዳደር አስታወቀ።

የአዲስ አበባ ከተማ አስተዳደር ከንቲባ አዳነች አቤቤ 
በምረቃ ሥነ ሥርዓቱ ላይ እንደገለጹት፤ ሕፃናት በወንጀል 
ነክ ጉዳዮች ውስጥ ተሳትፈው ሲገኙ ሊታረሙና የተሃድሶ 
አገልግሎት ሊያገኙ ይገባል። ከተማ መስተዳድሩ ልዩ 
ትኩረት በመስጠት የነገ አገር ተረካቢ ዜጎችን ስብዕና 
ለመቅረፅ በማሰብ ከ450 ሚሊዮን ብር በላይ በሆነ ወጪ 
ሕንጻ በማስገንባት የትውልድ ግንባታ ላይ ከፍተኛ ስራ 
እየሰራ ነው ብለዋል።

እንደ ከንቲባ አዳነች ገለጻ፤ በከተማችን ውስጥ ሥር 
እየሰደዱ ከመጡ ማሕበራዊ ቀውሶች መካከል አንዱ 
የሕፃናት የወንጀል ተሳትፎ ነው። እነዚህን ድርጊቶች 
በተገቢው መንገድ ካልታረሙ የሚያስከትሉት ማሕበራዊ 
ቀውስም ከፍተኛ በመሆኑ ማዕከሉ አስፈልጓል። ዓለም 
አቀፍ ሕግጋት ያከበረና ወጣቶችን በሁለንተናዊ መልኩ 
ለመገንባት የሚያስችል ዘመናዊና ምቹ ማዕከል ነው። 
እንዲሁም ሰባት መቶ ለሚደርሱ ታዳጊ ሕፃናት አገልግሎት 
መስጠት የሚያስችል አቅም እንዳለውም አብራርተዋል። 

የከተማ አስተዳደሩ ለትውልድ ግንባታ ልዩ ትኩረት 
በመስጠት እየሰራቸው ካሉ ስራዎች መካከል  ማዕከሉ 
አንዱ ነው ያሉት ከንባዋ፤ እድሜያቸው ከዘጠኝ እስከ 
አስራ አምስት የሚሆኑ ሕፃናት በልዩ ልዩ አጋጣሚዎች 
በወንጀል ነክ ነገሮች ውስጥ ገብተው በመገኘታቸው 
ተጠያቂ ሆነው በፍርድ ቤት ትዕዛዝ ከሁሉም ክልሎች 
ለሚላኩ ዜጎች ሁለንተናዊ አገልግሎቶችን የሚሰጥ ነው። 
ታዳጊ ሕፃናት በሕግ ተጠያቂ ሲሆኑ ከአዋቂዎች ጋር ሆነው 
በመደበኛ ማረሚያ ቤቶች ውስጥ ከሚቆዩ ለብቻቸው 
የተሃድሶ አገልግሎት እንዲያገኙ በማሰብ የተገነባ ማዕከል  
ስለመሆኑም ተገልጿል።   

እንደ ከንቲባ አዳነች ገለጻ፤ በአዲስ መልክ ተገንብቶ 
አገልግሎት መስጠት በጀመረው ማዕከል ታራሚዎች  

በወንጀል የተሳተፉ ሕፃናት የሚታረሙበት 
ማዕከል ተመረቀ

በቆይታቸው አምራች ዜጋ ማድረግ የሚያስችሉ 
የሥልጠና  ወርክሾፖች፣ የመሰብሰቢያ አዳራሾች፣  
የቤተ መጻህፍትና የምክር አገልግሎት መስጫ ክፍሎችን 
የያዘ ነው።  እንዲሁም የአዕምሮ ማነቃቂያ፣ የአካላዊ 

ግንባታ፣ የአረንጓዴ መናፈሻ ቦታ፣ ደረጃቸውን የጠበቁ 
የስፖርት ማዘውተሪያዎች፣ አምራችነትን በተግባር 
የሚለማመዱባቸውና የከተማ ግብርና መስሪያ ቦታ የያዘ 
ስለመሆኑ ገልጸዋል።

ገመቹ ከድር

አዲስ አበባ፦ የከተማ ልማት ሚኒስቴር ለ67 ከተሞች 
72 የመስክ ተሽከርካሪዎችን  እና 144 ሞተር ሳይክሎችን 
ለገሰ። ድጋፉ በምግብ ዋስትና ፕሮግራም የተካተቱ ዜጎችን 
ሕይወት ለመቀየር አቅም እንደሚፈጥርም ተመልክቷል።

ከተማ ልማት ሚኒስትሯ  ወይዘሮ ጫልቱ ሳኒ 
የተሽከርካሪዎች ርክክብ መርሀ ግብር ትናንት ሲካሄድ  
እንደገለጹት፤ መንግሥት የዜጎችን ሕይወት ለመቀየር 
በተለያዩ  ፈርጀ ብዙ የልማት ስራዎች ላይ ትኩረት አድርጎ 
እየሰራ ነው። ከእነዚህ ስራዎች መካከልም የከተሞች   
የምግብ ዋስትና (ልማታዊ ሰፊትኔት) ፕሮግራም 
ይገኝበታል። ይህ ፕሮግራም የዜጎችን ሕይወት በመቀየር 
ረገድ ተጨባጭ ለውጥ በማሳየት ላይ ነው። 

ከተማ ልማት ሚኒስቴር ምግብ ዋስትና ፕሮግራም 
ሥራዎችን ለማሳለጥ የሚያችሉ  72 የመስክ መኪናዎችና 
144 ሞተር ሳይክሎችን በፕሮግራሙ ለተካተቱ ከተሞች 
ድጋፍ ማድረጉን ተናግረዋል ። 

ድጋፉ የዜጎችን ሕይወት በተጨባጭ ለመቀየር 
የሚያስችል አቅም ለመፍጠርና ፕሮግራሙን ተፈጻሚ 
ለማድረግ እንደሚያግዝ ገልጸዋል።

የከተሞች ምግብ ዋስትና ፕሮግራም ዓላማ መስራት 
የሚችሉ እጆችንና አእምሮዎች  በአነስተኛ ድጋፋ ስራ 
ውስጥ እንዲገቡ ማድረግና  ጥሪት እንዲያፈሩ ማድረግ 
መሆኑን አመልክተው፤ ፕሮግራሙ 68 በመቶ ሴቶችን 
ተጠቃሚ የሚያደርግ በመሆኑ የሕብረተሰቡን ችግር 
ለመቅረፍ ጉልህ ሚና እንደሚኖረው ገልጸዋል ። 

ሚኒስቴሩ ለ67 ከተሞች 72 መኪኖች እና 144 
ሞተር ሳይክሎችን ለገሰ

ማዕከሉን ከንቲባ አዳነች አቤቤ መርቀው ከፍተዋል

እንደ ሚኒስትሯ ገለጻ፤ በከተሞች የምግብ ዋስትና 
ፕሮግራም  አማካኝነት ፈርጀ ብዙ የልማት ስራዎች 
እየተሰሩ ናቸው። በተለያዩ ምክንያቶች የተራቆቱ 
አካባቢዎችን መልሰው እንዲያገግሙ የማልማት ስራዎች 
ተሰርተዋል። መንገድና መሰል አስፈላጊ የመሰረተ ልማት 
ግንባታዎች ተካሂደዋል።  

በምግብ ዋስትና ፕሮግራም አማካኝነት የተገዙት 
ተሽከርካሪዎችን ከተሞቹ  ለተቀመጠላቸው ዓላማ ማዋል 
እንደሚገባ ሚንስትሯ አሳስበዋል። የከተሞች ልማት 

ቢሮ ኃላፊዎችና የሚመለከታቸው አካላት በተገኙበት 
የተሸከርካሪዎች  የርክክብ መርሐ ግብሩ ተካሂዷል።  

በመርሃ ግብሩ ላይ የተገኙት የከተሞቹ ተወካዮች 
እንደገለጹት፤ ድጋፉ በከተሞቹ  አነስተኛ ገቢ ያላቸውን  
የከተሞች  ነዋሪዎችን ሕይወት ለመቀየር የሚያስችል 
አቅም ይፈጥራል። በፕሮግራሙ የታቀፉ ዜጎች  በከተማ 
ጽዳት ስራ፣ በአረጓዴ ልማትና  መሠረተ ልማት ግንባታ 
ሥራዎች  በመሳተፍ  የገቢ አቅማቸውን እንደሚያሳድጉ 
ተገልጿል። 

ዜና

ከ1ኛው ገጽ የዞረ

ከ1ኛው ገጽ የዞረ

ከ1ኛው ገጽ የዞረ

የዘንድሮ የኢሬቻ በዓል መስከረም 21  
እና 22 ይከበራል

ዋቅሹም ፍቃዱ 

አዲስ አበባ:- የዘንድሮው የኢሬቻ በዓል በሆራ 
ፊንፊኔ መስከረም 21  ሆራ ሀርሰዴ ደግሞ መስከረም 22  
እንደሚከበር የገዳ አባቶች አስታወቁ። 

የዘንድሮው የኢሬቻ በዓል አካባበር አስመልክተው 
የገዳ አባቶች ህብረት በትናንትናው እለት በአዳማ ከተማ 
ጋዜጣዊ መግለጫ ተሰጥተዋል። 

የጉጂ አባ ገዳና የገዳ አባቶች ህብረት ሰብሳቢ አባ 
ገዳ ጂሎ ማንዶ እንደገለጹት፣ በዓሉ የሰላም በዓል 
እንደ መሆኑ መጠን እሴቱን በጠበቀ መልኩ ለማክበር 
እያንዳንዱ ታዳሚ ለምለም ሳር፣ አደይ አበባ፣ የአባ ገዳ 
ባንዲራ በመያዝ በኦሮሞ ባህላዊ አልባሳት ተውበው 
መገኘት ይጠበቅበታል። ከዚህ ውጭ የፖለቲካ ፓርቲዎች 
ባንዲራና የፖለቲካ መልእክት ያላቸውን ማናቸውንም 
ቁሳቁሶች ይዞ መገኘት በዓሉ እንደማወክ የማቆጠር ተግር 
ከመሆኑም በላይ በገዳ ሥርዓት የተከለከለ ነው። 

በመሠረቱ የእሬቻ በዓል ለፈጣሪ ምስጋና 
የሚቀርብበት በዓል በመሆኑ ጭቅጭቅና ግጭት ቀስቃሻ 
ነገሮች ፈጽሞ ቦታ የላቸውም ያሉት አባ ገዳ፣ ከዚህ አንጻር 
በአገር ውስጥና በውጭ አገር የሚኖሩ ኢትዮጵያውያን 
በዓሉን በሰላም ለማክበር እንዲዘጋጁ ጠይቀዋል። 

በዓሉ የኦሮሞ ብቻ ሳይሆን የብሔር ብሔረሰብ 
በዓል በመሆኑ እሴቱን በጠበቀ መልኩ ማክበር የሁሉም 
ሃላፊነት መሆኑንም አክለው ገልጸዋል። 

የቱለማ አባ ገዳና የገዳ አባቶች ህብረት ጸሐፊ አባ 
ገዳ ጎበና ሆላ በበኩላቸው፣ ባሳለፍነው ዓመት አገራችን 

በሰው ሰራሽና በተፈጥሮ አደጋዎች በእጅጉ የተፈተነችና 
በፈጣሪ እርዳታ ያለፈችበች ዓመት በመሆኑ  በተለየ 
ሁኔታ  ፈጣሪን የምናመሰግንበት በዓል ነው ብለዋል። 

በበዓሉ ሰላም የሚወርድበት በዓል በመሆኑ በተለያዩ 
የአገሪቱ ክፍሎች የሚስተዋሉ  ግጭቶች  በሰላም 
እንዲፈቱ የጠየቁት አባ ገዳ ጎበና፣ በተለይ በኦሮሚያ 
በኦሮሞና ሌሎች ብሄር ብሄረሰቦች ላይ የሚደርስ ጥቃት 
እንዲቆም አሳስበዋል። 

ከጸጥታ አንጻር በዓሉን ፍጹም ሰላማዊ በሆነ 
መልኩ ለማክበር ከገዳ አባቶች እንቅስቃሴ በተጨማሪ 
በመንግሥት በኩልም በቂ ዝግጅት መደረጉን አክለው 

ገልጸዋል። 
በዓሉ ለማክበር በአገር ውስጥ በውጭ አገር 

ሚሊዮኖች እንደሚታደሙና በርካታ የገንዘብ ፈሰስ 
እንደሚደረግ የጠቀሱት አባ ገዳ ጎበና፣ በተለይ በዓሉ 
የሚከበርበት  አዲስ አበባና ቢሾፍቱ ከተማ ነዋሪዎች በጥሩ 
ሁኔታ እንግዶቹን  እንዲቀበሉ አባገዳዎቹ ጠይቀዋል። 

እንደ የገዳ አባቶቹ ማብራሪያ፣ በዓሉ ሲከበር 
በተገባደደው ዓመት በብዙ ፈተና ለሕዝቡ ጽናትና ድልን 
ለሰጠ አምላክ ምስጋና በማቅረብ ሲሆን በዘንድሮው 
ዓመት ደግሞ በመላ አገሪቱ መፈናቀልና ግጭት እንዲቆም 
በመጸለይ ይሆናል።

አካላት ትዕዛዝ ነው የሚፈጽሙት።
በተለይ የድርጅቱ ዋና ጸሐፊ አውሮፓዊ 

እንደመሆናቸው በሃሳብና በፍላጎት፣ ለታዳጊና 
አፍሪካ አገራት ያላቸው አመለካከት ከትላልቆቹ ጋር 
የሚመሳሰል ነው ያሉት አምባሳደር ጥሩነህ፤ እየሰሩ 
ያሉትም ለትላልቆቹ የውጭ ሃይሎች እንጂ ለዓለም አቀፍ 
ማሕበረሰብ እንዳልሆነ ተናግረዋል። በተለይ በኢትዮጵያ 
ላይ እያደረጉ ያሉት ሁኔታዎች ሲመገሙ ይህንኑ 
ያመላከተ እንደሆነ ነው የገለጹት። 

ድርጅቱ በጥቂቶች እጅ የወደቀ በመሆኑ እየሰራ 
ካለው አሉታዊ ነገሮች አንጻር ሲታይ እየተዳከመ 
ይመስላል፤ ስምምነትም የሌለበት አካል ነው በማለት፤ 
ይህ አካል የሚሰራው ነገር መፍትሄ ይሰጣል አሊያም 

ለአገርና ለመንግሥት ጠቃሚ ነው ብሎ ከልብ ተነስቶ 
መቀበል አስቸጋሪ ነው ሲሉ አምባሳደር ጥሩነህ 
ተናግረዋል።

በድርጅቱ በኩል የሚወጡትን ሪፖርቶች ዝም 
ብሎ መመልከት ሳይሆን ተቋሙ ዓላማውን እንደሳተና 
በትልልቆቹ አገራት ትዕዛዝ መሥራት የማይገባውን 
እየሰራ እንደሆነ ማጋለጥ ይገባልም ብለዋል። ለዚሁ 
ማስረጃ ኢትዮጵያን ሳይቀርብ፣ ሁኔታዎቹን ሳያውቅ፣ 
ማን እንደተናገረ፣ ምን ምረጃ እንዳገኘ በደንብ ሳይዘረዝር 
ሚዛናዊነት የጎደለው ስራ መስራቱ ሰብዓዊ መብት 
በአሁኑ ወቅት የአንዳንድ የውጭ ሃይሎች የፖለቲካ 
ዱላ ሆኗል የሚለውን አስረግጦ ማየት ያስፈልጋል ሲሉ 
አብራርተዋል።

ከዚህ ቀደም የኢትዮጵያ ሰብዓዊ መብት ኮሚሽንና 
የተባበሩት መንግሥታት ድርጅት የሰብዓዊ መብት ኮሚሽን 
ባቋቋመው ኮሚቴ የጋራ ሪፖርት እያለ፤ የራሳቸውን 
ትዕዛዝና ፍላጎታቸውን የሚፈጽም አካል አቋቁመው 
ሚዛናዊነት የጎደለው ሌላ ተጨማሪ ሪፖርት እንዲወጣ 
ማድረጉ ከመጀመሪያው የታወቀ እንደሆነ አምባሳደር 
ጥሩነህ ጠቅሰዋል። የሽብር ቡድኑ የፈጸማቸውን 
በደሎች በቸልተኝነት አልፈው መንግሥትን መክሰሳቸው 
ወገንተኛነታቸውን እንደሚያሳይም ነው የገለጹት። 

እርሳቸው እንደሚሉት፤ የተባበሩት መንግሥታት 
ድርጅት የሰብዓዊ መብት ኮሚሽን እየሄደ ያለበት 
መንገድ የተሳሳተ ነው። ለዚህ ደግሞ ጠበቅ ያለ ሪፖርት 
ማዘጋጀትና ለምክር ቤቱ መላክ ያስፈልጋል። 

«ሰብዓዊ መብት...

 አስታውቋል።
ክልሉ በመጀመሪያው ዙር ያደረገውን ድጋፍ 

የተረከቡት የገንዘብ ሚኒስትሩ አቶ አህመድ ሽዴ፤ አገርን 
ከአሸባሪው ትህነግ ጥፋት ለመከላከል በሚደረገው 
እንቅስቃሴ ከፍተኛ ርብርብ እየተደረገ መሆኑን 
ጠቅሰዋል። በገንዘብና በቁሳቁስ የሚደረገው ድጋፍ 
ተጠናክሮ መቀጠሉን አስታውቀዋል። 

ለአገር መከላከያ ሠራዊት ድጋፍ የሚውል ከክልሎች 
ጋር መግባባት ላይ በተደረሰው መሰረት ክልሎች ድጋፍ 
እንደሚያደርጉ የተናገሩት አቶ አህመድ፤ የተለያዩ የንግድ 
ተቋማትም በተፈጠረው አደረጃጀት አማካኝነት ድጋፍ 
ለማድረግ ቃል እየገቡ መሆናቸውንም ጠቁመዋል።

ማንኛውም ዜጋ አገርን ከጥቃት ለመከላከል 
በሚደረገው እንቅስቃሴ ከፍተኛ ርብርብ እያደረገ 
ይገኛል ያሉት አቶ አህመድ፤ ለዚህ አንድ መገለጫ 
በገንዘብና በቁሳቁስ የሚደረገው ድጋፍ አንድ ማሳያ 
ነው ብለዋል። በገንዘብ ድጋፍ የማሰባሰብ ስራው 
የተለያየ ኮሚቴ አደረጃጀት ተፈጥሮ ክትትል እየተደረገ 
እንደሚገኝም ነው የጠቆሙት።  

በአጭር ጊዜ ቢያንስ ከአምስት ቢሊዮን ብር በላይ 
በገንዘብ ለማሰባሰብ ታቅዶ እየተሰራ እና በጥሩ አፈጻጸም 
እየሄደ መሆኑንም ነው የጠቆሙት። የደቡብ ክልልም 
በዚህ መሰረት ለመጀመሪያው ዙር 50 ሚሊዮን ብር ገቢ 
ማድረጉን ነው የተናገሩት። ለድጋፉም በመንግሥትና 
በገንዘብ ሚኒስቴር እንዲሁም በአገር መከላከያ ሠራዊት 
ስም ክልሉን አመስግነዋል።    

በተከፈተው ብሄራዊ አካውንት ለአገር መከላከያ 
ሠራዊት ድጋፍ የማሰባሰብ ስራው ተጠናክሮ ይቀጥላል 
ብለዋል። 

የአሸባሪ ቡድኖቹን የጥቃት ወረራ ከመመከት ጎን 
ለጎን ሕዝቡ፣ መንግሥት፣ የኢኮኖሚ መዋቅሩ መደበኛ 
የልማት፣ የአገልግሎት ስራዎችን በማጠናከር ደጀንነቱን 
የበለጠ ማጠናከር እንዳለበትም አሳስበዋል።     

ድጋፉን ለማስረከብ ከደቡብ ክልል የተወከሉት 
በምክትል ርእሰ መስተዳድር ማዕረግ የኢኮኖሚ ክላስተር 
አስተባባሪና የፕላንና ልማት ቢሮ ሃላፊ ዶክተር ባዩሽ 
ተስፋዬ፤ ‹‹ከምንም በላይ የሚቀድመው የአገር ሰላም 
ነው። ጦርነቱን በአግባቡ ለመመከት ድጋፉ ተጠናክሮ 
ቀጥሏል፣ ጦርነቱ በአጭር ጊዜ እንዲቋጭ ለመከላከያ 
ሠራዊት ድጋፍ ለማድረግ ተግተን እንሰራለን›› ብለዋል።

ሕብረተሰቡ ልጆቹን ወደ ግንባር በማሰለፍም 
እየተመዘገበ ላለው ድል አስተዋጽኦ ማድረጉንም 
አመልክተዋል። ሰላም እንዲሰፍንና አአካባቢውን 
ከሰርጎ ገቦች ለመከላከል ሕዝባዊ ሠራዊትን በማደራጀት 
የተጠናከረ ስራ እየተሰራ መሆኑንም ገልጸዋል።

በሁሉም ዘርፍ ምርትና ምርታማነትን ለመጨመር 
በሚደረገው የልማት ግንባር ላይም ትኩረት ተሰጥቶ 
እየተሰራ መሆኑንም ጠቁመዋል። አገርን ለመከላከል 
በሚደረገው እንቅስቃሴ ከፍተኛ ርብርብ እየተደረገ 
መሆኑን አመልክተው፤ በገንዘብ እና በቁስ የሚደረገው 
ድጋፍ ተጠናክሮ መቀጠሉንም ዶክተር ባዩሽ 
ተናግረዋል።

ጦርነቱን በአጭር ለማጠናቀቅ እንዲቻል የአገር 
መከላከያ ሠራዊትን ለመደገፍ ተግተን እየሰራን ነው 
ያሉት ደግሞ የደቡብ ክልል ፋይናንስ ቢሮ ሃላፊና የገቢ 
አሰባሰብ ኮሚቴው ሰብሳቢ አቶ ተፈሪ አባተ ናቸው።

አቶ አባተ እንደገለጹት፤  አሸባሪው የሕወሃት ቡድን 
በሁለት ዙር ጦርነት ወቅት ባደረሰው ጥቃት እና ወረራ 
የክልሉን ሕብረተሰብ በማስተባበር ከአንድ ነጥብ አራት 
ቢሊዮን ብር በላይ የሚገመት የአይነትና የገንዘብ ድጋፍ 
ተደርጓል።

ለሶስተኛ ዙር በተቃጣው ጦርነት ደግሞ በሆለታ 
በሚገኘው የእንስሳት ምርምር በመገኘት 220 ሚሊዮን 
ብር የሚገመት ከአራት ሺህ 520 በላይ የቁም እንስሳት 
እና የተለያዩ ደረቅ ምግቦችን ድጋፍ መደረጉንም 
ጠቁመዋል።   

በክልሉ በሚገኙ 11 ዞኖች እና 6 ልዩ ወረዳዎች 
ለሠራዊቱ ሰንባች ምግቦችን በማዘጋጀት ላይ ይገኛሉ፤ 
ሰላም ሰፍኖ ሕዝቡ ወደ ልማት እስኪሰማራ ድረስ 
አገርን ለማደፍረስ የውክልና ጦርነት ከፍቶ እያስቸገረ 
በሚገኘው ሃይል ተገቢ እርምጃ እስኪወሰድ ድረስ 
ድጋፉ ተጠናክሮ ይቀጥላል ብለዋል።  

የልማት ስራውም ይጠናከራል፤ ሕዝቡ በጠንካራ 
ወኔ ለሠራዊቱ ደጀንነቱን እንዲያረጋግጥ ሰፊ ስራ 
ይሰራል ሲሉም ተናግረዋል።

የደቡብ ክልል...

ስራ ለማስገባት ጥረት ተደርጓል።
ትኩረት የሚደረግባቸውን ሰብሎች በአግባቡ 

የመለየት ስራ በመስራት አስራ ሁለት የሚደርሱ ሰብሎችን 
በኩታ ገጠም ማቀናጀታቸውን ገልጸው፣ በተለይም 
በሀገር አቀፍ ደረጃ መንግሥት ትኩረት ሰጥቶት እየሰራ 
ባለው የስንዴ ምርት ላይ ከፍተኛ ስራ እየተሰራ መሆኑን 
አመልክተዋል።

4 ነጥብ 8 ሚሊዮን ሄክታር የሚታረስ መሬት 
ያለው የአማራ ክልል በተያዘው የምርት ዘመን እስካሁን 
4 ነጥብ 7 ሚሊዮን ሄክታር መሬት ገደማ ታርሶ በዘር 
የተሸፈነ ነው።   ከዚህም 143 ሚሊዮን ኩንታል ሰብል 
እንደሚገኝም ምክትል ቢሮ ኃላፊው አስታውቀዋል። 
ይህም ከአምናው ተመሳሳይ የምርት ዘመን ጋር ሲነፃፀር 
21 በመቶ ጭማሪ ምርት እንደሚያሳይ ተናግረዋል።

ከዚህ ጋር በተያያዘ በዋነኛነት የመንግሥት ትኩረት 
ተደርጎ ርብርብ እየተደረገበት ባለው የስንዴ ልማት ንቅናቄ  

በክልሉ 832 ሺህ ሄክታር ላይ ስንዴ የተዘራ ሲሆን ይህም 
ከተያዘው እቅድ 97 በመቶ መሆኑን ተናግረዋል።

አብዛኛው የክልሉ ዞኖች በሰፊው ወደ ስንዴ 
ምርት እንዲገቡ የማድረግ ከፍተኛ ስራ የተሰራ ሲሆን 
ለስንዴ ምርታማነት የሚውሉ ፓኬጆችን ሙሉ በሙሉ 
በማሟላት ትኩረት ተሰጥቶት በተሰራው ስራም በሄክታር 
ከ40 ኩንታል በላይ ሊገኝ እንደሚችልም አመልክተዋል።

ክልሉ የክላስተር አሰራርን ተግባራዊ በማድረግ 
ምርትና ምርታማነት እንዲረጋገጥ በትኩረት ርብርብ 
እያደረገ መሆኑን የጠቀሱት አቶ ቃልኪዳን፣ ቀበሌን 
ከቀበሌ የሚያገናኙ 63 የሚደርሱ ኩታ ገጠሞች 
ተፈጥረዋል ብለዋል።

ከምርታማነት ጋር በተያያዘም በባለፈው ዓመት 
በአንድ ሄክታር አማካይ 26 ኩንታል ሲገኝ የነበረው 
ሰብል በዚህ ዓመት በአንድ ሄክታር ከ3-4 ኩንታል 
ጭማሪ በማድረግ አማካይ 29 ኩንታል በሄክታር 

ለማግኘት እየተሰራ መሆኑን ተናግረዋል።
ለዚህም የአረም፣ የተባይና የበሽታና ሌሎች 

ምርታማነትን የሚያረጋግጡ ተግባራትና  የቁጥጥር 
ስራዎች በስፋት እየተሰሩ መሆኑን አመልክተዋል።

እንደ ምክትል ቢሮ ኃላፊው ገለፃ፣ 1 ነጥብ 5 ሚሊዮን 
ሄክታር መሬት ላይ የሚለሙት ሰብሎች ለውጭ ገበያ 
በሚቀርቡ የተሸፈኑ ናቸው።

በቀጣይ የበጋ ወራት የመስኖ ልማትን በሰፊው 
በማስፋፋትና ትኩረት በመስጠት የሚሰራ መሆኑን 
ያመለከቱት ምክትል ቢሮ ኃላፊው፣ በሚቀጥሉት 
ሳምንታት የመስኖ ልማት ንቅናቄ ስራዎችና የማስጀመር 
መርሃ ግብሮች የሚከናወኑ መሆናቸውን ገልጸዋል።

የስንዴ ልማትን በመስኖ የማልማት ቅድመ ዝግጅት 
ስራዎች በሰፊው እየተሰራ ሲሆን በዚህም በክልሉ 250 
ሺህ ሄክታር መሬት ላይ ስንዴን በመስኖ ለማልማት እቅድ 
መያዙን  ተናግረዋል።

አዲስ ዘመን
የኢትዮጵያ ፕሬስ ድርጅት ዋና ስራ 

አስኪያጅ
ስልክ ቁጥር - 011-126-42-22

ዋና አዘጋጅ
አንተነህ ኃ/ብርሃን ወ/መድህን

አድራሻ 
ንፋስ ስልክ ላፍቶ ክ/ከ
ወረዳ 06
የቤት ቁጥር 319
ኢሜይል - anteneh.hailebirhan@press.et
ስልክ ቁጥር - 011-1-26-42-40

የገበያ ልማትና ፕሮሞሽን ዘርፍ
ኢሜይል - etpresspromotion@gmail.com
ስልክ - 011-126-43-41
ፋክስ - 011-811-13-15

የማስታወቂያ መቀበያ ክፍል
ስልክ ቁጥር - - 011-156-98-73 
ፋክስ 011-126-58-12

የማስታወቂያ ሽያጭ ማስተባበሪያ
ስልክ - 011-1-26-43-39
               ማከፋፈያ
ስልክ ቁጥር - 011-157-02-70

የአዲስ ዘመን ማኔጂንግ ኤዲተር
ወንድወሰን ሽመልስ ታደሰ

የአዲስ ዘመን ምክትል ዋና አዘጋጆች 

 • ወርቁ ማሩ

 • ኃይሉ ሣህለድንግል

 • አልማዝ አያሌው

 • እስማኤል አረቦ
 

    የገንዘብ ኖት ለውጡ ፋይዳይህ አምድ በተለያዩ ፖለቲካዊ ኢኮኖሚያዊና ማህበራዊ ጉዳዮች  ዙሪያ ዜጎች ነፃ ሀሳባቸውን የሚሰጡበት 
ነው። በዓምዱ ላይ የሚወጡ ጽሁፎች የዝግጅት ክፍሉን አቋም አያመለክቱም።      ነፃ

 
ሃሳ
ብ

በአሸባሪው ትህነግ ሀገራችን ላይ የከፈተው ጦርነት ሁለት ዓመት ሊሞላው ጥቂት ቀናት ቀርተውታል። አሸባሪው ቡድን 
የሰሜን ዕዝን በመውጋት ጦርነት ከመቀስቀሱም ባሻገር ከአንድም ሶስት ጊዜ ጠብ ጫሪ በመሆን ሀገሪቱ በጦርነት አዙሪት 
ውስጥ እንድትገባ ምክንያት ሆኗል።

ሆኖም የአሸባሪ ቡድኑ ሞግዚት የሆኑና አሻንጉሊት አስተዳደርን በኢትዮጵያ ለማኖር የሚሹ አንዳንድ የውጭ ኃይሎች 
የሽብር ቡድኑን ሁለንተናዊ ጥፋትና ውድመት ከማውገዝ ይልቅ ሽፋን ለመስጠት ደፋ ቀና ሲሉ ታይተዋል። ለሽብር ቡድኑ 
የፋይናንስ ድጋፍ በማድረግና  የውሸት የፕሮፖጋንዳ ማሽን የሆኑ ሚዲያዎቻቸው በመጠቀም ተበዳይን በዳይ በማድረግ  
ፖለቲካዊ ፍላጎታቸውን ለመጫን በመታተርም ላይ ይገኛሉ።

በተባበሩት መንግስታት የዓለም አቀፍ የሰብአዊ መብት ኤክስፐርቶች ኮሚሽን  አወጣሁት ያለው ሪፖርትም የዚሁ 
አንዱ ማሳያ ነው። በሰሜኑ የሀገራችን ክፍል የሰብዓዊ መብት ጥሰቶች ተፈጽመዋል፤ ይህንኑም አጣራለሁ በሚል የተሰየመው  
የሰብአዊ መብት ኮሚሽን ሳይንሳዊ የሆነ መንገድን ያልተከተለና  በዋነኛነትም  ፖለቲካዊ ዓላማን ያነገበ ‹‹ጥናት›› ይፋ 
አድርጓል። ኮሚሽኑ አጠናሁት ያለው ‹‹ጥናትም›› የኢትዮጵያን መከላከያ የሚያጠለሽ፤ ተፈጸሙ በተባሉ ጥፋቶችን የአንዱን 
አጉልቶ የሌላውን አንኳሶ የሚያሳይ፤ የአሸባሪውን ቡድን ህልውና ለማስቀጠል የሚጥርና በመጨረሻም የኢትዮጵያንና 
የመከላከያዋን ሥም በውሸት በማጠልሸት አንድ የታቀደን ፖለቲካዊ ዓላማ ለማሳካት ያለመ ነው።

ኮሚሽኑ ሲቋቋም ጀምሮ የኢትዮጵያ ህዝብና መንግስትን ይሁኝታ ካለማግኘቱም ባሻገር ገና ከጀምሩ ወገናዊነትን ይዞ 
መነሳቱን በተደጋጋሚ ሲገለጽ ቆይቷል። ኮሚሽን ሲቋቋም ጀምሮ ቀደም ሲል የኢትዮጵያ ሰብአዊ መብት ኮሚሽንና የተባበሩት 
መንግስታት ሰብአዊ መብት ኮሚሽን በጋራ ያጠኑትና አሜሪካንን ጨምሮ ከ16 በላይ የዓለም ሀገራት የተቀበሉትን ሪፖርት 
ያልሸፈናቸውን አካባቢዎች እና ርዕሰ ጉዳዮች አስፋፍቶ የተሻለ ጥናት ለመስራት ከመፍቀድ ይልቅ በራሱ ፖለቲካዊ መነጽር 
ጥሬ ሃቆቹን ለመተንተን ፍላጎት ማሳየቱ ከጅምሩ ማሳካት የሚፈልገው ፖለቲካዊ ዓላማ እንዳለ የሚያሳይ ነው።ከዚህም 
በተጨማሪ ወደ ስራ ከገባ በኋላም የገለልተኝነትን መርህ መከተል ሲገባው  ከተሰጠው ኃላፊነት ውጭ የኢትዮጵያ ጉዳይ 
በጸጥታው ምክር ቤት ጭምር ትኩረት እንዲሰጠው  በየጊዜው ሲወተውት ቆይቷል።

ኮሚሽኑ ይፋ አደረግኩት ባለው ‹‹ጥናት›› ላይ ከአዲስ አበባ ውጪ ወደ ትግራይ ክልል እንዳልሄደ በግልጽ 
አስቀምጧል።ሆኖም ትግራይ ሳይሄድ ከ185 በላይ የዓይን እማኞችን እንዴት አናገረ? እንዲሁም ኮሚሽኑ ራሱ እንደገለጸው 

 የኮሚሽኑ ሪፖርት ሳይንሳዊ መንገድን ያልተከተለ፣ 
አድሏዊና ዓላማውም ፖለቲካዊ ነው!

በትግራይ ስልክም ሆነ የኢንተርኔት አገልግሎት በሌለበት ሁኔታ በዚህ ርቀት መረጃ ሰጪዎችን በምን መልኩ አናገራቸው? 
የሚለው ጉዳይ “የጥናቱ” ጎዶሎነት ማሳያዎች ናቸው። ኮሚሽኑ በሪፖርቱ እንዳብራራው መረጃዎቹን የትግራይ ባለስልጣናት 
በማነጋገር መስራቱን አረጋግጧል፤ በወንጀለኛ ባለስልጣናቱ መረጃ ላይ ተንተርሶ የጥናት ውጤትን ይፋ ማድረግ ምን ያህል 
ሳይንሳዊ ነው ? የሚሉት ጉዳዮች በሙሉ ከሚሽኑ የሄደባቸው የጥናት ዘዴዎች ሳይንሳዊ ካለመሆናቸውም በላይ ከመነሻው 
ፖለቲካዊ እይታን ይዞ እንደተነሳ የሚያመላክቱ ናቸው።  

ቡድኑ ራሱ ለተባበሩት መንግስታት የሰብዓዊ መብት ካውንስል ባቀረበው ሪፖርት፣ በግብአት እጥረትና መሰል 
ምክንያቶች የተጣለበትን ጥልቅ ምርመራ ማካሄድ እንደማይችል አስታውቋል። ይህ በሆነበት ሁኔታ ጥናቱን ማቋረጥና አመቺ 
ጊዜና ሁኔታ ሲኖር መቀጠል ሲገባ መሰረታዊ የሚባሉ የጥናት ዘዴዎች ሳይሟላ የሚካሄድ ጥናት ከመነሻው ጀምሮ ውድቅ 
የሆነና ከበስተጀርባው ፖለቲካዊ ዓላማን አንግቦ መነሳቱን በቀላሉ የሚያስረዳ ነው። 

ቡድኑ ያተኮረው ተከስተውባቸዋል ከተባሉ ስፍራዎች ውስጥ በመቀሌ ፣ በቆቦና ጭና እንዲሁም በደደቢት ላይ ብቻ 
መሆኑ ጥናቱን ጎዶሎ የሚያደርገው ከመሆኑም በላይ በትግራይ ተፈጸሙ ያላቸውን ጥፋቶች እጅግ አግዝፎና አጋኖ በማቅረብ 
እንዲሁም በአማራና አፋር ክልሎች በተለያዩ አካባቢዎች የተፈጸሙ ጥፋቶችን በቦታ በመወሰን፤ በመሸፋፈንና አሳንሶ 
በማቅረብ በአንድ ሀገር ህዝቦች መካከል ኢፍትሃዊ አካሄድን መከተልን መርጧል። 

የመቀሌው የሰብአዊ መብት ጥሰትን በተመለከተ ቀደም ሲል የተባበሩት መንግስታት እና የኢትዮጵያ ሰብአዊ መብት 
የጋራ ኮሚቴ ማጣራት አድርጎ እያለ ድጋሚ ለማጥናት መነሳቱ ጥናት በተካሄደበት ስፍራ በድጋሚ ጥናት መካሄድ የለበትም 
የሚለውን የጋራ ስምምነት የጣሰ ነው። በአማራ ክልል ከተፈጸሙ መጠነ ሰፊ  የሰብአዊ መብት ጥሰቶች ውስጥ መንካት 
የተፈለገው የቆቦና የጭናን ብቻ ነው። በሰሜን ሸዋ፤በደቡብና በሰሜን ጎንደር፤በደቡብ ውሎና በመሳሰሉት አካባቢዎች 
የተፈጸሙ ዘግናኝ የሰብአዊ መብት ጥሰቶችን ሪፖርቱ ማንሳት አልፈለገም። ይባስ ብሎም በማይካድራ የተፈጸመውን የዘር 
ማጥፋት አቃሎ በማለፍ ጸሃይ የሞቀውን እውነታ ማለባበስን መርጧል።

ከሁሉ በከፋ መልኩ በአሸባሪ ቡድኑ ከፍተኛ የሰብአዊ መብት ጥሰት የደረሰበትን የአፋርን ክልል አጠናሁት ባለው ‹‹ጥናት›› 
ውስጥ ማካተት አለመፈለጉ የኮሚሽኑን አድሏዊነት ከማሳየት ውጪ ምንም አይነት ማስተባበያ ሊያቀርብበት የሚችለው 
ጉዳይ አይደለም።አሸባሪ ቡድኑ በአፋር ክልል በጋሊኮማና በጭፍራ በከባድ መሳርያ ህጻናትንና ሴቶችን መጨፍጨፉን ዓለም 
አቀፍ ሚዲያዎች ጭምር የዘገቡት ሃቅ ሆኖ ሳለ በጥናቱ ውስጥ አለመካተቱ የአሸባሪ ቡድኑን ጥፋት ለመደባበቅ ከመሻት 
መሆኑ ግልጽ ነው።  ኮሚሽኑ እንደሚለው በጦርነቱ ምክንያት ተፈጸሙ የተባሉ የሰብአዊ መብት ጥሰቶችን ለማጥናት የተነሳ 
ከሆነ ከፍተኛ በደል የደረሰበት የአፋር አካካቢ እንዴት በጥናቱ ሊዘለል ቻለ የሚለውን የመመለስ አቅምም አይኖረውም። 

በአጠቃላይ የቡድኑ የመጨረሻ ግብ መንግስት ሰብአዊ ርዳታን እንደ ጦር መሳሪያ ተጠቅሟል በሚል የሀሰት ክስ 
የኢትዮጵያን የመከላከያ ሰራዊት እና የኢትዮጵያን ስም ማጠልሸት መሆኑን በቀላሉ መረዳት ይቻላል። ሆኖም በደምና 
በአጥንቷ ነጻነቷን አስከብራ የኖረችን ሀገር በጥናት ስም በሚወጡ የሀሰት ሪፖርቶች ሥሟን ማጠልሸት እንደማይቻል 
ሊታወቅ ይገባል! 

በየኔነው ስሻው

ዓለም አቀፍ የሚል ተቀጽላን አንግበው፤ የሰብዓዊ 
መብት የሚል ካባን ደርበው፤ ከስማቸው ይልቅ ለቡድን 
ፍላጎት፤ ከተልዕኳቸው የተሻገረ ፖለቲካዊ ግብን 
ተሸክመው የሚጓዙ “ዓለማአቀፍ የሰብዓዊ መብት…
ተቋም” በሚል የዳቦ ስም የሚንቆለጷጰሱ ተቋሞች 
በርክተው ይታያሉ። ይሁን እንጂ ስምና ግብራቸው፤ 
ተልዕኮና ግባቸው ለየቅል ሆኖባቸው የጥቂቶች ጉዳይ 
ፈጻሚ፣ የፖለቲካ ፍላጎት ተሸካሚ ሆነው ከእውነት ይልቅ 
ለታይታና አዱኛ ሲባክኑ ውለው ማደራቸው የዓደባባይ 
ምስጢር ከሆነ ውሎ አድሯል።

በዚህ ረገድ እነ አምንስቲ ኢንተርናሽናል እና 
ሂውማን ራይትስ ዎችን የመሳሰሉት ስማቸው ተደጋግሞ 
የሚነሳ ሲሆን፤ ትናንት በኢትዮጵያ ጉዳይ “የጥናት” 
ሪፖርት ያወጣው ዓለምአቀፍ የሰብዓዊ መብት ኮሚሽን 
ተብዬውም የእነዚሁ መሰል ገጽታ ባለቤት ተቋማት 
መካከል አንዱ ነው። ምክንያቱም ይህ ኮሚሽን ትናንት 
ይፋ ባደረገው ሰነድ በግልጽ ማንነቱን አሳይቷል። እንዴት 
ቢሉ፣ ያቀረበው ሰነድ ለጥቂቶች የፖለቲካ ተልዕኮ የቀረበ 
የኮሚሽኑ ልብ የወለደው “ጥናት” ብሎ ከመግለጽ የዘለለ 
አንዳችም ጠብ የሚል እውነትን ያልያዘ፤ ይልቁንም ከጥናት 
ሳይንሶች የተፋታና በምናብ ዓለም ምኞች መስመር ተጉዞ 
የተዘጋጀ መሆኑን ጭብጡ በገሃድ ይናገራል።

ይህ ኮሚሽን ይሄን “ጥናት” ለማከናወን ከመዘጋጀቱ 
በፊት የተባበሩት መንግሥታት የሰብዓዊ መብት ኮሚሽን 
እና የኢትዮጵያ የሰብዓዊ መብት ኮሚሽን በጋራ በሰሜኑ 
የኢትዮጵያ ክፍል በተለይም በትግራይ ክልል ተከስቶ 
በነበረው ጦርነት ወቅት የተፈጸሙ የሰብዓዊ መብት 
ጥሰቶች ስለመኖር አለመኖራቸው ሰፊና በቦታው 
ተገኝተው ያከናወኑትን ጥናት ሪፖርት አድርገው ነበር። 
በዚህ ጥናት በጦርነት ውስጥ ሊፈጠር የሚችል የሰብዓዊ 
መብት ጥሰት መኖሩ የታመነ እንደመሆኑ ይሄንኑ 
የሚያሳይ፤ ነገር ግን በተባለው መጠን የከፋ እንዳልሆነ 
በማመላከት፤ ለተፈጠሩ ችግሮች በመንግሥት በኩል 
የእርምት እርምጃ ሊወሰድ እንደሚገባ ምክረ ሃሳብ 
ማቅረባቸው ይታወሳል።

በመንግሥት በኩልም የጥናት ሪፖርቱ መጠነኛ 
ክፍተት ያለበት መሆኑን (በተለይ በሽብር ቡድኑ 
ወረራ ስር የነበሩ የአማራ እና አፋር ክልል አካባቢዎች 
በሚፈለገው መጠን ደርሶ ችግሩን መለየት አለመቻሉን) 
በማስገንዘብ፤ የቀረበውን ሪፖርት ተቀብሎ ምክረ ሃሳቡን 
ለመተግበር ተግባራዊ እርምጃ ውስጥ መግባቱ የሚታወስ 
ነው። በዚህም በመከላከያ ሠራዊቱም ውስጥ ሆነ 

በየትኛውም ደረጃ ያሉ የችግሩ ፈጣሪ አካላት ተለይተው 
እርምጃ የተወሰደባቸው መሆኑ በግልጽ ተነግሯል። 
ሆኖም በጥምረት የተከናወነው የጥናት ሪፖርት ሰፊና 
በቦታው ተገኝቶ እውነትን ለመመልከት ጥረት ያደረገ 
ከመሆኑ ጋር ተያይዞ ለሽብር ቡድኑ ድጋፍ ሊሰጡ ለሚሹ 
አንዳንድ የምዕራቡ ዓለም አገራትና የኢትዮጵያ ታሪካዊ 
ጠላቶች መንገድ ሊሰጥ አልቻለም።

ለዚህም ነው የሚፈልጉትን የፖለቲካ ዓላማ 
ለማሳካት ሲሹ እንደራሳቸው ንብረት የከሚያዟቸው 
የሰብዓዊ መብት ተቋማት መካከል አንዱ የሆነውን ይሄን 
ኮሚሽን በምናባቸው እንዲሆን የሚፈልጉትን ድምዳሜ 
አስጨብጠውና ኡጋንዳ/ኢንቴቤ አስቀምጠው “ጥናት” 
ስራ ያሉት። ከጅምሩ ፖለቲካዊ ዓላማን አንግቦ የተነሳው 
ይህ ኮሚሽንም የተባለውን አድርጎ፣ የተነገረውን ድምዳሜ 
አስቀምጦ፣ በል የተባለውንና የተጻፈለትን ድርሰት ተርኮ 
“የጥናት ውጤቴ እነሆ” ብሎ እርፍ ያለው። ይሄን 
መሰል የሃሰት የፕሮፓጋንዳ ዘመቻ ሲደረግባት አዲሷ 
ያልሆነው ኢትዮጵያ ግን ቀድሞውም ለኮሚሽኑ “የጥናት” 
ጅማሮ እውቅናን ያልሰጠች ከመሆኑ ባሻገር፤ በሰሜኑ 
የሀገራችን ክፍል በትግራይ፣ በአማራ እና በአፋር ክልሎች 
በተከሰተው ግጭት አውድ ውስጥ፤ ከሰብዓዊ መብት 
ጥሰቶች ጋር ተያይዞ የተፈጸሙ ወንጀሎችን ከማጣራት፣ 
ተጎጂዎችን ከመጠበቅ እና ከመደገፍ አንጻር ስራዎችን 
ለማስተባበር የሚኒስትሮች ግብረ-ኃይል አቋቁሞ እየሰራ 
መሆኑ ይታወቃል።

ይሄ የሚኒስትሮች ግብረ-ኃይልም በትናንትናው ዕለት 
አራተኛ መደበኛ ጉባኤውን ያካሄደና የስራውን ደረጃ 
የገመገመ ሲሆን፤ በግምገማውም በሰሜኑ የሀገራችን 
ክፍል ከተከሰተው ግጭት ጋር በተያያዘ የተፈጸሙ 
ወንጀሎችን አስመልክቶ ሲካሄድ የነበረው የምርመራ 
ሂደት በአብዛኛው መጠናቀቁን ነው ያረጋገጠው። ይሄም 
በልቦለድ መሰል “የጥናት” ሰነዶች ከሚነዙ በሰብዓዊ 
መብት ኮሚሽንነት ስም ከተደራጁ ተቋማት የወጡ 
የሃሰት ስም የማጥፋትና አገርን የማጠልሸት ብሎም እጅ 
ለመጠምዘዝ የሚደረግን ሩጫ፤ የተጎዱ ብዙሃንን ሳይሆን 
የጥቂቶችን የፖለቲካ ተልዕኮ ተሸካሚነት ያጋለጠ ነበር።

ምክንያቱም የሚኒስትሮች ግብረ-ኃይል ትናንት 
ባካሄደው ግምገማ ላይ እንዳመለከተው፤ በነበረው 
ግጭት ወቅት በአፋርና በአማራ ክልሎች በሰብዓዊ 
መብት ጥሰቶች እና ከጾታዊ ጥቃት ጋር በተያያዘ 
የተፈጸሙ ወንጀሎችን አስመልክቶ ሲካሄድ የነበረው 
የምርመራ ሂደት በአብዛኛው መጠናቀቁን እና ወደ ክስ 
ሂደት ለመግባት በዝግጅት ላይ መሆኑን ተመልክቷል። 
በተጨማሪም በምርመራና በክስ ኮሚቴ የሚመራው 158 

አባላት ያሉት የምርመራ ቡድን በአፋርና በአማራ ክልሎች 
ሲያከናውናቸው የነበሩ ተግባራት ዝርዝር ሪፖርት፤ 
እንዲሁም ወንጀሎች በምን አይነት መልክ እንደተፈጸሙ 
እና የምርመራ ግኝቶቹንም ምን ምን እንደሆኑ በሪፖርቱ 
ተለይቶ ቀርቦለታል።

ለዚህ ደግሞ የምርመራ ቡድኑ በምርመራ ወቅት 
የተለያዩ ማስረጃዎችን በቪዲዮና በዶክመንት አደራጅቶ 
መያዙ፤ በጦርነት አውድ ውስጥ በርካታ ንጹሃን ላይ 
ያለፍርድ ስለተፈጸሙ የግድያ ወንጀሎች፣ ከባድ የአካል 
ጉዳት እና በሁሉም የዕድሜ ክልል ውስጥ በሚገኙ ሰዎች 
ላይ ስለተፈጸሙ ጾታዊ ጥቃቶች እንዲሁም በግዳጅ 
የመሰወር ወንጀሎች መፈጸማቸው፤ እንዲሁም በንብረት 
ላይ የደረሱ ጉዳቶች በምርመራ ግኝቱ መካተታቸው 
ታውቋል። በዚህ መልኩ ለሚኒስትሮች ግብረ-ኃይል 
የቀረበው ሪፖርት እንዳመላከተውም፤ አሸባሪው ትህነግ 
በአማራ እና በአፋር ክልሎች 3 ሺህ 598 ንፁሃኖችን 
መግደልን ጨምሮ በጦር ወንጀል የሚያስጠይቁ የተለያዩ 
የሰብዓዊ መብት ጥሰቶችን መፈጸሙ በምርመራው 
አረጋግጧል።

ይሄን ሪፖርት ያቀረበው የምርመራ ኮሚቴ፣ 
የኢትዮጵያ ሰብአዊ መብት ኮሚሽን እና የተመድ 
የሰብአዊ መብት ከፍተኛ ኮሚሽነር ጽህፈት ቤት የጋራ 
ምርመራ ውጤቶችን ተከትሎ በኢትዮጵያ መንግሥት 
የተቋቋመው የሚኒስትሮች ግብረ ኃይል የምርመራ እና 
ክስ ኮሚቴ እውን መሆንን ተከትሎ ያደረገውን ምርመራ 
መነሻ በማድረግ ሲሆን፤ ይሄም በወልዲያ፣ ላሊበላ፣ 
ሰቆጣ፣ ጃማ፣ ወረኢሉ፣ ደሴ እና ኮምቦልቻ አካባቢዎች 
እንዲሁም፣ ሰሜን ሸዋ ዞን፣ ኦሮሞ ብሔረሰብ ዞን እና 
በአፋር ክልል እ.አ.አ ከመስከረም 15 እስከ ጥር 31 ቀን 
2021 ድረስ የተፈጸሙ የሰብዓዊ መብት ጥሰቶችን ያጣራ 
መሆኑ ታውቋል።

የምርመራ እና ክስ ኮሚቴው ባደረገው ማጣራት 
ዓለም አቀፍ የሰብዓዊ ሕግ የጣሱ በጦር ወንጀል 
የሚያስጠይቁ በርካታ ጥፋቶችን አሸባሪዎቹ ትህነግ እና 
ሸኔ መፈጸማቸውን ያረጋገጠ ሲሆን፤ በዚህም ከሕግ 
ውጪ 3 ሺህ 598 ሰዎች መገደላቸውም፤ አንድ ሺህ 
315 ሰዎች የአካል ጉዳት የደረሰባቸው መሆኑን፤ ሁለት 
ሺህ 212 ሰዎች የአስገድዶ መድፈር እና ፆታዊ ጥቃት 
የተፈጸመባቸው መሆኑን፤ እንዲሁም 452 ሰዎች ሰብዓዊ 
ክብራቸው መነካቱን አረጋግጧል። ይህ የማይካድ 
የብዙሃን ንጹሃን ዜጎች እውነት ነው። ነገር ግን “ጥናት” 
አደረኩ የሚለው ኮሚሽንና የፖለቲካ ተልዕኮ አሸካሚዎቹ 
ይሄን ከሃሰት ተረካቸው ባሻገር ያለውን የፈጠጠ ሃቅ 
ለማየትም፣ ለመስማትም አይፈልጉም!

ለጥቂቶች የፖለቲካ ዓላማ ከቀረበው የኮሚሽኑ «ጥናት» ባሻገር

ተጠየቅ 
ፖለቲካና ወቅታዊ

ክፍለዩሀንስ አንበርብር

የኢትዮጵያ ግብርና ባለስልጣን፤ በአዋጅ ቁጥር 
1263/2014 መሰረት የኢትዮጵያ ግብርና ባለስልጣን 
ራሱን የቻለ የሕግ ሰውነት ያለው የፌደራል መንግስት 
አስፈጻሚ አካል ሆኖ የተቋቋመ ሲሆን ዘርፈ ብዙ 
ተግባራትን ያከናውናል። 

የግብርና ቴክኖሎጂ፣ ግብዓት፣ ምርትና አገልግሎት 
ብቃትን፣ ጥራት፣ ፍቱንነት፣ ጤንነት እና ደህንነት 
በማረጋገጥ የመንግስትን በጀትና ሌሎች ሀብቶችን 
በአግባቡ በመጠቀም ጊዜና ወጪ የሚቆጥቡና 
በቴክኖሎጂ የተደገፈ፣ የአካባቢ ደህንነትን ያገናዘበ፣ 
የዘመነ፣ ፈጣንና ቀልጣፋ ተገልጋዮችን ጭምር 
በሬጉላቶሪ አገልግሎት ማሳተፍ የሚችል የግብርና 
ሬጉላቶሪ የአሠራር ስርዓት በመገንባትና የግብርና 
ምርቶች የጥራት ጉድለት የሚያስከትሏቸው የጤና 
ችግሮች በማስወገድ አገራዊ ምርት ተጠቃሚነትን 
በማሻሻል፣ ለውጭ ንግድ የሚቀርበው፣ የግብርና 
ምርትና ግብዓት ጥራትና ደህንነት ሊረጋገጥ በሚችል 
ቴክኖሎጂ የተደገፈ ግልጽና ዓለም አቀፍ ደረጃን የጠበቀ 
እንዲሆን በማድረግ የገበያ መዳረሻን ማስፋትና የውጭ 
ምንዛሬ የማስገኘት አቅምን ማሳደግ የተቋሙ ዋነኛ 
ተልዕኮዎች ናቸው። 

የኢትዮጵያ ግብርና ባለስልጣን ዋና ዳይሬክተር  
አምባሳደር ድሪባ ኩማ፤ በዛሬው ‹‹የተጠየቅ››አምድ 
ዕትማችን ባለስልጣኑ ከተቋቋመበት ዓላማና ግብ አንጻር 
ኃላፊነቱን በሚገባ  እየተወጣ ነወይ ስንል   ቃለመጠይቅ 
አድርገንላቸዋል።

አዲስ ዘመን፡- የኢትዮጵያ ግብርና ባለስልጣን 
ዋነኛ ተግባራት ምን ምን ናቸው?

አምባሳደር ድሪባ፡- የኢትዮጵያ ግብርና 
ባለስልጣን አዲስ ተቋም ነው፤ ዕድሜ በወራት የሚቆጠር 
ነው። ተቋሙ በአሁኑ ወቅት በስፋት እየተደራጀ ሲሆን 
ተልዕኮውን በስፋት ለማከናወን እየተጋ ነው። ተልዕኮው 
በዋናነት በአገሪቱ ውስጥ የሚመረቱ ጥሬ የግብርና 
ምርቶችን ጥራት፤ ደህንነት እንዲሁም የምርቶችን 
ጤንነት ማረጋገጥ ነው። ምርቶችንም ብቻ ሳይሆን 
ግብዓቶችን፣ አገልግሎቶችን፣ የግብርና ቴክኖሎጂዎችን 
በሙሉ በአገር አቀፍ ደረጃ በተቀመጠው መስፈርትና 
በዓለም አቀፍ ደረጃ የገባንባቸው ሥምምነቶች 
አሉ። በተለይም አሁን የዓለም የንግድ ድርጅት አባል 
ለመሆን በምናደርገው ጥረት ምርቶቻችን የዓለም ገበያ 
የሚፈልገው ጥራት፣ ደህንነትና ጤንነት ያሟሉ፣ በአገር 
ውስጥ ደግሞ የዜጎችን ደህንነትና ጤንነት፣ ዜጎች ገንዘብ 
ለሚከፍሉለት ምርት ጥራት ያለው ምርት መሆኑን 
የማረጋገጥ ሥራ እንሰራለን። ይህን ለመሥራት አምራች 
ተቋሞችን፣ አገልግሎት ሰጪ ተቋሞችን፣ የግብዓት፤ 
የምርት፣ የቴክኖሎጂ፣ አገልግሎትም ተቋሞች በሙሉ 
ብቃት እናረጋግጣለን። የሰው ኃይላቸው፣ አሰራራቸው፣ 
የምርት ሂደታቸው ጥራትን የሚያረጋግጥ መሆኑን 
እናያለን። ምርቶችን ከበሽታ የሚጠብቅ ስለመሆኑም 
በማረጋገጥ ለተቋሞቹ ሰርተፍኬት እንሰጣለን።

በሌላ በኩል ወደ ዓለም ገበያ የሚላኩ ምርቶች የዓለም 
አቀፍ ገበያ የሚፈልገውን የጤንነት ደረጃ መያዛቸውን 
ለምሳሌ የእንስሳት ምርት ከሆነ የሳልሞኔላ፣ አንትራክስና 
ከመሳሰሉት ነፃ መሆናቸውን እናረጋግጣለን። እንደ 
ሰሊጥ፣ ቡና የመሳሰሉት ምርቶችን ደግሞ ሳይቶ ሰኒተሪ 
ከተለያዩ ዓለም አቀፍ የጤና፣ የዕፅዋት ምርት ጥበቃ 
ተቋም ከሚጠይቀውና ዓለም አቀፍ ደረጃ ከገባንባቸው 
ሥምምነቶች አንፃር መስፈርቱን ያሟሉ ናቸው ወይ 
የሚለውን እናረጋግጣለን። 

ተቋሙ እየተጠናከረ ሲሄድ በተለይም የአገሮችን 
የምርት ጥራት ደረጃ እናመጣለን። የአውሮፓ ህብረትን፣ 
የቻይናን አብዛኛው ምርቶቻችን የሚወስዱ አገራት 
የሚጠይቁትንና የሚፈልጉትን የጥራት ደረጃ በማምጣት 

አርሶ አደሮቻችን በጥራት ደረጃ እንዲያመርቱ የአቅም 
ግንባታ ስልጠና እንሰጣለን፤ ክትትል እናደርጋለን፣ 
ብቃታቸውን በየጊዜው እየተከታተልን እንቆጣጠራለን። 
በዋናነት እነዚህን ሥራዎች ለመስራት የተቋቋመ  ተቋም 
ነው።

አዲስ ዘመን፡-  ቡና እና ሰሊጥ  የአገሪቱን 
የኢኮኖሚ ሁኔታ የሚወስኑ እየሆኑ መጥተዋል። 
የእነዚህ የጥራት መገለጫ ምን ይመስላል?

አምባሳደር ድሪባ፡- ባለስልጣኑ ሁሉንም 
የግብርና ጥሬ ምርቶችን ማለትም የቅባት እህሎችን፣ 
የሆርቲካልቸር ምርቶችን፣ ፍራፍሬዎችን በሙሉ 
ከበሽታ ነፃ  መሆናቸውንና ጥራታቸውን ይቆጣጠራል። 
ከዚህ አኳያ ስናይ አምራች ተቋሞች ምን ላይ ናቸው 
የሚለውን ማየት ነው። ቀድሞ የተወሰነ ልምድ አለ። 
የተበታተነ ቢሆንም በግብርና ሚኒስቴር ውስጥ ሲሠራ 
ቆይቷል፤ ዲፓርትመንቶች አሉ። ተቋሞቻችን ስናይ 
በከፊል አቅም አላቸው፤ በከፊል ደግሞ መሟላት 
ያለባቸው ነገሮች አሉ።

አንዱ ይህን የሚወስነው የሰው ኃይል ብቁ መሆን 
ነው። የምርት ሂደቶቹ ጥራትን የሚያረጋግጡ ሆነው 
መደራጀት አለባቸው። ሌላው ጥራት ያላቸው ግብዓቶች 
ናቸው። በየደረጃው ክፍተቶች ቢኖሩም በተለይም ወደ 
ውጭ ምርት የሚልኩ ፣ የቅባት እህሎችን፣ ቄራዎች 
ሆርቲካልቸርና ጥራጥሬዎች የሚልኩት በከፊል 
ጥሩ ቢሆኑም የምንፈልገው ጥራት ደረጃ ለመድረስ 
መስተካከል ያለበት ነገርም አለ። ተከታታይ ስልጠና 
አስገዳጅ የህግ ማዕቀፍ በማስቀመጥ ወደዚህ ማምጣት 
ይቻላል። 

የዓለም የንግድ ድርጅት የሚጠይቃቸው 
መስፈርቶች አሉ። ያንን ሳናሟላ ተወዳዳሪ ሆነን መሸጥ 
አንችልም። እኛም የገበያ መዳረሻዎች ምን ያያሉ 
የሚለውን እንገመግማለን፤ አማራቾች ላይ ያለውን 
ክፍተትም እንገመግማለን፤ እናስተካክላለን። ቀደም ሲል 
ምርቶች ሲላኩ ስለነበር ክፍተቶችን ለይተን መፍትሄ 
ላይ እንሰራለን። የምርት ጥራት አሰገዳጅ ሁኔታዎችን 
በተመለከተ ደንብ አለን፤ ረቂቅ ደንቦችም እየተዘጋጁ 
ነው፤ ምክረ ሐሳብም እንሰጣለን። ደንብ ማስፈጸሚያ 
መመሪያዎችም እየወጡ ነው። የአምራቾችና አርሶ 
አደሮች፤ ኤክስቴንሽን አሰራራችንም፣ የቴክኖሎጂ 
አቅርቦትና አጠቃቀምን  እንገመግማለን አመቺ 
ሥርዓቶችንም እንተገብራለን። በአጠቃላይ ኢትዮጵያ 
የምትጠቀምባቸውን ህጋዊ አሰራሮችን ተግባራዊ 
እናደርጋለን። በፊት የነበሩ አዋጆች ላይ የኬሚካል 
እና የዘር ጥራትን ለመቆጣጠር የሚያስችሉ አቅሞችን 
የበለጠ ለመገንባት እየሰራን ነው።

አዲስ ዘመን ፣   ጥራትን ለመቆጣጠር 
የሚያስችሉ  ላብራቶሪ  በበቂ ሁኔታ  አለ?

አምባሳደር ድሪባ፣   የዘር  ጥራት  ለመቆጣጠር  
ላብራቶሪ አለን። ኬሚካል ላይ ላብራቶሪ የለንም። 
ኢትዮጵያ ውስጥ የሚገቡ ኬሚካሎች ጥራት ምንድን 
ነው ለሚለው ጥያቄ ያለው የቁጥጥር ሥርዓት በጣም 
የድሮ ነው። ነገር ግን አሁን ኬሚካልን የሚቆጣጠር 
ላብራቶሪ መሰረተ ልማቶችን በመገንባት ጠንከር 
አድርገን ቁጥጥር እናደርጋለን። በተጨማሪም የእንስሳት 
ምርትና የእንስሳት ግብዓት ቁጥጥር ላብራቶሪ አለን፤ 
ይሄ  እየተደራጀ ነው። ሆኖም በዓለም አቀፍ ደረጃ 
‹‹አክሪዴትድ›› አይደለም። ስለዚህ የዘሩን ላብራቶሪ 
ጨምሮ አክሬዴትድ ለማስደረግ አማካሪ ቀጥረን 
እየሰራን ነው።  ስለዚሀ በአንድ በኩል መሰረተ ልማት 
ማደራጀትና የህግ ማዕቀፍ ማዘጋጀት  በሌላ በኩል 
ደግሞ አምራቾችንም ማገዝ ይጠበቅብናል።

አዲስ ዘመን፡- ወደ ኢትዮጵያ የሚገቡ 
ኬሚካሎች፣ የግብርና ቴክኖሎጂዎችና ግብዓቶች 
በተመለከተ ክፍተት  ስለመኖሩ  በዘርፉ የተሰማሩ 
ምሁራን  ሲገልጹ ይሰማል፤ ይሄ  እውነት ነው?

አምባሳደር ድሪባ፡- ትክክል ነው ክፍተቶች 
አሉ። ነገር ግን የክፍተቶቹ ደረጃ ምን ያክል ነው 
የሚለው በመረጃ ለማስደገፍ ያስቸግራል። መንግስት 
ትኩረት ሰጥቶ የነበረው ለምርት ነበር። ቁጥጥር ላይ 
ሲደረግ የነበረው ደካማ ነው። በአደጉት አገራትም 
ሆነ በአንዳንድ አፍሪካ አገራት ያለው ሁኔታ ሲታይ 
ትኩረታቸው ጥራት ቁጥጥር ላይ ያተኩራል። ማምረቱን 
አርሶ አደር ወይንም ባለሃብቱ ያመርተዋል። ስለዚህ 
እኛም አምራች መተካት ሳይሆን ጥራትና ጤንነት ላይ 
ማተኮር አለብን። በተለይ ኬሚካል ላይ የጥራት ቁጥጥር 
ክፍተት አለ። በሌላ በኩል ለአብነት የአፈር ማዳበሪያን 
99 ከመቶ የሚያስመጣው መንግስት ነው። በዓለም 
አቀፍ ደረጃ ከሚታወቁ ድርጅቶች ነው የሚገዛው። 
ለዚህም ቁጥጥር ይደረጋል። ነገር ግን በሁሉም ዘርፍ 
ቁጥጥሩ ያልተደራጀና በቴክኖሎጂ ያልተደገፈ በመሆኑ 
የሚፈለገው ብቃት ያለው ውጤት አልመጣም።  ሆኖም 
ይህ ተቋም ሙሉ ለሙሉ ወደ ሥራ ሲገባ ክልሎችም 
የየራሳቸው ድርሻ ስለሚወስዱ ትልቅ ውጤት 
ይመጣል። ላብራቶሪና የቁጥጥር መሰረተ ልማቶችንም 
እንገነባለን።

በአሁኑ ወቅት በአገሪቱ 45 የቁጥጥር ጣቢያዎችን 
በማደራጀት ላይ ነን። ሁለት ላብራቶሪዎች አሉን። 
ላብራቶሪዎቹ ቄራዎች እና ዘር ላይ የሚያተኩሩ ናቸው። 
እነዚህ የሥጋ ምርቶችና የሥጋ ተረፈ ምርቶችን ጥራትና 
ከበሽታ ነፃ መሆናቸውን የሚያረጋግጥ ነው። ስለዚህ 
በድምሩ በምናይበት ጊዜ የቁጥጥር ጥረቶች አሉ፤ 
ግን በቂ ትኩረት አልተሰጠም ነበር። ትኩረቱ ምርት 
ማሳደግ ላይ ነበር። በቀጣይ ግን መንግስት ቁጥጥሩ ላይ 
እየተጠናከረ ይሄዳል።

አዲስ ዘመን፡- ሥጋና የሥጋ ተረፈ ምርቶች 
አኳያ ሲታይ በእንስሳት ኢትዮጵያ ከአፍሪካም 

ሆነ ከዓለም ከቀዳሚዎቹ ተርታ ብትሆንም 
በተጠቃሚነት ረገድ ዝቅተኛ ደረጃ የምትገኘው 
ለምንድን ነው?

አምባሳደር ድሪባ፡- ትክክል ነው። ኢትዮጵያ 
በእንስሳት ሃብት ከአፍሪካም ትልቅ ሃብት አላት። 
ከዓለምም ከቀዳሚዎቹ 10 ውስጥ ናት። ግን ካለን 
ሃብት መጠቀም አልቻልንም። ችግሮቹ በጣም 
‹‹ስትራክቸራል›› ናቸው። አንደኛው ከእንስሳት እርባታ 
የሚነሳ ሲሆን፤ የእርባታ ሥርዓታችን  ምን ያክል ስጋ 
እና ወተት የሚያስገኙ እንስሳትን ይዘናል የሚለው 
ጥያቄ ይቀድማል። ሁለተኛው ግብይቱ እና ሎጂስቲክሱ 
ላይ ያነጣጥራል። የግብይት ስርዓቱና ሎጂስቲክሱ 
የተሳለጠና የተሳሰረ አይደለም። በሦስተኛ ደረጃ ደግሞ 
የቁጥጥር ሥርዓቱን ይመለከታል። የቁጥጥር ሥርዓቱ 
አሁን የተሻለ ነገር ያለው ቄራ ላይ ነው። ዘንድሮ ቄራ 120 
ሚሊዮን ዶላር ገቢ አስገኝቷል። ይህ በቄራ ኤክስፖርት 
ታሪክ የመጀመሪያው ነው። ይህም የተገኘው በቁጥጥር 
ሥርዓቱና ያሉን ላብራቶሪዎች የተደራጁና የተሰናሰሉ 
ስለሆኑ ነው። 

የቁም እንስሳትን ግብይት ስንመለከት፤ ከግብይት 
እስከ ኤከስፖርት ያለው ሂደት በጣም የተወሳሰበ ነው። 
እንስሳት ላኪዎችን ለማናገር ሞክረናል። የእኛ ሥራ 
እንስሳቱ ከበሽታ ነፃ መሆናቸውን ማረጋገጥ ነው። ከዚህ 
ቁጥር አኳያ በቂ መሰረተ ልማት የለንም። ከዚህ በፊት 
የእኛ እንስሳት ጅቡቲ ኳራንቲን ሄደው ነው ከበሽታ ነፃ 
መሆናቸው ተረጋግጦ ወደ ውጭ ይላክ የነበረው።

በአሁኑ ወቅት በአገራችን ሁለት ዘመናዊ ኳራንቲን 
ገንብተናል። አንደኛው አፋር ሚሌ ላይ ሲሆን፤ ሌላኛው 
ደግሞ ጅግጅጋ ላይ ነው። ስለዚህ እንስሳቶቻችን ከበሽታ 
ነፃ መሆናቸውን እዚሁ ኢትዮጵያ ተረጋግጦ ወደ ውጭ 
ይላካል። ስለዚህ መሰል ዘመናዊ መሰረተ ልማቶችን 

‹‹በሁሉም ዘርፍ ቁጥጥሩ ያልተደራጀና በቴክኖሎጂ ያልተደገፈ 
በመሆኑ የሚፈለገው ውጤት አልመጣም››

-  አምባሳደር ድሪባ ኩማ
የኢትዮጵያ ግብርና ባለስልጣን ዋና ዳይሬክተር

ማስፋፋት ያስፈልጋል። በሁለተኛ ደረጃ ደግሞ 
የኮንትሮባንድ ቁጥጥር በተቀናጀ አኳሃን ማካሄድ ተገቢ 
ነው። የእኛ እንስሳት ድንበር አቋርጠው እንዳይወጡ 
ማድረግ ይገባል።  ኮንትሮባንድን ለመቆጣጠር ስልጣን 
የተሰጣቸው አካላት አሉ። የሚመለከታቸው አካላትና 
ክልሎች ተናበው መስራት አለባቸው።

ኮንትሮባንድ የሚቆመው በሰዶ ማሳደድ  ሳይሆን፤ 
ኮንትሮባንዲስቶቹን ለህግ በማቅረብ ነው። እንስሳትን 
በየጫካው በማባረር  አይቆምም። መጥፎ ተግባርና 
ዝርፊያ የሚሠራውን በተቀናጀ አኳሃን ለህግ ማቅረብ 
ይገባል። ክልሎችና የፌደራል መንግስታት መተባበር 
አለባቸው። በዚህ ዓመት ጥሩ ውጤት አምጥተናል። 
በቀጣይ እየተጠናከረ ይሄዳል የሚል ዕምነት አለኝ። 
ስለዚህ ከእንስሳት ሃብታችን አልተጠቀምንም። 
ከእንስሳት ሃብት ቁጥጥር እና ጤና አያያዝ አለመጠናከር፣ 
ኮንትሮባንድ፣ መሰረተ ልማት አለመሟላትና ሌሎች 
ጉዳዮች ደግሞ የዘርፉ ችግሮች ናቸው። 

አዲስ ዘመን፡- ኢትዮጵያ የእንስሳት 
ሃብት በብዛት የሚገኘው ከሌሎች አገራት ጋር 
በሚዋሰኑ ክልሎች ነው። በዚህ ሁኔታ ድንበር 
ተሻጋሪ የእንስሳት ንግዱን ለማቆም አስቸጋሪ 
አያደርገውም?

አምባሳደር ድሪባ፡- የችግር ዋነኛ ምንጭ ላይ 
ማተኮር ይገባል። አርብቶ አደሩ እና አርሶ አደሩ ለምን 
የቁም እንስሳትን ወደ ሌላ አገር አሳልፎ በኮንትሮባንድ 
ይሸጣል የሚለውን ከሥሩ ማወቅ ይጠበቅብናል። 
ቀላል ስለሆነ፣ ኮንትሮባንዲስቶች ስለሚያታልሉ ወይስ 
የተሻለ ገቢ ስለሚያገኙ ነው የሚለውን በሚገባ ማወቅና 
መመለስ ይገባል። ይህ ከታወቀ መፍትሄ  ሊበጅለት 
ይችላል ።

ይህን መሰል ንግድ ድንበር ዘለል ስለሆነ ከጎረቤት 
አገራት ጋር የተቀናጀ ፀረ-ኮንትሮባንድ ሥራ መሥራት 
ያስፈልጋል። ከጅቡቲ ጋር ድሮም አብረን እንሠራለን፤ 
ልምዱም አለ።  ከጎረቤት አገራት ጋር ተናበን መስራት 

አለብን። ቴክኖሎጂን ተግባር ላይ በማዋልም ህገ 
ወጥ የእንስሳት ዝውውርን መቆጣጠር ይቻላል። 
አርብቶ አደሩ በኮንትሮባንድ ከሚሸጥ በህጋዊ መንገድ 
ሲሸጥ ተጠቃሚ የሚሆንበትን ሥርዓትን መዘረጋት 
ይገባል። ከአገር ውስጥም ሆነ ከጎረቤት አገር ያሉትን 
ኮንትሮናንዲስቶች ከሚመለከታቸው አገራት እና 
የአገር ውስጥ አካላት ጋር በመሆን ሥርዓት ማስያዝም 
ይጠበቅብናል። በየጫካው የሚካሄድ ንግድ ማስቆም 
ይገባል። ማህበረሰቡንም ማንቃትም ተገቢ ነው። 
ዘመናዊ ኳራንቲን ማስፋፋትና መገንባትም ያስፈልጋል።

በዚህ ህገ ወጥ የእንስሳት ንግድ ላይ በርካታ አካላት 
ተሳታፊ ናቸው። በዚህ ውስጥ ብዙ ፍላጎት ያላቸው 
አካላት አሉ። ኮንትሮባንድ ሲቆም እንጎዳለን የሚሉ 
አካላት አይጠፉም። ሆኖም ተደራጅተን ከሠራን ለውጥ 
ማምጣት እንችላለን።

አዲስ ዘመን፡- የቁም እንስሳት ንግድ ህጋዊ 
ቢሆን እንኳን ለዘረ-መል ሥርቆት ስለሚያጋልጥ 
ቢቀር የሚሉ ምሁራን አሉ። እርስዎ ምን ይላሉ?

አምባሳደር ድሪባ፡- እኔም በትክክል እስማማለሁ። 
ወደፊት መሆን ያለበት እንስሳት እዚሁ ታርደው ሥጋው 
ነው ወደ ውጭ መሄድ ያለበት። ግን የቄራ ልማት በደንብ 
አልተገባበትም፣፡ ትልልቅ ባለሀብቶች ወደ ኢትዮጵያ 
ውስጥ መጥተው ኢንቨስትመንቱ ላይ አልገቡም።  ይህ 
ቢሆን አገሪቱም ትጠቀማለች። ነገር ግን አሁን ባለው 
ሁኔታ ብዙ ሥራ ይቀረናል። እስከዚያ ድረስ ግን ያለንን 
ሃብት ለመጠቀም በህጋዊና ዘመናዊ አሰራርና  መንገድ 
የቁም እንስሳት ንግድ ማካሄድ አለብን።  ኢትዮጵያ ከ70 
ሚለዮን ያላነሰ የቀንድ ከብት ያላት አገር ናት። ይህን 
ሃብት ደግሞ መጠቀም ይገባል።

ጥቅሙ ትልቅ የሚሆነው እዚሁ ታርዶ ሥጋ 
እና ተረፈ ስጋው ወደ ውጪ ቢላክ ነው። ለጊዜው 
ግን የእርድና ቄራ ስርዓቱ፤ ኢንቨስትመንቱ ዝቅተኛ 
በመሆኑና የዘረመል ስርቆት የሚያስከትለውን ችግር 
መከላከል የሚቻልበት ሥርዓትም መዘርጋት ይቻላል። 

የእንስሳት ሃብቶቻችን ዘረመል ‹‹ኦርጂን‹‹ ማስመዝገብ 
እንችላለን። በእርግጥ ከዚህ በፊት ያመለጠን ሊኖር 
ይችላል። ነገር ግን ያለንን የእንስሳት ሃብት ዘረ-መል 
በማስመዝገብ ንግዱን ብንጠቀም ጥሩ ነው። ሆኖም 
ምሁራን ያላቸውን ስጋት እኔም በተወሰነ ደረጃ 
እጋራለሁ። አሁን 20 የሚደርሱ ቄራዎች አሉን። ይህን 
ማስፋት አለብን። በርካታ ባለሃብቶች በቄራ ልማት 
ለመግባት እየጠየቁን ነው። እነዚህ ወደ ሥራ ሲገቡ 
የቁም እንስሳት ግብይት በጣም እየቀነሰ ይሄዳል።

አዲስ ዘመን፡-  ኢትዮጵያ በእንስሳት ሃብት 
ከአፍሪካ ቀዳሚ ናት፤ ኮፊ አረቢካ ‹‹ኦርጂኑ›› 
እኛ ነን። ባለሃብቶች ግን ከኢትዮጵያ በሃብት 
እጅግ ያነሱ አገራት ላይ ያተኩራሉ። ምክንያቱ 
ምንድን ነው?

አምባሳደር ድሪባ፡- እኔ የሚመስለኝ በበርካታ 
አፍሪካ አገራት የእንስሳት ልማት የሚካሄደው በ‹‹ራንች›› 
ነው።  የዝርያ ማሻሻያ ሥራዎችም አሉ። ግብይት 
ሥርዓቱም መልክ የያዘ ነው። እኛ አገር ስንመጣ 
ኢንቨስትመንቱ ይመጣል። ኢንቨስተሮቹ በዋናነት 
የሚያተኩሩት በአነስተኛ አቅም ነው። በመሆኑም ትልቅ 
አቅም ያላቸው ቄራዎች እና ራንቾች ላይ መሥራት 
አለብን። ባለሃብቶችን ቶሎ መሳብና ማስተዋወቅ እና 
አጠቃላይ  ሰንሰለቱ ላይ መሥራት ይገባል።  ምርጥ ዝርያ 
ላይ መሥራት፣ የእንስሳት ጤና አጠባበቅ፣ ሰፋፊ ልማት 
ላይ ማተኮር አለብን። ይህ ከሆነ ከየትኛውም የዓለም 
ክፍል ኢንቨስተሮችን መሳብ እንችላለን።

አዲስ ዘመን፡- ከባልስጣኑ ተግባራት አንዱ 
ዕፅዋት ኳራንቲን ተባይና በሽታ እንዲሁም ድንበር 
ተሻጋሪ የእንስሳት በሽታ ቅኝት፣ አሰሳ እና የሥጋት 
ትንተና ማከናወን ነው። በዚህ ረገድ ከተሠሩ 
ሥራዎች ምን ውጤት ተገኘ?

አምባሳደር ድሪባ፡- የበሽታ ቁጥጥር ከባድ ሥራ 
ነው፤ መሰረተ ልማት ይጠይቃል። አንዳንድ ጊዜ በሽታዎች 
ሲከሰቱ የበሽታውን ምንጭ ለማወቅ እና እንዴት ወደ 
አገር እንደገባ ጭምር ለማወቅ ላብራቶሪዎች በደንብ 
ስላልተደራጁ ወደ ውጭ ልከን ነው የምናውቀው።  
ለምሳሌ በአሁኑ ወቅት በሆርቲካልቸር ላይ ሰፊ አሰሳ 
እያደረግን ነው። የአውሮፓ ህብረት የጠየቁን ጥያቄዎች 
አሉ። አበባ፣ አትክልትና ፍራፍሬዎች ከስጋት ነፃ 
መሆናቸውን አረጋግጡልን ብለዋል። በመሆኑም በመላ 
ኢትዮጵያ በሚገኙ ሆርቲካልቸሮች ላይ አሰሳ እያደረግን 
ነው። ይህ ሪፖርት እስከ ነሃሴ 30 ቀን 2014 ዓ.ም 
ምናልባት ደግሞ እስከ ታህሳስ 2015 ዓ.ም ድረስ ሪፖርት 
ካልላክን በቀጣይ ወደዚያ የአበባ እና ፍራፍሬ ምርቶችን 
መላክ አንችልም።

እንስሳት ላይም በተመሳሳይ እንጠይቃለን። ዳሰሳ 
እናደርጋለን፤ ሪፖርትም እናደርጋለን። ለአብነት ክረምት 
ላይ የዶሮ በሽታ ተከስቶ ነበር። በሽታው የመጣው 
በበራሪ ወፎች  ወይስ ከውጭ ከሚገቡ ጫጩቶች ነው 
ወይስ በክትባት ነው ብለን እስካሁን እየመረመርንና 
ጥናት እያደረግን ነው። ባለሙያዎች መነሻ ሃሳቦችንና 
አመላካች ነገሮችን ያቀረቡ ቢሆንም ግልጽ የሆነ መረጃ 
ላይ አልደረሰንም። በአጠቃላይ ግን አቅም በፈቀደ መጠን 
የዕፅዋት ኳራንቲን፣ ተባይና በሽታ እንዲሁም ድንበር 
ተሻጋሪ የእንስሳት በሽታ ቅኝት እናደርጋለን። ተቋማችን 
አዲስ ቢሆንም ቀደም ሲል በግብርና ሚኒስቴር ሥር 
ይሰራ ስለነበር ልምድ አለን። እንደአገር ግን አቅማችን 
ማሳደግ በሁሉም መስክ መሥራት ይጠበቅብናል። 
መሰረተ ልማቶችን መገንባትና የሰው ኃይል ልማትንም 
ማሳደግ አለብን።

አዲስ ዘመን፡- ባለስልጣኑ በውጭ አገር 
ተመርተው ወደ አገር ውስጥ የሚገቡና የግብርና 
ግብዓትና ምርት በተመለከተ ጤንነትና ደህንነት 
መስፈርቶችን ማሟላታቸውን ያረጋግጣል፤ ፈቃድ 
ይሰጣል። ይሁንና በርካታ የግብርና ግብዓቶች 
አርሶ አደሩ ቅሬታ ሲቀርብባቸው ይሰማል። ፈቃድ 
ከመስጠት በዘለለ መሰል ጥያቄዎችን የሚመለስበት 
አሰራር አለ? ከተለያዩ አገራት የሚመጣን ግብዓት 
በትክክል መቆጣጠር አያስቸግርም?

አምባሳደር ድሪባ፡- ትክክል ነው። ከባድና 
ውስብስብ ሥራ ነው። ለምሳሌ ዘንድሮ የእንስሳት 
መድሃኒቶች ላብራቶሪ ገብተው ከጥራት በታች የሆኑትን 
በሙሉ አስወግደናል። አራት አስመጪዎች ያመጡት 

ወደአመጡበት አገር እንዲመለስ አድርገናል። ሂደቱ 
ይታያል። በተቀመጠው ደረጃ በታች የሆነ ወደመጣበት 
ይመለሳል ወይም ይወገዳል።

ማዳበሪያ፣ ኬሚካል እና እንስሳት መኖ ያሉ 
ግብዓቶችን ፋብሪካዎቹ ዘንድ ሄደን እናያለን፤ ጥናት 
እናደርጋለን። በቀጣይ ኬሚካል ላይ በስፋት እንሰራለን። 
በመላ አገሪቱ ያለጥቅም የተቀመጡ ኬሚካሎች በህጋዊ 
መንገድ እናስወግዳለን። ይህን መሰል ሥራ ግን አገራዊ 
ቅንጅት የሚጠይቅ ነው። አንዳንዴ ጊዜም ድንበር ዘለል 
ናቸው። ከእኛ ደረጃውን ያልጠበቀ ወደ ሌላ ሊሻገር 
ይችላል፤ ከሌላ አገራትም ወደ እኛ ጥራቱን ያልጠበቀ 
ሊመጣ ይችላል። ልክ እንደ በሽታ መድሃኒትም ደንበር 
ዘለል ነው። በዚህ ላይ በሂደት የተጠናከረ ሥራ እየሰራን 
እንሄዳለን።

አዲስ ዘመን፡- በበጀት ዓመቱ በቄራ፤ 
ሆርቲካልቸርና ሌሎች ዘርፎች ላይ በመሠራቱ ምን 
ገቢ ተገኘ?

አምባሳደር ድሪባ፡- በእርግጥ በዋናነት የዚህን 
ገቢ የሚቆጣጠረው ንግድ ሚኒስቴር ቢሆንም፤ 
ከቄራ 120 ሚሊዮን ዶላር፣ ከቡና 1ነጥብ4 ቢሊዮን 
ዶላር፣  በሆርቲካልቸር 520 ሚሊዮን ዶላር በላይ 
ገቢ ተገኝቷል። በአጠቃላይ ግን ጥራጥሬ እና ግብርና 
ውጤቶችን አስመልክቶ በበጀት ዓመቱ ከፍተኛ ውጤት 
ነው የተገኘው። ይህ በሚቀጥለው በጀት ዓመት የበለጠ 
ተጠናክሮ ይሄዳል። በ2015 የምርት ጥራት ቁጥጥር 
ላይ በስፋት እንሠራለን። የእኛ ተቋም ዋና ዓላማ ባዮ-
ደህንነት ማስጠበቅ ነው። ግን እንደ አገር ትልቅ ለውጥ 
እናመጣለን ብለን እንሰራለን።

አዲስ ዘመን፡- የባለስልጣኑ ስትራቴጂክ 
ትልሞች ምንድ ናቸው፤ ስጋቶቹና ተስፋዎቹስ?

አምባሳደር ድሪባ፡- ከስጋቱ ልነሳ። በአሁኑ ወቅት 
አየር ንብረት ለውጥ አለ። ይህ ደግሞ አዳዲስ የእንስሳት፣ 
የዕፅዋት፣ የሰው በሽታዎች ሊከሰቱ ይችላሉ። በዚህ 
የተነሳ የበሽታዎች መስፋፋት ሊያጋጥም ይችላል። በዚህ 
ረገድ ተቋማችን ባዮ-ደህንነት ተቋም ነው። በሽታ ድንበር 
አቋርጦ ወደ እኛ እንዳይመጣ፤ እኛ ዘንድ የተከሰተ በሽታ 
ወደ ሌላ ዓለም ሄዶ እንዳያውክ፣  ምርቶቻችን ከዓለም 
የገበያ ሥርዓት እንዳይወጡ የማድረግ ትልቅ ኃላፊነት 
አለብን። በአንድ ምርት ላይ በሽታ ቢገኝበት በዓለም 
ገበያ ዳግም መሸጥ አንችልም። ስለዚህ የባዮ ደህንነት 
ሲባል የኤክስፖርት ገቢ የማጣት ዕድል እንዳይኖር 
የማድረግ ሥራ ነው። ይህን ለማድረግ ደግሞ ጥራትን 
ማረጋገጥ ብቻ ሳይሆን ምርቶች ከበሽታ ነፃ መሆናቸውን 
ማረጋገጥ ነው።

በሌላ በኩል ደግሞ በሽታ ከሌላ አገር መጥቶ 
ዜጎቻችንና ምርቶቻችን እንዳይጠቁ ዘብ መቆም 
ይኖርብናል። ምርቶቻችንና ዜጎቻችን ከበሽታ 
ለመከላከል  ልክ እንደወታደር  መሥራት አለብን። 
ስለዚህ  አደጋውን  የሚያባብሰው የአየር ንብረት ለውጥ 
ስለሆነ እንደ ሥጋት እንወስዳለን።  የአቅም ክፍተት፣ 
ዓለም ተለዋዋጭ የንግድ ሥርዓትንና ሌሎች ፈተና 
ነው። በዜጎች ዘንድ የእንስሳትና እፅዋት ጤንነት ላይ 
ያላቸው ግንዛቤም በቂ አለመሆን፣ ህገወጥነት መስፋፋት 
እንደስጋት የሚታዩ ናቸው። እነዚህን ለማስተካከል 
ስትራቴጂክ እቅዶችን አዘጋጅተናል። የቁጥጥር 
ሥርዓታችንም ዲጂታል ማድረግ ላይ እየሠራን ነው።  
እኛም ስጋቶችን ለማሸነፍም እየሠራን ነው። በዚህ ሂደት 
ውስጥ ብዙ ውጣ ውረዶችን የምናልፍ ቢሆንም እጅግ 
ብዙ ተስፋዎች አሉን።

አዲስ ዘመን፡- ለቃለመጠይቁ በዝግጅት 
ክፍላችን ሥም እያመሰገንኩ፤ የሚያስተላልፉት 
መልዕክት ካለ ተጨማሪ ዕድል ልስጦት?

አምባሳደር ድሪባ፡- 2014 ዓ.ም አጠናቀናል። 
በስኬትም በድክመትም ያለፍናቸው በሙሉ ትምህርት 
ሰጪ ናቸው። የሰው ልጅ ስኬቶች ሁሌም የእኛ ስለሆኑ 
አናስተውልም። ድክመቶች ግን ትምህርት ቤቶች 
ናቸው፤ የሚያሙ ስለሆኑ። ከድክመቶች  ሁሌም መማር 
ያስፈልጋል። 

2015 ዓ.ም ስኬታችን እንደስንቅ ይዘን ድክመታችንን 
አሻሽለን ትልቅ ለውጥ እናመጣለን ብዬ አስባለሁ። 
በተረፈ ለመላው ኢትዮጵውያን ለመስሪያ ቤቴ እና 
የግብርና ሚኒስቴር የሥራ ባልደረቦች የስኬት ዘመን 
እንዲሆን እመኛለሁ።

ተጠየቅ 

ነፃ ሃሳብ
ፖለቲካ እና ልዩ ልዩ 

ማሙሻ ከአቡርሻ

ፍትህን ሳይሆን የሴራ ተልዕኮን ተሸክሞ፤ እውነትን 
ሳይሆን ውሸትን አስቀድሞ፤ ሰላምን ሳይሆን ጦርነትን 
ምርጫው አድርጎ፤ ከባዕዳንና ከአገር ታሪካዊ ጠላቶች 
ጋር አብሮ፤ ወገኑን በወገኑ ላይ ነፍጥ እንዲያነሳ በማድረግ 
ኢትዮጵያም በማያባራ ጦርነት ውስጥ እንድትኖር 
የማድረግ ግብ ተሰጥቶት በ1960ዎቹ መጨረሻ ላይ 
ጫካ የገባው አሸባሪው ትህነግ፤ ለዚህ ግቡ መሳካት 
የሚያስችለው ትልቁ ኃይሉ የሃሰት ፕሮፖጋንዳ ነበር። 
ከጫካ ተነስቶ በ1983 ለመንግስትነት እንዲበቃ ያደረገው 
ቁልፉ ምስጢርም ይሄው በራሱና በተባባሪዎቹ ተቀምሞ 
የሚቀርብ የሃሰት ወሬ፤ በተባባሪ አገሮችና ታሪካዊ ጠላቶች 
ሚዲያዎችና ተቋማት እየተራገበ በሚፈጥረው ሽብር 
ነበር። ዛሬም በእነ አሸባሪው ትህነግ ቤት ታሪክ ራሱን 
ይደግማል በሚል የቀን ቅዠት በተመሳሳይ መንገድና 
ስልት ይጓዝ ከጀመረ ውሎ አድሯል። 

ይሄው ሃቅ፣ አሸባሪው ትህነግ “የማጠቃለያ ምዕራፍ 
አካሄድና ስትራቴጂ” በሚል ስያሜ ነሐሴ 8 ቀን 2014 
ዓ.ም ወደ ስራ እንዲገባ ያጸቀደውና አፈትልኮ የወጣበት 
ምስጢራዊ መረጃ ላይ “አንዱና ዋነኛው የውስጣችን 
ጥንካሬ፣ ውስጣዊ አቅማችንና የአሸናፊነት ስነልቦናን ከፍ 
የሚያደርጉና የሚያነቃቁ የዶክመንተሪ ስራዎችን አጠናክሮ 
ማስቀጠል ቅድሚያ ሊሰጠው ይገባል። …በኢትዮጵያም 
ሆነ ከኢትዮጵያም ውጭ ለሚገኙ የትግል አጋሮቻችን እስከ 
መጨረሻ መዳረሻችን አብረውን እንዲጓዙ የሚያስችል 
የመረጃ ልውውጥና ፕሮፖጋንዳ ልዩ ትኩረት ይሰጠዋል፤” 
በሚል በግልጽ ተመላክቷል።

ለዚህ ደግሞ ከባህር ማዶ ተቀምጦ በምናባዊ 
ምኞት በሚሰሩ የሰብዓዊ ተቋማት “ጥናቶች”ን እንደ ዋና 
ግብዓት በመጠቀም የሃሰት ፕሮፖጋንዳን ጠላት በሚሉት 
ሕዝብ ላይ ሽብር፣ ፍርሃትና የስነ ልቦና ጫና መፍጠሪያ 
ማድረግ ትልቁ ትኩረታቸው ነው። በመሆኑም ሽብር 
የሚያስፋፉ እና ሕዝብ በመንግሥት አቅም ላይ ያለው 
እምነት እንዲሸረሸር የሚያደርጉ መረጃዎች በአገር 
ውስጥና በውጭ ሚዲያዎች በሙሉ ማዳረስ በእጅጉ 
አስፈላጊ መሆኑን በዚሁ ምስጢራዊ ሰነድ ገልጸውታል። 
ለዚህም ባለቤቶቻቸው አዲስ አበባ የሚገኙ ሚዲያዎችና 
ዩቲዩብ ቻናሎች ከፍተኛ ድጋፍ ስለሚኖራቸው የመረጃና 
ፋይናንስ ድጋፋቸው ተጠናክሮ ሊቀጥል እንደሚገባም 
ነው በአጽንዖት ያሰፈሩት።

እርግጥ ነው፤ አሸባሪው ትህነግም ሆነ በውስጥም 
በውጭም ያሉ የሚዲያ አጋሮቻቸው መሰል ተግባር 
ሲያከናውኑ ይሄ የመጀመሪያው አይደለም። በሰነድም 
በአቅጣጫም የታገዙ በርካታ መሰል የጥፋት አጀንዳዎችን 
በመቅረጽ በርካቶችን በሃሰት ፕሮፖጋንዳቸው እና በተባባሪ 
ተቋሞቻቸው አማካኝነት የፈጠራ ድርሰን በሚመስል 
መልኩ በሚያዘጋጁት ጥናት መሰል ሪፖርቶች ከውልደት 
እስከ ሽበት ዘልቀዋል። በአንድ ወቅት ጠቅላይ ሚኒስትር 
ዶክተር ዐቢይ አሕመድ፣ አሸባሪው ትህነግ እና በውጭ 
ያሉ አጋሮቻቸው (አንዳንድ አገራት፣ ሚዲያዎቻቸው እና 
ተቋሞቻቸው) አሁን ላይ በኢትዮጵያ እያደረጉ ያለው 
የሃሰት ፕሮፖጋንዳ እና በሃሰት ወሬ የማሸበር ሂደት በ1983 
ዓ.ም የደርግ መንግስትን ለመጣል ካደረጉት ጋር ተመሳሳይ 
ስልት ስለመሆኑ ያስረዱበት አግባብን ለተመከተ ደግሞ፤ 
በርግጥ የሽብር ቡድኑን ሕልውና ለማቆየት ከውስጥም 
ከውጪም የተናበበና የተመጋገበ አሰራር ስለመፈጠሩ 
ለመረዳት እምብዛም አያዳግትም።

በተመሳሳይ መልኩ “ታሪክ በጥፋት ራሱን 
እንዳይደግም!” በሚል የተዘጋጀ አንድ ሰነድ ውስጥ 
“የወያኔ ተመሳሳይ ስልት ከጫካ እስከ ከተማ” በሚል 
ንዑስ ርዕስ ስር የ1980ዎቹን ሁኔታ ከአሁኑ ሁኔታ ጋር 
በማነጻጸር ባሰፈረው ሃተታ እንዳመላከተው፤ አሸባሪው 
ትህነግ ትናንትና ዛሬ፣ በአንዳንድ ምዕራባውያን አገሮች፣ 
ሚዲያዎቻቸውና የተለያዩ ተቋሞቻቸው አንቀልባ ታዝሎ 
በኢትዮጵያ ላይ እየፈጸመ ላለው ሴራ ተመሳሳይ ስልት 
የተከተለ ስለመሆኑ የጠቅላይ ሚኒስትር ዶክተር ዐቢይ 
አሕመድን ሃሳብ በሚያጠናክር መልኩ በማሳያ ጭምር 
አስደግፎ አቅርቦታል። በዚህ ሰነድ እንደተመላከተው፣ 
በአሸባሪው ትህነግ እና በአንዳንድ የምዕራቡ ዓለም አገራት፣ 
ሚዲያዎቻቸው እንዲሁም ተቋሞቻቸው መካከል ያለው 
የተቀናጀ የትግል ሂደት ውስጥ ዛሬም እየተከተሉት ያለው 
በ1980ዎቹ የተከተሉትን የትግል ስልት ሲሆን፤ ትናንትም 
ሆነ ዛሬ በዋናነት አራት ዋና ዋና ስልቶችን እየተገበሩ 
ይገኛል። እነዚህ ዋና ዋና ስልቶቹም የሀሰት ፕሮፓጋንዳን 
መጠቀም፤ የአንዳንድ ምዕራባዊያንን ድጋፍ መጠቀምና 
እንደባቡር የስልጣን ጉዞው ማሳለጫ ማድረግ፤ ሰርጎ 
ገቦችን በመጠቀም በውዥንብር ከተሞችን በመቆጣጠር 
ሰራዊቱንና አመራሩን መበተን፣ እንዲሁም የጭካኔ ግድያን 

ጨምሮ ዝርፊያና አፈናን እንደ ማስፈራሪያና መቀጣጫ 
መጠቀም መሆናቸውን በዝርዝር ያስቀምጣል።

ከእነዚህ አራት የአሸባሪው ትህነግ ስልቶች መካከል 
ዛሬ ላነሳሁት ርዕሰ ጉዳይ አጋዥ ማስረጃ ይሆነኝ 
ዘንድ የሀሰት ፕሮፓጋንዳን መጠቀምን ከትናንት እስከ 
ዛሬ እንዴት የማሸነፊያ እና አጋሮቹን ከጎኑ አሰልፎ 
ሕልውናውን ለማቆየት ተጠቀመበት የሚለውን በወፍ 
በረር ለመዳሰስ ልሞክር። ለዚህ ይረዳኝ ዘንድም፣ ይሄንኑ 
ሰነድ እንደ መስፈንጠሪያ አውድ ልጠቀም። በዚህ ሰነድ 
እንደተመላከተው፤ አሸባሪው ትህነግ እና ተባባሪዎቹ 
ፕሮፓጋንዳን በሶስት መንገድ በተጠናና በታቀደ መልኩ 
ይተግብሩታል። አንደኛ፣ የራሳቸውን ሰዎች ታላሚ ባደረገ 
መልኩ፤ ሁለተኛ፣ ዓለም አቀፉን ማህበረሰብ ከጎናቸው 
ሊያሰልፍላቸው በሚያስችል መልኩ፤ ሦስተኛው፣ እነሱ 
ጠላት ብለው የሚጠሩትን የኢትዮጵያ ህዝብ ታሳቢ 
በማድረግ ነው። ለእነዚህ ሶስት አካላት የሚያስተላልፉት 
ፕሮፓጋንዳ የቋንቋ አጠቃቀም፣ የተግባቦት ማስተላለፊያ 
መንገዶች፣ መልእክቶችና መልእክቶቹ የሚተላለፉበት 
ድምጸት(ቶን) አንዱ ከአንዱ ፈጽሞ የተለያዩ 
ስለመሆናቸውም በሰነዱ ከማመላከቱም በላይ፤ ይሄው 
ሃቅ ትናንትም ዛሬም ከሽብር ቡድኑ አመራሮችም ሆነ 
ከሚዲያዎቻቸው በአደባባይ የሚደመጥ ሃቅ ሆኖ 
ቀጥሏል።

ከሰሞኑም በሽብር ቡድኑ አመራሮች የሚደመጠው፤ 
በአንድ በኩል በትግርኛ ጠላትን ድባቅ መታን፣ ክፍለ 
ጦሮችንም ደመሰስን፤ ድላችን በክንዳችን፤ እና ትግራይ 
ታሸንፋለችን የመሳሰሉ የትግራይን ሕዝብና ዲያስፖራውን 
ታላሚ ያደረጉ መልዕክቶች ሲተላለፉ ይደመጣል። በሌላ 
በኩል በአማርኛ፣ ትናንት ሂሳብ እናወራርድብሃለን ያሉትን 
የአማራ ሕዝብ ጨምሮ ወዳጆች ነን፣ የምናወራርደው 
ሂሳብ የለም፣ የአማራ፣ የኦሮሞ፣ የአፋር፣ የሶማሌ፣… 
ሕዝብ ከአንተጋ ፀብ የለንም፤ ፀባችን ከብልጽግናና 
ከዐቢይ ጋር ነው፤… የሚሉ የተማጽኖ ይሁኑ የመከፋፈል 
በውሉ ያልተለዩ የመግለጫ ጋጋታ ያከታትሉት ይዘዋል። 
በተመሳሳይ መልኩ፣ በእንግሊዘኛ፣ ለሰላም ዝግጁ ነን፤ 
ወረራ እና መጠነ ሰፊ ማጥቃት ተከፍቶብናል፤ ጄኖሳይድ 
እየተፈጸመብን ነው፤ የፀጥታው ምክር ቤት ይድረስልን፤… 
የሚሉ ኡኡታዎችን ሲያስተጋባና ተጎጂ መስሎ በመቅረብ 
ዓለም አቀፉ ማህበረሰብ ከጎኑ እንዲሆን ሲያግባባ 
ይደመጣል።

ይሄ ድላችን በክንዳችን፣ ከኢትዮጵያ ሕዝብ 
ጸብ የለንም እና መጠነ ሰፊ ማጥቃት ተከፍቶብናልና 
ድረሱልን የሚሉ አውድ ለይተውና ተደራሲያቸውን 
አውቀው የሚላኩ የሃሰት ፕሮፖጋንዳ ድምጾች ትናንትም 
የነበሩ፤ ዛሬም የቀጠሉ የአሸባሪው ትህነት ለአሸናፊነት 
በሚያደርገው መንፈራገጥ ውስጥ የሚጠቀማቸው አቅም 
ማሰባሰቢያ ስልቶቹ ናቸው። በዚህ ሰነድም ይሄው እውነት፤ 
“ለራሳቸው ሰዎች በአብዛኛው ትእዛዝ እና ማነሳሳትን 
የሚጠቀሙ ሲሆን፣ ለውጭው ማህበረሰብ ደግሞ ለቅሶና 
ዋይታ እንዲሁም ለጠላቶቻቸው(ኢትዮጵያውያን) ደግሞ 
ንቀትና እያሸነፍናችሁ ነው የሚል መልእክት በአንድ ጊዜ 
ያስተላልፋሉ፤” በሚል ተገልጿል። በዚህም አሸባሪው 
ትህነግ እና ተባባሪዎቹ በተመሳሳይ ድምጸት በትግርኛ 
ትእዛዝን፣ በእንግሊዝኛ ልቅሶን፣ በአማርኛ ደግሞ ፉከራን 
ያዘሉ በአንድ ጊዜ ሶስት መልክቶችን የማስተላለፍ የኖረና 
ያለ ልምድ ባለቤት ናቸው።

ለዚህ የፕሮፓጋንዳ ስራቸው ደግሞ የውጭ 
ሚዲያዎችን፣ የአገር ውስጥ ሚዲያዎች እና የማህበራዊ 
ሚዲያን በተጠናና በታቀደ መልኩ ነው የሚጠቀሙት። 
ይሄንን ለማረጋገጥ ሩቅ መሄድ አይጠይቅም፤ በቅርቡ 
አፈትልኮ የወጣባቸው ምስጢራዊ ሰነዳቸው ሕያው 
ምስክር ነው። የሃሰት መረጃዎች እንዲያሰራጩ ከተመደቡና 
ዳጎስ ያለን ክፍያ ከሚያገኙት መካከል ደግሞ፤ ቀደም 
ሲል ከተጠቀሱ የዩቲዩብ ቻናሎች በተጨማሪ “ከአገር 
ውጭ የሚገኙ የኦሮሞ ፖለቲከኞችና የሌሎች ብሔር 
ብሔረሰቦች ሊሂቃን የሚመሯቸው በውጭ አገር ያሉ 
ሚዲያዎች፣ የጋዜጠኛ ቴዎድሮስ ፀጋይ ርእዮት ሚዲያ፣ 
የጋዜጠኛ ኤርሚያስ ለገሰ ኢትዮ 360 እና ሌሎች በትግራይ 
ተወላጆች የሚመሩ ሚዲያዎች፤” ሲሉ የገለጿቸው 
ይገኙበታል። አንዳንድ ዓለም አቀፍ ሚዲያዎችም በሽብር 
ቡድኑ እና ተባባሪ ተቋሞች አማካኝነት ተፈብርኮ በእነዚህ 
ኃይሎች የሚለቀቀውን መረጃ እንደ በቀቀን በማስተጋባት 
የበኩላቸውን አጋርነት ሲያሳዩ ተመልክተናል። ለዚህ 
የ1983ቱን አብነት ለመጥቀስ ብዙ መራቅ ሳያስፈልገን፤ 
አሸባሪው ትህነግ አገር የማፍረስ ተልዕኮን አንግቦ በጥፋት 
መንገድ እስከ ሰሜን ሸዋ በመጣበት ወቅት የነበሩትን 
እነ ሲ.ኤን.ኤን፣ አልጀዚራ፣ ቢቢሲ እና ሌሎችም እነሱን 
መሰል ሚዲያዎች የበሬ ወለደ ዘገባዎች መመልከቱ በቂ 
ነው።

እነዚህን መሰል አንዳንድ ዓለም አቀፍ ሚዲያዎች 
አሸባሪው ትህነግ ያሸነፈ መስሎ ሲሰማቸው ደብረ ሲና 
እያለ አዲስ አበባ ገባ ማለታቸው የሽብር ወሬን በመንዛት 
የቡድኑን መንገድ የማሳለጥ ሚና እየተወጡ ስለመሆናቸው 
ግልጽ ነው። ይህ ብቻም አይደለም፣ አሸባሪው ትሕነግ 
በአማራ እና አፋር ክልሎች በማይካድራ፣ በጭና፣ በቆቦ፣ 
ጭፍራ፣ በጋሊኮማ እና ሌሎችም በርካታ ቦታዎች ላይ 
ንጹሃንን በጅምላ ሲጨፈጭፍ፤ ሴቶችን (ከህጻን እስከ 
አዛውንት ብሎም መነኮሳት) በቡድን ሲደፍር፤ ለህጻናትና 
ሌሎችም የእለት ደራሽ ሰብዓዊ ድጋፍ የሚፈልጉ ወገኖችን 
ሬሽን ከዓለም አቀፍ የሰብዓዊ ተቋማት መጋዘን ዘርፎ 
ለተዋጊ ታጣቂዎቹ ቀለብ ሲያውል እና ንጹሃን በረሃብ 
ሲረግፉ፤… እውነቱን ለዓለም ሕዝብ ለማድረስ አንድም 
ቀን አንደበታቸው ያልተከፈተው እነዚህ ዓለም አቀፍ 
ሚዲያዎች፤ አሸባሪው ትህነግ አንድ ቃል በተናገረና አንድ 
መስመር መግለጫ ባወጣ ቁጥር ያንን ለማራገብ እንቅልፍ 
አይወስዳቸውም።

ለዚህ እንደ ማሳያ ለማቅረብ ያህል፤ አሸባሪው 
ሕወሓት የዘር ጭፍጨፋ ተፈጸመብኝ ብሎ የአዞ እንባውን 
ሲያወርድ፤ እነሱም በተራቸው የቡድኑን የተቀነባበረ 
ድራማ ለመተወን ወደ ወንዝ ወርደው አስከሬን የሚፈልጉና 
አንድ አስከሬን ይዘው ከወንዝ በመውጣት የዘር ማጣፍት 
ተፈጽሟል የሚል ሙያ ያልታከለበት ድፍረትን 
የተላበሱ ናቸው። ይህ ብቻ አይደለም፤ እነ አምንስቲ 
ኢንተርናሽናል፣ እነ ሂውማን ራይትስ ዎች፣ እና ሌሎችም 
ዋሽንግተን ሆነው በኢትዮጵያ ጉዳይ “ጥናት” አደረግን 
ብለው የሚያወጧቸውን ሪፖርቶች በመቀባበል እረፍት 
አጥተው የኖሩበት ጊዜም ቀላል አይደለም። አሸባሪው 
ትህነግ የትግራይ ህዝብ ሰብዓዊ ድጋፍ እንዳይደርሰው 
መንገዶችን በመዝጋት ረሃብን ለጦር መሳሪያ የማዋል 
የቆየ ስልቱን ሊተገብር በጣረበት ወቅት፤ የራሱን ተግባር 
ለፌዴራሉ መንግስት ሊያሸክም አስቦ መንግስት እርዳታ 
ወደክልሉ እንዳይደርስ ከልክሎ ረሃብን እንደ ጦር መሳሪያ 
እየተጠቀመ ነው ሲል፤ እንዴት ብለው ሳይጠይቁ፣ ለምን 
ብለው ሳያጣሩ ተከሽኖ የቀረበላቸውን ተረክ ተቀብለው 
ማስተጋባት ያዙ።

በአንጻሩ ይሄን ክስ ውድቅ ያደረገውን የመንግስት 
እርምጃ፣ ማለትም መንግስት የትግራይ ሕዝብ በየብስም 
በአየርም የሰብዓዊ ድጋፍ እንዲደርሰው ያደረገበትን 
ሂደት ለመዘገብ አቅሙ አልነበራቸውም። ይልቁንም 
የሽብር ቡድኑ ድጋፉ ለሕዝብ እንዳይደርስ በየመጋዘኑ 
አከማችቶ በማስቀመጥ የዕለት ሰብዓዊ ድጋፍን የዓላማው 
ማስፈጸሚያ የማድረጉን እውነት መንግስት እወቁልኝ 
ሲል፤ በተገላቢጦሽ ድጋፉ ከመቀሌ ወደ ሕዝብ ሊደርስ 
ያልቻለው በነዳጅ ችግር ነው ሲሉ ተደመጡ። ሆኖም 
እውነቱ እሱ እንዳልነበረ ቡድኑ ከ570 ሺህ ሊትር በላይ 
ነዳጅ ከዓለም የምግብ ፕሮግራም ዲፖ ዘረፈ በተባለበት 
ወቅት ገሃድ ሊወጣ ችሏል። የአሸባሪው ትህነግ እና 
የእነዚህ አጋሮቹ (አንዳንድ አገራት፣ ዓለም አቀፍ ተቋማት 
እና ሚዲያዎቻቸው) ስልታዊ ጉዞ በዚህ የሚያበቃ 
አይደለም። ይልቁንም አንዱ ውሸት ሲጋለጥ ሌላ ውሸት 
ፈጥሮ የውስጡንም የውጭውንም ማህበረሰብ ለማደናገር 
መትጋታቸው የተለመደ ነው። ሰሞኑን የኢትዮጵያ ፕሬስ 
ድርጅት ታማኝ ምንጮች ይሄንኑ የሚያረጋግጥ መረጃ 
ለተቋሙ ማቀበላቸው አዲስ ዘመን ጋዜጣ ይዞት በወጣው 
የዜና ዘገባ ነግሮናል። 

ነገሩ እንዲህ ነው። ጋዜጣው “መርማሪ ኮሚሽኑ 
ሊያወጣ ያዘጋጀው ሪፖርት ዓላማ ፖለቲካዊ ነው” 
በሚል ርዕስ መስከረም 08 ቀን 2015 ዓ.ም በፊት ገጹ 
ይዞት በወጣው ዜና፤ በሰሜኑ የኢትዮጵያ ክፍል በነበረው 
ጦርነት ምክንያት “የሰብዓዊ መብት ጥሰቶች ስለተፈጸሙ 
አጣራለሁ” በሚል የተሰየመው ዓለም አቀፉ የሰብዓዊ 
መብት ኮሚሽን ሳይንሳዊ በሆነ መንገድ ስራውን ሳያከናውን 
ፖለቲካዊ አላማ አንግቦ መደምደሚያ ያበጀለትን “የጥናት” 
ሪፖርት ያዘጋጀ መሆኑን የኢፕድ ምንጮች ያረጋገጡት 
ሃቅ ስለመሆኑ እነሆ ብሏል። በዘገባው እንደተመላከተው፤ 
ኮሚሽኑ “ጥናት” በሚል ያቀናበረውና ይፋ ሊያደርግ 
የተዘጋጀው (ይሄ “የጥናት” ሪፖርት ትናንት ይፋ መሆኑን 
ልብ ይሏል) ሰነድ ዓላማም የኢትዮጵያን መከላከያ ሰራዊት 
ለማጠልሸት፣ የአሸባሪውን ትህነግ ፍላጎት ከፍ አድርጎ 
ለዓለም አቀፉ ማህበረሰብ ያሳዩልኛል የሚላቸውን ጉዳዮች 
ባልተጨበጡና ሊረጋገጡ በማይችሉ አሉባልታዎች ላይ 
ተመስርቶ በማቅረብ ኢትዮጵያ ላይ ጫና ለማሳደር መነሻ 
የሚሆን ፖለቲካዊ ድምዳሜ ላይ የደረሰ ነው።

ምንጮቼ አረጋግጠውልኛም ሲል ጋዜጣው ይዞት 
በወጣው መረጃ ላይ እንዳመላከተውም ሆነ ሰነዱ 
ትናንት ይፋ ሲሆን መመልከት እንደተቻለው፤ ተፈጸሙ 
የተባለውን የሰብዓዊ መብት ጥሰቶች እንዲያጣራ 
የተሰየመው ኮሚሽን የመደባቸው ሰዎች ችግሩ ተፈጥሯል 

በተባለበት ኢትዮጵያ ውስጥ ገብተው ከማጣራት ይልቅ 
ኢንቴቤ/ኡጋንዳ ተቀምጠው ጥቂት ግለሰቦችን በስልክ 
አነጋገርኩ በማለትና መሰል ተጨባጭነት በሌላቸው 
አሉባልታዎች ላይ በመመስረት የሰብዓዊ መብት ጥሰቶች 
ተፈጽመዋል የሚል ድምዳሜ ላይ የደረሰ፤ ይሄንኑ 
በተሳሳተና ባልተጨበጠ መረጃ ላይ የተመሰረተ ፖለቲካዊ 
ዓላማን ያነገበ የ“ጥናት” ሪፖርታቸውን ይፋ ያደረጉበት 
ነው።

ይህ ደግሞ የኮሚሽኑን ሪፖርት ተዓማኒነት 
ከማሳጣቱም በላይ የኮሚሽኑን ተቀባይነት/
ክሬዲተብሊቲ/ ጥያቄ ውስጥ የሚከትተው ሃቅ ነው። 
ምክንያቱም ከወጣው ሰነድ መመልከት እንደሚቻለው 
ቡድኑ ራሱ ለተባበሩት መንግስታት የሰብዓዊ መብት 
ካውንስል ባቀረበው ሪፖርት፣ በግብአት እጥረትና 
መሰል ምክንያቶች የተጣለበትን ጥልቅ ምርመራ ማካሄድ 
እንደማይችል ማስታወቁ  እየታወቀ፣ አገሪቱ ላይ 
የዲፕሎማሲያዊ ጫና ለማሳደር የታለመ ኢፍትሃዊና ሀቅ 
ላይ ያልተመሰረተ ድምዳሜ ላይ በመድረሱ ይሄ ደግሞ 
ቀደም ሲል የተባበሩት መንግስታት ድርጅት የሰብዓዊ 
መብት ኮሚሽን እና የኢትዮጵያ የሰብዓዊ መብት 
ኮሚሽን በቦታው ጭምር በመሄድ በተጨባጭ መረጃና 
ማስረጃ ላይ ተመስርተው ያወጡት ሪፖርት እውነትን 
እንጂ የአሸባሪውን ትህነግ ፍላጎት ያልተከተለ በመሆኑ፤ 
ይሄኛው ኮሚሽን የጋራ ሪፖርቱን በሚቃረን መልኩ 
የሽብር ቡድኑን ፍላጎት ባማከለና እውነትን በደፈጠጠ 
መልኩ እንዲያዘጋጅ “ጥናቱን” ከመጀመሩ በፊት ውጤቱ 
ምን ሊሆን እንደሚገባው ተወስኖ የተከናወነ ስለመሆኑ 
ያስረዳል።

ይህ ብቻም አይደለም፤ ኮሚሽኑ የተጠቀመው 
የጥናት ዘዴ፣ ከጥናቱ ወሰንና ከዳሰሳው ስፋት፣ ከመረጃ 
አሰባሰብም ሆነ አተናተኑ ሳይንሳዊ መንገድን ያልተከተለና 
ከዓለም አቀፍ ድንጋጌዎች ጋር የተቃረነ፤ የተቃረነም 
ብቻ ሳይሆን የተሳሳተም ነው። ይሄንኑ የተሳሳተና 
ቀድሞ ውጤቱ ምን ሊሆን እንደሚገባው ተወስኖለት 
የተዘጋጀውንና አንድ ዓመት ፈጅቷል የተባለውን 
“የጥናት” ግኝት ሪፖርት ነው ይፋ የተደረገው። ሆኖም 
ቡድኑ ስራውን ሙሉ ለሙሉ እንዳላከናወነና ተጨማሪ 
በጀትና የሰው ሃይል እንዲፈቀድለትም ጠይቆ እንደነበር፤ 
ሌላው ቀርቶ የተመድ እና የኢትዮጵያ ሰብዓዊ መብቶች 
ተቋማት በጋራ ላከናወኑት ጥናት የተጠቀሙትን ጥሬ 
መረጃ ለመጠቀም ተቋማቱን ጠይቆ እንደተከለከለ፤ ይሄም 
ኮሚሽኑ ከሰው ኃይል ጀምሮ በአካባቢው የተፈፀመውን 
ችግር ለማጣራት በቂ አቅምና ዝግጁነት ያልነበረው፤ 
ይልቁንም ቡድኑ ሁለት ባለሙያዎችና ሶስት ኮሚሽነሮችን 
በመያዝ ብቻ ወደ ስራ መግባቱም ይሄንኑ የፖለቲካ ፍላጎት 
ተሸካሚነቱን እውነት የሚያረጋግጥ ሆኖ ተገኝቷል።

የቡድኑ የመጨረሻ ግብ መንግስት ሰብዓዊ እርዳታን 
እንደ ጦር መሳሪያ ተጠቅሟል በሚል የሀሰት ክስን 
ማስተጋባት፤ የኢትዮጵያን፣ የመከላከያ ሰራዊቷንና 
መንግስቷን ስም የማጠልሸት፤ እንዲሁም ዓለም አቀፍ 
ጫና እንዲበረታባት ማድረግ ነው። ሰሞንኛ የአሸባሪው 
ትህነግ አፈቀላጤዎች እና በውስጥም በውጭም ያሉ 
ተባባሪዎቻቸው (አንዳንድ ዓለም አቀፍ ተቋማትና መገናኛ 
ብዙሃን እንዲሁም አገራት ጭምር) “ትግራይ ጄኖሳይድ፣ 
ጭፍጨፋ፣ የሰብዓዊ ድጋፍን እንደ ጦር መሳሪያ 
መጠቀም፣ የነዳጅ አቅርቦት፣…” የሚሉ ጫጫታዎችን 
ከኮሚሽኑ የድርሰት ሰነድ ጋር የተናበበ ነው። ይሄም 
የአሸባሪው ትህነግ እና ተባባሪዎቹ ለሪፖርቱ ተዓማኒነት 
ማግኘት ቅድሚያ ሁኔታዎችን የማመቻቸት ወይም 
ፈርታይል ግራውንድ የመፍጠር አካሄድ መሆኑ ነው።

ይህ ደግሞ ትናንትን የነበረ እና ዛሬም የቀጠለ የሃሰት 
ፕሮፖጋንዳ መንገድና ስልታቸው ነው። ሆኖም ዛሬ 
ትናንት አይደለም፤ ታሪክም በጥፋት ራሱን እንዳይደግም፤ 
አሸባሪው ትህነግና ተባባሪዎቹም በአንድ መንገድ ተጉዘው 
ሁለት ጊዜ አይረቱንም፤ ጊዜውና ሁኔታውም ይሄን 
አይፈቅድም። በመሆኑም አሸባሪው ትህነግና ተባባሪዎቹ 
የሃሰት ፕሮፖጋንዳ እና እንደ በቀቀን እያስተጋቡት 
የሚገኙት አንዳንድ ዓለም አቀፍ ሚዲያዎች ጭምር እንደ 
ትናንቱ ሰሚ ጆሮም፣ የሚቀበለው ተላላ ሕዝብም የለም። 
ይልቁንም የሽብር ኃይሉ ዓይንና ጆሮ ሆነው የቆሙ አንዳንድ 
የምዕራቡ ዓለም አገራትና የኢትዮጵያ ታሪካዊ ጠላቶች፣ 
ተቋሞቻቸውና ሚዲያዎቻቸው ከሴራ ይልቅ ለእውነት 
ሊቆሙ እና የሽብር ቡድኑን የጥፋት መንገድ በመገንዘብ 
የትግራይን ሕዝብ በአሸባሪው ትህነግ ከተጫነበት መከራ 
እንዲወጣ ሊያግዙት የተገባ ነው። ኢትዮጵያውያንም 
ለሴረኞች ወጥመድ ባለመገዛት፤ ለኢትዮጵያችን ሰላም፣ 
አንድነትና ሁለንተናዊ ከፍታ በአንድ ቆመው ሁሉንም 
የጥፋት ኃይሎች ሊታገሉ ይገባል።

የኮሚሽኑ የፖለቲካ ተሸካሚነት፣ በሃሰት ፕሮፖጋንዳ የጥፋት ታሪክ ውስጥ ራሱን ሲገልጥ 

ንግድና ግብይት
ኃይሉ ሣህለድንግል

ኢትዮጵያ በተጠናቀቀው 2014 በጀት አመት 
ካለፉት ዓመታት በተሻለ በወጪ ንግድ አመርቂ 
ውጤት አስመዝግባለች። ይህም በወጪ ንግድ ታሪክ 
የመጀመሪያው መሆን ችሏል።  በወጪ ንግድ አበረታች 
ውጤት ካስመዘገበችባቸው ዘርፎች መካከል ደግሞ 
የአንበሳውን ድርሻ የወሰደው የግብርናው ዘርፍ መሆኑን 
መረጃዎች ያመለክታሉ። 

በአጠቃላይ በወጪ ንግዱ ለተገኘው ከፍተኛ ገቢ 
የግብርናው ዘርፍ 72 በመቶ፣ የኢንዱስትሪው ዘርፍ 12 
በመቶ እንዲሁም የማዕድን ዘርፉ 14 በመቶ አስተዋጽኦ 
ማበርከት ችለዋል። ከግብርናው ዘርፍም ቡና በታሪክ 
ታይቶ በማያውቅ መልኩ ከአንድ ነጥብ አራት ቢሊየን 
ዶላር በላይ ገቢ በማስገኘት በከፍተኛ ደረጃ ተጠቃሽ 
ለመሆን በቅቷል። 

የንግድና ቀጠናዊ ትስስር ሚኒስቴር በወጪ ንግዱ 
ለተገኘው ስኬት አስተዋጽኦ ያበረከቱ ላኪዎችን ከወራት 
በፊት መሸለሙ ይታወሳል። በዚህም ከ28 ሚሊየን 
ዶላር በላይ በወጪ ንግድ ገቢ ያስገኙ ላኪዎችን 
ሸልሟል፤ እውቅና ሰጥቷል። በወቅቱም ቡና ለተገኘው 
የውጭ ምንዛሬ ከፍተኛ አስተዋጽኦ ማበርከቱ መጠቀሱ 
ይታወሳል።

በተጠናቀቀው በጀት አመት ወደ ውጭ ከተላከ ቡና 
ከአንድ ነጥብ 4 ቢሊየን ብር በላይ የተገኘ ሲሆን፣ ገቢውም 
በቡና የወጪ ንግድ ታሪክ የመጀመሪያ ወይም ከፍተኛው 
ሆኗል። ባለፈው ሳምንት ‹‹ቡናችን ለአብሮነታችንና 
ለብልጽግናችን‹‹ በሚል መሪ ቃል የቡና ቀን ለሁለት ቀናት  
በፓናል ውይይት እና በቡናና ሻይ ዘርፍ ለተገኘው ስኬት 
አስተዋጽኦ ላደረጉ አካላት የእውቅናና የሽልማት መርሀ 
ግብር በማካሄድ በተከበረበት ወቅትም እንዲሁ የቡናው 
ዘርፍ ስኬት ከፍ ብሎ ተነስቷል።  

በመድረኩ ከተለያዩ የአገሪቱ ክፍሎች የመጡ ከአንድ 
ሺ 500 በላይ በቡና፣ ሻይና ቅመማቅመም ዘርፍ የተሰማሩ 
አርሶ አደሮች፣ ቡና ላኪዎች፣ አቅራቢዎች እንዲሁም 
ከፍተኛ የፌዴራል መንግስትና የክልል ባለስልጣናት 
ተገኝተዋል።  በቡናው ዘርፍ ለተከናወነው ውጤታማ 
ተግባር ከፍተኛ አስተዋጽኦ ያበረከቱ 267 ባለድርሻ 
አካላት በመድረኩ ከተገኙት የኢፌዴሪ ፕሬዚዳንት 
ሳህለወርቅ ዘውዴ እጅ እውቅናና ሽልማት ተቀብለዋል።

 በመድረኩ ላይ ፕሬዚዳንት  ሳህለወርቅ ዘውዴ 
ባደረጉት ንግግር እንዲህ ባለ ዝግጅት ጥሩ ለሰሩ እውቅና 
መስጠት፣ ስራቸውን ድካማቸውን ልፋታቸውን ማወቅ፣ 
ማሳደግ ትልቅ አቅም እንደሚፈጥርም አስገንዝበዋል። 
በተጠናቀቀው በጀት አመት እንደ አገር ከተገኘው የውጭ 
ምንዛሬ  72 ከመቶ የሚሆነው ከግብርና የተገኘ መሆኑን 
ፕሬዚዳንቷም ጠቅሰዋል። ከዚህም ውስጥ 35 በመቶ 
ከቡና የተገኘ መሆኑንም አመልክተዋል። 

በአስር አመቱ መሪ እቅድ ለግብርና በተሰጠው 
ትኩረት የአርሶ አደሮችና አርብቶ አደሮች ኑሮ እየተለወጠ 
መሆኑን ጠቅሰው፣ ዛሬ ያየሁት በተለይ  የግሉ ዘርፍ 
በአገራችን እንዲያድግ በር የሚከፍት ነው ሲሉም 
ተናግረዋል። የግሉ ዘርፍ ለብዙ አመታት እንዳያድግ 
ተደርጎ መቆየቱን አስታውሰው፣ ያለግል ዘርፍ የአገር 
እድገት እንደሌለና የግሉን ዘርፍ መደገፍ እንደሚገባም 
አስገንዝበዋል።

ኢትዮጵያ የቡና መገኛ መሆኗን የጠቀሱት 
ፕሬዚዳንቷ፣ በዚህ ሀብቷ ግን ብዙ እንዳልተጠቀመችበት 
ነው ያመለከቱት። ከከፍተኛ አመራሩ እስከ ታችኛው 
የአመራር እርከን የቡና ዘርፉን በቅርበት በመከታተል 
ድጋፍ እንዲያደርጉም ጥሪ አቅርበዋል። 

የግብርና ሚኒስትሩ አቶ ኡመር ሁሴን እንደ አገር 
የተመረጡ 10 አገራዊ የልማት ፕሮግራሞች ውስጥ 
ግብርናው ዘርፍ ጉልህ ሚና እንዳለው ጠቅሰው፤ 
የምግብ ዋስትናን ማረጋገጥ፣ የውጭ ምንዛሬ የሚያስገኙ 
ምርቶችን ማሳደግ፣ ከውጭ የሚገቡ ምርቶችን በአገር 
ውስጥ መተካት፣ የስራ እድል ፈጠራ ወሳኝ የልማት 
መስኮች መሆናቸውን አብራርተዋል። ቡና አልሚ አርሶ 
አደሮች የድካማቸውን ማግኘት እንዲችሉ የተራዘመ 
የግብይት ሰንሰለትን በማሳጠር የተሻለ የውጭ ምንዛሬ 
ማግኘት መቻሉን ገልጸዋል። 

የቡናና ሻይ ባለስልጣን ዋና ዳይሬክተር ዶክተር አዱኛ 
ደበላ እንዳሉት ደግሞ፣ የቡናን ገቢ ለማሳደግ አሰራሮችንና 
ደንቦችን በማሻሻል ሰፋፊ ስራዎች ተከናውነዋል። 
ለአብነትም ከ470 ሺ ሄክታር በላይ በሆኑ የቡና ማሳዎች 

ላይ የሚገኙ የቡና ዛፎች ታድሰዋል (ተጎንድለዋል)። 
የቡና ስርአተ ትምህርት በመቅረጽ፣ የቡና ቅምሻ ማእከል 
በማቋቋም የቡና እሴትን ለመጨመር ተሰርቷል። 

ዋና ዳይሬክተሩ ዓለም የኢትዮጵያን ቡና ለመግዛት 
ጉጉት እያሳየ መሆኑን ጠቅሰው፣ ይህን ተመልክቶ 
ጠንክሮ መስራት እንደሚገባም አስገንዝበዋል። በካፕ 
ኦፍ ኤክሰለንስ አንድ ኪሎ ቡና 47 ሺ ብር የተሸጠበት 
ሁኔታ ለቀጣይ ስራ እንደሚያነሳሳም ነው ዶክተር አዱኛ 
የጠቆሙት።

ሽልማቱም ጥሩ ቡና በመላክ በተሻለ ዋጋ ጥሬ ቡና 
የሸጡ፣ ከፍተኛ ገቢ ያስገኙ ሴት ቡና ላኪዎች፣ እሴት 
የተጨመረበት ቡና በመላክ ከፍተኛ ገቢ ያሰገኙ ላኪዎችን 
ያካተተ መሆኑንም አስታውቀዋል።  

በቡናው ዘርፍ ይህን ያህል ስኬት እንዲመዘገብ 
በዘርፉ ለውጥ ለማምጣት ከልማቱ ጎን ለጎን ለግብይቱም 
ትኩረት ተሰጥቶ ተሰርቷል። የግብይት ሰንሰለት ማሳጠር 
እንዲሁም ህገወጥ ግብይትና ኮንትሮባንድ ንግድ 
ለመካላከልና ለመቆጣጠር የተከናወኑ ተግባሮች በዘርፉ 
ለተመዘገበው ስኬት ከፍተኛ አስተዋጽኦ ማበርከታቸውን 
መረጃዎች ይጠቁማሉ።  

በነሐሴ ወር 2014 ዓ.ም ለንባብ የበቃው የቡናና 
ሻይ ባለስልጣን መጽሄት ይዞት በወጣው የቡናና 
ሻይ ባለስልጣን ዋና ዳይሬክተር ዶክተር አዱኛ ደበላ 
መልእክትና ከዋና ዳይሬክተሩ ጋር ባደረገው ቃለ ምልልስ 
ላይ እንደተገለጸውም፤  ባለስልጣኑ ከተቋቋመ ባለፉት 
አምስት አመታት /አንዱ አመተ መዋቅር የመዘርጋት 
እና የሰው ሀይል የማደራጀት ተግባሮች የተከናወኑበት 
በመሆኑ/ የዘርፉን ችግሮች ነቅሶ ከማውጣት አንስቶ 
ችግሮችን ለመፍታት የሚያስችሉ የተለያዩ አዋጅ፣ ደንብና 
መመሪያዎች የማውጣት እንዲሁም ስትራቴጂ የመንደፍ 
ስራዎች ተከናውነዋል። 

የቡናውን ዘርፍ ወደ ላቀ ደረጃ ለማድረስ ከተከናወኑ 
ተግባሮች  መካከል በንቅናቄ በተደራጀ፣ በተናበበ እና 
በተቀናጀ መልክ መስራት በመቻሉ በአራት አመታት ጊዜ 
ውስጥ ከ470ሺ  ሄክታር መሬት በላይ መሬት ላይ የነበረ 
ያረጀ፣ በቂ ምርት የማይሰጥ እና ጥራቱ የተጓደለ ቡና 
ለማደስ ተችሏል። ይህን በማከናወን ሂደት በአርሶ አደሩ 
በኩል የነበረውን አመለካከት ለመቀየር እስኪቻል ድረስ 
ስራው ፈታኝ ነበር። እነዚህ እየታደሱ ያሉ ቡናዎች ሙሉ 
በሙሉ ፍሬ መስጠት ሲችሉ የአርሶ አደሩን ተጠቃሚነት 
እንደሚያረጋግጡ ይታመናል። 

በቡና ግብይቱ በኩልም ውጤታማ እና ሰፋፊ 
ተግባሮች ተከናውነዋል። ችግሩ ሙሉ ለሙሉ ተቀርፏል 
ብሎ ለማናገር ባያስደፍርም የነበሩትን ውስብስብ እና 

አስቸጋሪ አሰራሮችን መልክ የማስያዝ እና ህግ እና መመሪያ 
የተከተለ አሰራር በመዘርጋት በኩል ስኬታማ ተግባሮች 
ተከናውነዋል ለማለት ይቻላል። በተለይ ህገወጥነትን 
በቴክኖሎጂ በተደገፈ ሁኔታ በመቆጣጠር የተሄደበት 
ርቀት አበረታች ነው። 

ዋና ዳይሬክተሩ የቡና ግብይቱን አስመልክቶ 
ለመጽሄቱ እንዳሉት፤ አማካይ የቡና ዋጋ ከዓለም 
የገበያ ሁኔታ ጋር በማጣጣም እየተሰራ ባለው ስራ 
ከዘርፉ የሚገኘው የውጭ ምንዛሬ ገቢ አድጓል። ከዚህ 
ቀደም አንድና ብቸኛ የነበረው የግብይት አማራጭ 
እንዲሰፋ በመደረጉ ከአርሶ አደሩ ጀምሮ ሁሉም የዘርፉ 
ተዋናዮች በየደረጃው ተጠቃሚ እየሆኑ ይገኛሉ። አገሪቷ 
የምታገኘውም ገቢ ጨምሯል። በርካታ አርሶ አደሮችን 
ሚሊየነር እያረገ የሚገኘው ባለልዩ ጣእም የቡና ቅምሻ 
ውድድር ለመጀመሪያ ጊዜ ወደ አገራችን እንዲመጣ 
በማድረግ ሶስት ጊዜያት በተሳካ ሁኔታ ማካሄድ ተችሏል። 

በባለስልጣኑ በ2014 በጀት አመት 280 ሺ ቶን 
ቡና ወደ ውጭ ገበያ በመላክ ከአንድ ቢሊዮን ዶላር 
በላይ ገቢ ይገኛል የሚለውን እቅድ መሰረት በማድረግ 
የተለያዩ ስራዎች ሲሰሩ ቆይተዋል። ነገር ግን እጅግ 
በሚገርም እና በሚያስደስት ሁኔታ እናሳካዋለን ብለን 
ካቀድነውም በላይ በመጠንም ሆነ በገቢ ታሪካዊ የሚባል 
ስኬት አስመዝግበናል ያሉት ዶከተር አዱኛ፣ አገራችን 
ለመጀመሪያ ጊዜ በታሪኳ 300 ሺ ቶን ቡና ለዓለም ገበያ 
አቀፍ ገበያ በማቅረብ አንድ ቢሊየን አራት መቶ ሚሊዮን 
የአሜሪካ ዶላር ገቢ አግኝታለች ሲሉ አብራርተዋል። 

አምራቹ ከቡና ግብይቱ የሚያገኘውን ድርሻ 
ለማሳደግም ተሰርቷል።  አነስተኛ ቡና አምራች 
አርሶ አደሮች በቀጥታ ምርታቸውን ለውጭ ገበያ 
በማቅረብ ከአቅራቢዎች ወይም ከላኪዎች ጋር በትስስር 
የሚሸጡበትን አሰራር ተግባራዊ በማድረግ የአርሶ 
አደሩንም ሆነ በየደረጃው የሚገኘውን ተዋናይ በስፋት 
ተጠቃሚ ማድረግ ተችሏል። ከዚህ ጋር ተያይዞ የቡና 
ጥራት 25 በመቶ ከፍ እንዲል ተደርጓል፤ አጠቃላይ የቡና 
የወጪ ንግድ መጠን 18 በመቶ እንዲያድግም ተደርጓል።   

ከባለድርሻ አካላት ጋር ያለንን ግንኙነት ከማጠናከር 
ባለፈ በአገራችን ታሪክ ለመጀመሪያ ጊዜ ካፕ ኦፍ 
ኤክሰለንስን ወደ አገሪቱ አምጥተናል ያሉት ዋና 
ዳይሬክተሩ፣ ውድድሩ በባለስልጣኑ ብቻ ሳይሆን 
በአገር አቀፍ ደረጃም ታሪካዊ የሚባልና ከፍተኛ ፉክክር 
የተደረገበት እንደነበርም ይጠቅሳሉ። 

ምርትን ከገበያ ዋጋ  በታች በመሸጥ የውጭ ምንዛሬ 
ግኝትን ከማሳነስ ባሻገር ጤናማ የግብይት ስርአት 
እንዳይኖር በማድረግ የዘርፉን እድገት እየተፈታተነ 

የመጣውን ችግር ለማቃለል የኮንትራት አስተዳደር 
መመሪያ በማዘጋጀት ተግባራዊ ሆኗል። በዚህም የአንድ 
ቶን ቡና ዋጋ በአማካይ ከ2ሺ 800  ወደ 3ሺ900 ዶላር 
ማሳደግ ተችሏል። ህገወጥ የቡና ንግድና ኮንትሮባንድን 
ለመከላከል የሚያስችል ሶፍትዌር በማበልጸግ ተግባራዊ 
እንዲሆን የተደረገ ሲሆን፣ ህገወጥ ንግዱንም ለመቀነስ 
ተችሏል። 

ውጤቱ እጅግ የሚያስደስት ቢሆንም፣ አገሪቱ 
ካለችበት ተጨባጭ ሁኔታ አኳያ ገና ብዙ መስራት 
እንደሚገባ እና ተወዳዳሪ ሆኖ ሌሎች በቡናው ዘርፍ 
ትልቅ ደረጃ የደረሱ አገሮች ካሉበት ተርታ ለመሰለፍ 
ተግቶ መስራት እንደሚያስፈልግ ተጨማሪ የቤት ስራ 
የሰጠ አጋጣሚ ነው። በመሆኑም ገና እንደሚቀረን እና 
በጣም አብዝተን መድከም እንዳለብን ይሰማኛል ሲሉም 
ዋና ዳይሬክተሩ ያስገነዝባሉ። 

እንደ እሳቸው ገለጻ፤ በአሁኑ ወቅት ዓለም በከፍተኛ 
ውድድር ላይ ናት። ሁሉም ቀድሞ ለመገኘት ይሮጣል፤ 
አንደኛው ሌላኛውን ጥሎ ለማለፍ ይሽቀዳደማል፤ ይህ 
እንደ ቡናው ዘርፍ ሲታይ ልክ እንደ እኛ ቡና አምራች 
የሆኑ፣ ነገር ግን ቀድመን ለዓለም ያስተዋወቅነውን  
ቡና እነሱ የተሻሉ ቴክኖሎጂዎችንና  የግበይት ዘዴ 
እንዲሆንም አማራጫቸውን በመጠቀም፣ እሴት 
የማይጨምሩ ሰንሰለታቸውን በመበጣጠስና በዋጋ 
የመደራደር አቅማቸውን በማሳደግ ቀድመውን አልፈውን 
ሄደዋል። በሄክታር መሬት የሚያገኙበት ቡና እኛ 
ከምናገኘው ምናልባትም እስከ ሶስት እጥፍ የሚበልጥ 
ነው።  በመሆኑም በጣም ብዙ ከረጢት ቡና በገበያው 
ለመርጨት ያስችላቸዋል። እንግዲህ ቆም ብለን እና 
ራቅ አድርገን ማሰብ የሚገባን ገበያውን እንዴት ሰብረን 
እንግባ? እንዴት እንቆጣጠረው? የሚለው  ላይ ነው። 

በዚህ ሁኔታ ለዘመናት የተጠቀምንበትን እና 
ኮሜርሻል የሆኑ ቡናዎቻችን ብቻ እየላክን ተጠቃሚ 
እንደማንሆን፣ ከቁጥ ቁጥ ገቢም እንደማንላቀቅ፣ 
በጥናት ተገነዝበናል ይላሉ ዶክተር አዱኛ። ከዚህ ወጣ 
ብለን አይናችንን ከፈት አድርገን የስፔሻሊቲ ቡና ገበያን 
ማማተር ይኖርብናል፤ አብዛኛው ቡና ገዢዎቻችን የተሻለ 
የኑሮ ደረጃ ላይ የሚገኙ በመሆናቸው ከተለመደው የቡና 
ቃና ወጣ ብለው ማጣጣም ይፈልጋሉ ሲሉ ይጠቁማሉ። 

ሌሎች ቡና አምራች ተወዳዳሪዎቻችን  በተለመደው 
ሁኔታ ቡናቸውን በገፍ ሲያቀርቡ እኛ የተለየ ጥራት፣ 
ቃና እና ደረጃ ያለውን ቡናችንን ብናቀርብ ገበያውን 
ሰብረን ለመግባት ያስችለናል፤ በብዛት ስንልክ የነበረውን 
ኮሜርሻል  ቡና መጠን ወደ ስፔሻሊቲ ቀይረን /ዳይቨርት 
አድረገን/ መጠቀም ይኖርብናል። 

የአረንጓዴው ወርቅ የከፍታ ዘመን

በተጠናቀቀው 2014 በጀት አመት ወደ ውጭ ከተላከ ቡና ከአንድ ነጥብ 4 ቢሊየን ዶላር በላይ ገቢ ተገኝቷል

በተጠናቀቀው 2014 በጀት አመት ወደ ውጭ ከተላከ ቡና ከአንድ ነጥብ 4 ቢሊየን ዶላር በላይ ገቢ ተገኝቷል

ዓለም አቀፍ

መዝናኛ

ማረፊያ/ትዝብት
ዋለልኝ አየለ

‹‹መሃይም!››  የሚለው ስድብ በጣም ይከብዳል 
አይደል? ነውርም ነው! ግን አንዳንድ ስድቡ 
የሚመጥናቸው ሰዎች አሉ። በምኖርበት አካባቢ 
ካስተዋልኩት በጣም ቀላል ከሆነ ትዝብት ልነሳ።

በየበሩ ላይ ‹‹ቆሻሻ መጣል የሚቻለው ረቡዕ እና 
እሁድ ብቻ ነው›› ተብሎ ተለጥፏል። በአዲስ አበባ 
ደረጃ ቢያንስ መጻፍና ማንበብ የማይችል ማህበረሰብ 
አለ ተብሎ አይታሰብም፤ ምናልባት ሊኖር እንኳን ቢችል 
ቢያንስ ከአንድ ግቢ ውስጥ አንድ ወይ ሁለት ሰው ብቻ 
ነው። 

ረቡዕና እሁድ ቆሻሻ የሚያነሱ ሰዎች ከሚጣልበት ቦታ 
እየመጡ ያነሳሉ። በእነዚህ ቀናት ግቢ ውስጥ በፌስታል 
ወይም በየትኛውም ማጠራቀሚያ ነገር የተጠራቀመውን 
ቆሻሻ አውጥተው ይሰጧቸዋል። በእነዚህ ቀናት በጡሩንባ 
ነው ‹‹ቆሻሻ አውጡ!›› እየተባለ የሚነገር።

ሰራተኞቹ ቆሻሻውን ሲያነሱ ቆይተው ይሄዳሉ። ልክ 
ከሄዱ በኋላ ማታ ከየቤታቸው ቆሻሻ አውጥተው የሚጥሉ 
አሉ። ከረቡዕና እሁድ ይልቅ በሌላው ቀን የሚጣለው 
ቆሻሻ ይበዛል። በዚያ ላይ የማስቀመጫ ቦታው ላይ 
ሳይሆን በየሜዳው ይበትኑታል። ከግቢ ታስሮ የወጣውን 
ቆሻሻ ከርቀት ይወረውሩትና ተፈቶ ወይም ፌስታሉ 
ፈንድቶ በሜዳው ሙሉ ይበተናል። 

ታዲያ ይሄ መሃይምነት አይደለም?
በአንዳንድ ትልልቅ መስሪያ ቤቶች ሳይቀር 

የምታዘበውን ልጨምር። በዚህ ዘመን በትልልቅ መስሪያ 
ቤቶች ውስጥ ከዲግሪ በታች የትምህርት ደረጃ ያለው 
ብዙም የለም፤ ዲግሪው ቢቀር ቢያንስ መጻፍና ማንበብ 
የማይችል አይኖርም። አገር ለመለወጥ በተማረ ኃይል 
የተቋቋመ እንዲህ አይነት መስሪያ ቤት መጸዳጃ ውስጥ 
የሚታይ ነገር ያሳፍራል። ውሃ ሳይኖር የሚታየውን 

ነገር አላልኩም! ቢያንስ ውሃ እያለ እንኳን በሥርዓት 
መጠቀምና የጋራ ንጽህናን መጠበቅ ስላልቻሉት ነው።

ውሃ ከፍቶ ትቶ የሚሄድ አለ፣ ውሃ እያለ መጸዳጃ 
ቤቱ ላይ ሳይደፋ የሚሄድ አለ፣ በግፊት የሚሰሩ የሲንክ 
መጻዳጃ ቤቶች ላይ ውሃውን ሳይገፋ ትቶ የሚሄድ አለ። 
እነዚህን በጣም ቀላልና ተራ ነገሮች ናቸው፤ ዳሩ ግን 
የሚፈጥሩት መጥፎ ሽታ ደግሞ አደገኛ በሽታ ያመጣል። 

ታዲያ ይሄ መሃይምነት አይደለም? ምንም ወጪ 
በማያስወጣ እና ጉልበት በማያደክም ነገር ሰው እንዴት 
በሽታ ይጋብዛል? እንዴት ራሱን ይረብሻል?

የሚያሳዝነው ደግሞ እነዚህ ጥፋቶች የሚጠፉት 
‹‹የተማረ›› በሚባለው ወገን መሆኑ ነው። የቀለም 
ትምህርት ያልቆጠሩት እንዲያውም ይፈራሉ። በየመስሪያ 
ቤቶችም ሆነ በጋራ መኖሪያ አካባቢዎች ጥፋት የሚበዛው 
ጭራሽ የተማረ በሚባለው ወገን ነው።

ይህን ሁሉ እንዲያስታውስ ያደረገኝ የባለፈው ሳምንት 
የበዓል ሰሞን ነው። በዓል ጥሩ ነገሮች የሚደረጉበትና 
ጽዳት የሚታይበት ነው። በተለይ አዲስ ዓመት ሲሆን 
ደግሞ ተፈጥሮ ራሱ አዲስ ነው። ሰማይ ምድሩ ንፁህ ሆኖ 
ነው የሚታይ።

ዳሩ ግን ምን ዋጋ አለው አንዳንዶቻችን ከመሃይምነት 
አልተላቀቅንም! ከፍተኛ የሆነ ግደለሽነትና ንዝህላልነት 
አለብን።

የእንቁጣጣሽ ዕለት ምሽት 11፡00 አካባቢ የእግር 
ጉዞ ለማድረግ ወጣሁ። በእንዲህ አይነት የበዓል ቀን 
የከተማውን ድባብ ማየት ያስደስተኛል። ዳሩ ግን ምን 
ዋጋ አለው ደስታዬን የሚረብሹ ነገሮች በዙ። ከበዓል 
ድባብነቱ ይልቅ ስለማስተውላቸው መጥፎ ነገሮችና 
ስለማህበረሰባችን የግንዛቤ ደረጃ ማሰላሰል ጀመርኩ።

ቀኑ የዕርድ ቀን ስለነበር እዚህም እዚያም የሚታየው 
የእንስሳት ተረፈ ምርት ነው። ቆዳ፣ ደም፣ የእንስሳት 
የውስጥ ዕቃ (ፈርስ፣ አንጀት…)፣ አጥንት… የመሳሰሉት 

በየመስመሩ ዳር ተጥለዋል። እነዚህን ተረፈ ምርቶች 
ደግሞ የጎዳና ውሾች  ከዚያ ወደዚህ ያገላብጧቸዋል። 

ለዓይን ምቾት ካለመስጠታቸው በሻገር መጥፎ 
ሽታ ይፈጥራሉ። በተለይም ውሎ ሲያድር ከፍተኛ የሆነ 
መጥፎ ሽታ ነው የሚፈጥር። በዓልን በደስታና በፌሽታ 
ለማሳለፍ ተብሎ የተደረገ ነገር በሽታ ማምጫ ሆነ ማለት 
ነው።

ታዲያ ይሄ መሃይምነት አይደለም?
ቢቻል ቢቻል እነዚህን ቆሻሻዎች ወደ ሀብት መቀየር 

ነበረብን፣ እሱ ቢያቅተን ግን እንዴት የበሽታ ምንጭ 
እናደርጋቸዋለን? በዚህ ዘመን እንዴት ቆዳ መንገድ ላይ 
ይጣላል? ለመሆኑ የቆዳን ዋጋ ልብ ብለነው ይሆን? 

የምንለብሰውን ጃኬት፣ የምናደርገውን ጫማ፣ 
ዘመናዊ ቦርሳዎች ከቆዳ እንደሚዘጋጁ ማንም ያውቃል፤ 
ዳሩ ግን እኛ ጋ በየሜዳው ይጣላል። በየሜዳው 
ከጣልነው ቆዳ የተዘጋጀውን ምርት ብዙ ሺዎች አውጥተን 
እንገዛዋለን። ይባስ ብሎ ግን ለጤና ጠንቅ በመሆን 
መንገድ መጣላችን ደግሞ ከድህነትም በላይ ለበሽታ 
እየዳረገን ነው። በነገራችን ላይ በአንድ ዘመን የቆዳ ዋጋ 
ከከብትና ፍየል ዋጋ በላይ ሆኖ እንደነበር ቤተሰብ ውስጥ 
ሲወራ ሰምቻለሁ። በዚህም ምክንያት ለቆዳው ሲባል 
ፍየል ወይም በግ ይታረድ ነበር። 

የመጥፎ ሽታ ነገር በከተሞቻችን ውስጥ እጅግ 
አሳሳቢ ደረጃ ላይ እየደረሰ ነው። በተለይም የዓለም አቀፍ 
ተቋማት መቀመጫ፣ የዓለም እንግዶች ማረፊያ፣ የአፍሪካ 
መዲና የሆነችው መዲናችን አዲስ አበባ ደግሞ ይህ ነገር 
ሊታይባት አይገባም ነበር።

ተቋማዊ በሆነ መንገድ ከመንግሥት ብዙ ቢጠበቅም 
ለውጥ የሚመጣው ግን እንደ ማህበረሰብ ስንለወጥ 
ነው። በሁለት ወይም ሦስትና አራት ወር ውስጥ 
የሚደረግ የጽዳት ዘመቻ ችግሩን አይቀርፈውም፤ ችግሩን 
የሚቀርፈው ከግለሰብ ጀምሮ ለውጥ ሲመጣ ነው፤ 

የተማረ የሚባለው የህብረተሰብ ክፍል አርዓያ መሆን 
ሲችል ነው። 

መስከረም በተፈጥሮ የንፅህና መለያ ነው። ሁሉ ነገር 
እንደ አዲስ የሚጀመርበት ነው። ልብስ እና የመገልገያ 
ዕቃዎች ብቻ ሳይሆን የሰው ልጅ መንፈስ ራሱ አዲስ 
የሚሆንበት ነው። በተፈጥሮ ጋራው ሸንተረሩ አዲስ 
የሚሆንበት ነው። ዳሩ ግን ይህን ሁሉ ፀጋ በሰው 
ሰራሽ ችግር እያበላሸነው ነው፤ እያቆሸሽነው ነው። 
በሽታዎቻችን ሰው ሰራሽ በሽታዎች ናቸው። በንጽህና 
ጉድለት የሚመጡ ናቸው። 

ጉንፋን ብዙ ሰው ይያዛል፣ ብዙ ሰው ሳይነስ አለበት። 
እነዚህ ሁሉ የሚመጡት በመጥፎ ሽታ ነው። አዲስ 
አበባ ውስጥ በወንዝ ወይም በመንገድ ዳርቻ የእግር ጉዞ 
ማድረግ የማይቻል እየሆነ ነው፤ አዙሮ የሚደፋ መጥፎ 
ሽታ ነው ያለው። 

በመንግሥት የተጀመረው ‹‹ሸገርን ማስዋብ›› 
ፕሮጀክት ከፍተኛ ትኩረት ሊሰጠው ይገባል፤ 
ቢሆንም አሁንም ቢሆን ከመንግሥት በላይ ዕድሉ 
ያለው ሕብረተሰቡ ውስጥ ነው። ለውጥ የሚመጣው 
በአንድ ወይም ሁለት ፕሮጀክት ሳይሆን በአስተሳሰብ 
ለውጥ ነው። ይሄ ለማንም ተብሎ የሚደረግ ሳይሆን 
የእያንዳንዳችን ግዴታ መሆን አለበት። አለበለዚያ ‹‹ኩሩ 
ሕዝቦች ነን፣ የሥልጣኔ አስጀማሪዎች ነን፣ የአባቶቻችን 
ልጆችን ነን….›› እያሉ መፎከር አገር በክብር ያቆዩ ቅድመ 
አያቶቻችንን ማሳነስ ነው፤ በእነርሱ ለመኩራት እንኳን 
የማንበቃ እየሆንን ነው። 

ሰው እንዴት ትንሿን ነገር የግልና የአካባቢዎን 
ንፅህና መጠበቅ ያቅተዋል? ለምርምር ይሆናል ተብሎ 
በዩኒቨርሲቲ ውስጥ የተማርን ሰዎች እንደ 1ኛ ክፍል 
‹‹የግልና የአካባቢ ንፅህና›› የሚል ትምህርት ይሰጠን? 

ኧረ እንፈር! 

ሩሲያ ታዳጊ ለሆኑ የአፍሪካ አገራት በሺህ 
ቶኖች የሚቆጠር ማዳበሪያ በነጻ ልታቀርብ መሆኑ 
ተሰምቷል። የሩሲያ የማዕድንና የፖታሽ ማዳበሪያዎች 
አምራች ዩራልቼም ምርቶቹን ለአፍሪካ በነጻ ለማቅረብ 
መወሰኑን የኩባንያው ዋና ስራ አስፈፃሚ ዲሚትሪ 
ኮኒያዬቭ አስታውቀዋል። በዚህም የመጀመሪያውን 
25 ሺህ ቶን ማዳበሪያ ወደ ቶጎ እንደሚላክም ነው 
የተገለጸው።

የኩባንያው ዋና ስራ አስፈጻሚ አገሪቱ ማዳበሪያ 
መስጠቷና ወደ ውጭ መላኳ በምግብ ዋስትናዋ ላይ 
አንዳች ችግር አይፈጥርም ሲሉ ነው የገለጹት። በዚህ 
ወር መጀመሪያ የሩሲያው ፕሬዚዳንት ቭላድሚር ፑቲን 
በሻንጋይ የትብብር ድርጅት የመሪዎች ስብሰባ ላይ  
በምዕራቡ ዓለም በተጣለባት ማዕቀብ ሳቢያ በወደቦች 

የተጠራቀመ 300 ሺህ ቶን ማዳበሪያን ለታዳጊ አገራት 
በነፃ ታቀርባለች ማለታቸው ይታወሳል።

ፑቲን ሩሲያ የማዳበሪያ ምርቷን ወደ አውሮፓ 
ህብረት ለመላክ የሚያስችለውን ውሳኔ በደስታ 
ቢቀበሉም የህብረቱ አባል አገራት ብቻ እንዲገዙ 
የቀረበውን ሀሳብ መተቸታቸውን የዘገበው አር ቲ ነው።

በሐምሌ ወር መጨረሻ ሞስኮና ኪየቭ 
በኢስታንቡል በተመድ አደራዳሪነት ባደረጉት ውይይት 
በጥቁር ባህር በኩል ዩክሬን የእህል ምርቶቿን ለዓለም 
ገበያ እንድታቀርብ መስማማታቸው የሚታወስ ነው።

ስምምነቱ ሩሲያ የማዳበሪያና የምግብ ሸቀጦችን 
ለዓለም አቀፉ ገበያ እንድታቀርብ የሚፈቅድ ቢሆንም 
ሞስኮ ግን ይህ ተፈጻሚ አለመሆኑን መግለጿን 
ኤፍቢሲ ዘግቧል።

በኢራን የሞራል ፖሊሶች በቁጥጥር ስር ከዋለች 
በኋላ ሕይወቷ ያለፈው ግለሰብ የቀብር ስነ ስርዓት ላይ 
ተቃውሞ ተቀሰቀሰ። የ22 ዓመቷ ማህሳ አሚኒ በቴህራን 
ፖሊስ መኪና ውስጥ ድብደባ እንደተፈጸመባት የዓይን 
እማኞች ከገለጹ ከቀናት በኋላም ነው መሞቷ የተነገረው። 
ይህንን ክስ ፖሊስ ውድቅ አድርጎታል።

በቀብር ስነ ስርዓቱ ላይ የተገኙ አንዳንድ ሴቶች 
ሂጃብ ለመልበስ መገደዳቸውን በመቃወም ሂጃባቸውን 
አውልቀዋል ተብሏል። ሃዘንተኞች “ሞት ለአምባገነኑ” 
የሚሉ መፈክሮች ያሰሙ ሲሆን ፖሊስም በምላሹም 
በህዝቡ ላይ ሲተኩስ የሚያሳይ ቪዲዮ ወጥቷል። የማህሳ 
የቀብር ሥነ ሥርዓት የተፈፀመው በምእራብ ኩርዲስታን 
ግዛት በምትገኘው የትውልድ ስፍራዋ ሳቄዝ ነው።

በማህበራዊ ሚዲያ ላይ የወጡ ቪዲዮዎች 
እንደሚያሳዩት የኢራን የጸጥታ ኃይሎች ተቃውሞውን 
ለማስቀረት  በቀብር ሥነ ሥርዓቱ ላይ ተገኝተው ነበር። 
አንዳንድ የተቆጡ ተቃዋሚዎች ወደ አካባቢው አስተዳዳሪ  
ጽህፈት ቤት መሄዳቸውን ዘገባዎች ጠቁመዋል። የቢቢሲ 
ፋርስ አገልግሎት የደረሰው እና ያረጋገጣቸው ቪዲዮዎች 
እንደሚያሳዩት የጸጥታ ሃይሎች በተቃዋሚዎች ላይ 
ተኩስ ከፍተዋል።

በተጨማሪም የአካል ጉዳት እና እስር መኖሩ 
ተነግሯል። በትዊተር ላይ የወጡ ቪዲያዎች እንደሚያሳዩት 
የጸጥታ ኃይሎች የአስተዳዳሪው ጽህፈት ቤት ሲጠብቁ 
እና ወደ ህንጻው ለመቅረብ የሚሞክሩ ተቃዋሚዎችን 
በቁጥጥር ስር አውለዋል። የማህሳ መቃብር ላይ 
“አልሞትሽም፣ ስምሽ ከሞቱት በላይ ነው” የሚል ጽሁፍም 
እንደሰፈረበት በማህበራዊ ሚዲያ ተጋርቷል።

ማህሳ ሂጃብ ባለመጠምጠሟ የተጣለውን ጥብቅ 
የአለባበስ መመሪያ ባለማክበር ማክሰኞ እለት በሞራል 
(ስነ ምግባር) ፖሊስ በቁጥጥር ስር ዋለች። የዓይን 

እማኞች እንደገለጹት ከሆነ በፖሊስ መኪና ውስጥ 
እያለች ድብደባ እንደተፈጸመባት እና በኋላም ፅኑ 
ህሙማን ክፍል ውስጥ ገብታለች።

የኢራን ፖሊስ በበኩሉ ማህሳ  “ድንገተኛ የልብ 
ድካም አጋጥሟት” ነው ሆስፒታል የገባችው በማለት 
ክሱን አስተባብሏል። የኢራን ፕሬዝዳንት ኢብራሂም 
ራይሲ በማህሳ የአሟሟት ምክንያት ላይ ምርመራ 
እንዲጀምር የአገር ውስጥ ጉዳይ ሚኒስቴርን ጠይቀዋል። 
በሰሜን ቴህራን የሚገኘው የካሳራ ሆስፒታል ባወጣው 
መግለጫ እንዳስታወቀው ማህሳ ሆስፒታል ስትገባ 
“በሞትና በሕይወት መካከል እንደነበረች ነው”።

በኋላም አንዳንድ የማህበራዊ ሚዲያ ተጠቃሚዎች 
የሆስፒታሉ ሰራተኞችን “የፀረ-መንግስት ወኪሎች” 
በማለት ከከሰሱ በኋላ መግለጫው ከሆስፒታሉ 
ማህበራዊ ሚዲያ ላይ እንዲወገድ መደረጉን ቢቢሲ 
ዘግቧል።

ሩሲያ ማዳበሪያ በነጻ ለአፍሪካ 
ልታቀርብ ነው

በኢራን ፖሊስ ቁጥጥር ስር የዋለችው 
ግለሰብ መሞቷ ቁጣን ቀሰቀሰ

 የግልና የአካባቢ ንፅህና ትምህርት ይሰጠን?

ባለውለታዎቻችን
ማህበራዊ

ግርማ መንግሥቴ

ሰዎች ተለይተው የሚታወቁበት ምክንያቱ ብዙ ነው። 
አንዱ በቁንጅናው፤ ሌላው ደግሞ በጀግንነቱ የተቀረው 
ደግሞ በዕውቀቱ … ሊታወቅ ይችላል። አንዱ በስንፍናው፤ 
አንዱ ደግሞ በአዘጥዛጭነቱ። በሁሉም መስክ እንደዚህ 
እያሰቡ የልዩነቶችን ምክንያት መለየት ይቻላል። አንዳንዱ 
ጦር ሲሰብቅ፣ ሌላው ሰላምን ይሰብካል፤ አንዱ አገር 
ለማዳን ደፋ ቀና ሲል፣ ሌላው ”ምርጥ ዘር” በመዝራት፣ 
ለግጭትና ጥላቻ መደላድል ለመፍጠር፣ አገር ለማፍረስ 
ይራወጣል። ዛሬ አየሩን የተቆጣጠረው ደግሞ የዚህ 
አይነቱ ስራ መሆኑ ለቀባሪ እንደማርዳት ነው፡፡

ደራሲያንን አንድ ከሚያደርጋቸው ”ደራሲ”ነት 
ባሻገር ልዩነቶቻቸው በርካቶች ሲሆኑ፤ ከዘውግ (ዥነር) 
ጀምሮ፣ ”ስታየል”ን ጨምሮ ተቆጥሮ አያልቅም። ከቋንቋ 
አጠቃቀም እስከ ቃላት ምርጫ፤ ከጭብጥ መረጣ እስከ 
ሴራ አወቃቀር ድረስ ልዩነታቸው ሰፊ ነው፤ ወዘተርፈ። 
ተክለጻድቅ መኩሪያም እንደ ማንኛውም ደራሲ ሁሉ 
እራሳቸው ከራሳቸው ጋር ብቻ የሚመሳሰሉ እውቅ፣ 
ታሪክ አዋቂና አፍቃሪ እናት አገር ደራሲ ናቸው።

ከላይ በጠቀስናቸው ብቻ አይደለም፤ ተክለጻድቅ 
መኩሪያ በብዙ መንገድ ከብዙዎች ይለያሉ። የቆሙበት 
መሰረት ቱባው የኢትዮጵያ ታሪክ መሆኑ ቀዳሚ 
ልዩነታቸው ነው። በዚሁ ታሪክ ላይ የተመሰረተው 
ቋሚና የማይናወጥ የአገር አንድነት አቋማቸው ሌላውና 
ቀጣዩ ልዩነታቸው ነው። ”የኢትዮጵያን ታሪክ እንዴት 
ከተክለፃዲቅ ውጪ ማሰብ ይቻላል?” ይባል ዘንድ ግድ 
ማሰኘታቸው ከጠቀስናቸው እኩል እሳቸውን ከሌሎች 
የምንለይበት ”ነጥብ” ሆኖ ይመጣል። 

ስለ ዛሬው ባለውለታችን ግለሰባዊ ማንነት ብዙ 
ተብሏልና ዛሬ በዝርዝር የምናየው አይሆንም። ይሁን 
እንጂ አንድ መታለፍ የሌለበትን (ከ“ያሠርቱ ምእት፣ 
የብርዕ ምርት” ተወስዶ ድረ-ገጽ ላይ ለንባብ የበቃ) 
መሰረታዊ ጉዳይ ቁጭ አድርጎ ማለፍ ግዴታችን ሲሆን 
እሱም፤

ተክለጻድቅ መኩርያ በ ፲፱፻፮ (1906) ዓ.ም 
በተጉለትና ቡልጋ አውራጃ፣ አሳግርት፣ ልዩ ስሙ 
”ሳር አምባ” በተባለ ሥፍራ ተወለዱ።  ዕድሜያቸው 
ለትምሕርት ሲደርስ መጀመሪያ ከአባታቸው፣ ቀጥሎም 
በአጥቢያቸው ባህላዊውን ትምሕርት እስከቅኔ ድረስ 
ቀስመዋል። ከዚያም አዲስ አበባ መጥተው አሊያንስ 
ፍራንሴዝ እና ተፈሪ መኮንን ትምሕርት ቤት ገብተው 
የጊዜውን የትምሕርት ደረጃ ተከታትለው አጠናቅቀዋል። 
ኢጣልያ አገራችንን በወረረችበት ወቅትም  በየካቲት ፲፪ 
ቀን ፲፱፻፳፱ ዓ.ም. ፍጅት ተይዘው ወደ  ሶማሌ፣ ደናኔ 
ተግዘው ለሦስት ዓመታት ታስረዋል። ከነጻነትም መልስ 
አገራቸውን በተለያዩ የኃላፊነት ደረጃዎች አገልግለዋል።

 “የኢትዮጵያ ታሪክ ከዓፄ ቴዎድሮስ  እስከ  
ቀዳማዊ ኃይለ ሥላሴ” ከሆነው የበኩር ስራቸው ጀምሮ 
በኢትዮጵያ ታሪክ ላይ ርቀው የሄዱት ተክለፃድቅ 
መኩሪያ ለዚህ ሁሉ መነሻ ምክንያታቸው ደግሞ 
ቁጭት እንደ ሆነ ራሳቸው መናገራቸው ለሰነድነት 
በቅቶ የታሪካቸው አካል ሆኖ፤  በማህበራዊ ጉዳይ ላይ 
“የሰው ጠባይና አብሮ የመኖር ዘዴ”ን በመጻፍ መልካም 
ማህበረሰብ ግንባታ ላይ አስተዋፅኦዋቸው ጉልህ መሆኑን 
አስመሰከሩ።

ከላይ እንደ ዘበት ጣል ያደረግነውን እንደ አንድ ራሱን 
የቻለ ጥያቄ አድርገን እናንሳው። ለመሆኑ ”ተክለጻድቅን 
ለታሪክ ጸሐፊነት ምን አነሳሳው?” ስንል፤ የምናገኘው 
ቴዎድሮስ ሸዋንግዛው የተባሉ ሰው ስለ ተክለጻድቅ 
በጻፉት መጣጥፍ ላይ፤ የሚከተለውን ብለዋል፡፡

በ1936 ተክለፃዲቅ መኩሪያ የተባለ ጎበዝ በትምህርት 
ሚኒስትር ውስጥ ይሰራ ነበር። ይህ ወጣት ለታሪክ ልዩ 
ፍቅር ነበረው። ታዲያ ይህንን የታሪክ ጥማት ለማርካት 
ወደ ቤተመጻሕፍት ጎራ ብሎ በአማርኛ የተጻፉ የታሪክ 
መጻሕፍትን ቢያፈላልግም አልተሳካለትም። ቢያገላብጥ 
ካርሎ ኮንቴ ሮሲኒ፣ ቢገልጥ ፍራንቺስኮ አልቫሬዝ፣ 
አንቶኒቼሊ ፍራንኮ ወይም ዴል ቦካ ናቸው። ታሪካችን 
በነጮች ተወሯል። የአገሩ፣ የወንዙ ልጅ የታሪክ ጸሐፊ 
አንድም የለም።

ለዚህ ብርቱ ወጣት ይህ አሳሳቢ ነው። የራሳችን 
ታሪክ እኛው መጻፍ አለብን፤ የራሳችንን የቤት ስራ 
እኛው መስራት አለብን። የታሪክ ጽሑፍ ሊዛባ ይችላል። 

በተለይ የባእድ ሰዎች ለራሳቸው በሚመቻቸው መልኩ 
ሊጠመዝዙት ይችላሉ። በዚህ ምክንያት የታሪክ ጽሑፍ 
ከፍተኛ ጥንቃቄ ይፈልጋል። በውጪ ኃይል ’እንካችሁ፤ 
ታሪካችሁ ይሄ ነው’ መባልን አንሻም።

ያለው ሆኖ እናገኘዋለን። ወደ ርእሳችን እንመለስ።
ርእሳችን ”የኢትዮጵያ አንድነት”ን ቁልፍ ጉዳዩ 

አድርጎ እንደመነሳቱ መጠን የምናተኩረውም ዛሬ 
የምናስታውሳቸው እንግዳችን ያመረቷቸው ከ10 በላይ 
(ከ15 አመታት በላይ የደከሙበት “የግራኝ አህመድ 
ወረራ” የተሰኘ መጽሐፋቸው በ155 ምእራፎችና በ840 
ገፆች በካርታ፣ በሰንጠረዥ፣ በፎቶግራፍ … መረጃዎች 
የሞላውን ስራቸውን ጨምሮ፤ እንዲሁም፣ ”ከሞትኹ 
በኋላ ይታተምልኝ” ያሉትን ግለታሪካቸው (Autobiog-
raphy)ን ሳይጨምር) ጠብሰቅ ጠብሰቅ ያሉ ስራዎች ላይ 
ሳይሆን፤ ሶስቱ፤

•	 አፄ ቴዎድሮስ እና የኢትዮጵያ አንድነት፣ 
•	 አፄ ዮሐንስና የኢትዮጵያ አንድነት፣ እና 
•	 አፄ ምኒልክና የኢትዮጵያ አንድነት፤ 
ላይ ይሆናል። 
እነዚህን፣ ታላላቅ ነገስታቱ ለኢትዮጵያ አንድነት፣ 

ክብርና ብልፅግና፤ እንዲሁም ስልጣኔና እምነት ያደረጉትን 
ታላላቅ ተግባራትና ክንውኖች፤ ያበረከቱትን አስተዋፅኦ፤ 
እንዲሁም ድክመትና ጥንካሬያአቸውን የከተቡባቸው 
ትላልቅ የታሪክ መጻሕፍትን፤ በተለይ የማንሳታችን ጉዳይ 
አቢይ መንስኤው የሶስቱም ማሰሪያ ገመድ ”የኢትዮጵያ 
አንድነት” መሆኑና ሶስቱም መጻሕፍት ከኢትዮጵያም 
አልፎ በአለም አቀፍ ታሪክ ውስጥ ጉልህ ስፍራን የያዙ 
ከመሆናቸው አኳያ ነው። 

የሶስቱም ርእሶች ለተጻፉበት ዘመን ምስክሮች 
ናቸው፤ ሶስቱም ርእሶች መጠነ ርእያቸው ሰፊና ጥልቅ 
ነው፤ የሶስቱም መጻሕፍት ርእሶች የምን ግዜም የሕዝብ 
ድምፆች ናቸው፤ ሶስቱም ርእሶች የጸሐፊውን እምነት፣ 
ርእዮት፣ አቋም፣ ፍላጎት … በሚገባ ያንፀባርቃሉ። 
ሶስቱም ርእሶች ዘመን ተሻጋሪዎች ናቸው። የኢትዮጵያና 
ኢትዮጵያዊያን ማንነቶች ናቸው።

በተለይ ዛሬ ላይ ሆነን ስንመዝናቸው ሶስቱም ርእሶች 
የሰጉት (ስጋት የገባቸው) ነገር ያለ ይመስላል፤ ሶስቱም 
የትንቢታዊነት (ፕሮፌቲክ) ባህርይ አላቸው። ድሮ ላይ 
ሆነው ዛሬን ብቻ ሳይሆን የወደፊቱንም የተለሙ ናቸው። 
ከመለያየት አንድነት፤ ከመጋጨት መተባበር፤ ከጦርነት 
ሰላም ወዘተርፈ መሆኑን አስቀድመው ያዩና አይተውም 
ምክረ ሀሳባቸውን እነሆ ያሉ ናቸው። የተክለፃድቅ 
መኩሪያ ውለታ እዚህ ድረስ ነው።

ከሶስቱም ግዙፍና በታሪክ ወሳኝ ከሆኑት እነዚህ 
ስራዎቻቸው የምንረዳው አንድ መሰረታዊ ጉዳይ ቢኖር 
ተክለጻድቅ ለአንድነት፤ ማለትም ለኢትዮጵያ አንድነት 
ልዩ ስፍራ መስጠታቸውን ብቻ ሳይሆን የአንድነትን 
አስፈላጊነት በአንባቢ አእምሮ ውስጥ ለማስረፅ ያላቸውን 
ብርቱ ፍላጎት ጭምር ነው። እንዲሁም፣ ሰው ከታሪክ 
ይማር፣ የአሁኑን ያስተካክል፣ የወደፊቱን ከወዲሁ ያቃና 
ዘንድ የተበረከቱ ናቸው።

ይህ ብቻም አይደለም፤ በኢትዮጵያ የረዥም ዘመን 
ታሪክ ውስጥ የነበሩት መሪዎች ለአገርና ህዝብ አንድነት 
ምን ያህል ትኩረት ሰጥተው ይሰሩ እንደ ነበር ጭምር፣ 
ገና ወደ ውስጥ ሳንዘልቅ በርእስ ደረጃ ያስተላለፉት ቁልፍ 
መልእክት ሆኖ እናገኘዋለን። 

አሁንም ”ለተክለጻድቅ መኩሪያ አንድነት ምንድን 
ነው? ለምንስ መሪዎቹን ይህንን በሚያክል ቁልፍ ቃል 
ማስተሳሰር ፈለገ፣ ምን ለማለትስ ፈልጎ ነው በአንድነት 
ጉዳይ ላይ ይህንን ያህል የተጠመደው?” ብለን መልሰን 
መላልሰን ልንጠይቅ የሚገባን መሰረታዊ ጉዳይ የመሆኑ 
ነገር እንዳለ ሆኖ፤ ታሪክን ወደ ኋላ ሄደን እንድንመረምር፤ 
በጭፍንና በጥላቻ፣ በደመነፍስ እንዳንሄድ ጥሩ አጋጣሚን 
የመፍጠር ተግባሩ ለባለውለታነቱ ሌላው አስተዋፅኦ 
ነው።

ይህ ብቻም አይደለም፤ አሁን የአገራችን ከፍተኛ 
ችግርና ቀውስ የአንድነት ችግር መሆኑ ሲታይ የደራሲው 
ምን ያህል ቀድሞ ሄዶ እንደ ነበር፤ አርቆ ተመልክቶ እንደ 
ነበር … ተንብዮ እንደ ነበር … ሁሉ እንረዳለን። የማስተማር 
አቅሙ በራሱ ለተክለጻድቅ መኩሪያ እዚህ መነሳት ከበቂ 
በላይ የሆነ ምክንያት ነውና ይህ በትውልዶችም የሚቀጥል 
እንደሚሆን ከወዲሁ መናገር ይቻላል።

”አንድነት፣ በተለይም የኢትዮጵያ አንድነት 
ለተክለጻድቅ ምኑ ነው?” የሚለውን ብቻ እንመልከት። 

ከጠቀስናቸው ሶስት ስራዎቹም ሆነ ሌሎቹ 
እንደምንረዳው ለተክለጻድቅ አንድነት ማለት አገር ነው፤ 
አንድነት ማለት ህዝብ ነው፤ አንድነት ማለት የበሳል 
አመራር ውጤት ነው፤ አንድነት ማለት የአንድ ሕዝብና 
የአንድ አገር ሁነኛ መገለጫ ነው፤ አንድነት ማለት ሰላም፣ 
ፍቅር፣ ደስታ … ማለት ነው። አንድነት ታሪክ ነው። 
ታሪክ ያለ አንድነት እንደማይኖር ሁሉ ታሪክ የሌለው 
አንድነትም አይኖርም። 

ከሶስቱ ስራዎች እንደምንረዳው፣ የመሪዎች 
ተግባርና ኃላፊነት  የአገር አንድነትን ማፅናት ነው፤ 
ሉአላዊነትን ማስከበር ነው፤ ለአንድነት በአንድነት የቆመ 
ህዝብ መገንባት ነው፤ ብሔራዊ መንግስት ምስረታ ላይ 
መበርታት ነው፤ የወከለን ህዝብ በአግባቡ ማገልገል 
ማለት ነው፤ ከታሪክ ተጠያቂነት ራስን ማፅዳት ነው ….። 

ስለ እኝህ፣ በኢትዮጵያ የታሪክ ጥናት ውስጥ 
ሳይጠቀሱ ስለማይታለፉት ሰውዬ ቀለል ባለ መልኩ 
”ኢጣልያ አገራችንን የወረረች ጊዜም በየካቲት 12 
ቀን 1929 ዓ.ም. ፍጅት ተይዘው ወደ ሶማሌ ደናኔ 
ተግዘው ለሦስት ዓመታት ታስረዋል። ከነጻነትም መልስ 
አገራቸውን በተለያዩ የኃላፊነት ደረጃዎች አገልግለዋል።” 
የሚለውን ይዘን፤ ስለ ኢትዮጵያ አንድነት፤ ስለ አገርና 
ሕዝቧ አንድነት፤ ስለ ጠላትና ወዳጆቻችን …. አብዝተው 
መጠበባቸው ላይ ስንደርስበት የአንድነት ሚስጥሩ 
ወለል ብሎ ከመታየቱም በላይ፤ የታሪክ ጸሐፊውም 
ለኢትዮጵያ አንድነት ልዩ ትኩረት መስጠታቸውንም 
እንገነዘባለን። ስለ አንድነት መስበካቸው፤ ስለ አንድነት 
ማስተማራቸው፤ በተለያዩ ጊዜያት የነበሩ ሶስት 
መሪዎችን እንደ ሶስቱ ስላሴዎች ”አንድም ሶስትም” 
በማድረግ በኢትዮጵያ አንድነት ማስተሳሰራቸው 
ወዘተርፈ ሚስጥሩ ቢገለጥልን እንጂ አይሰወርብንም። 
(ብሩህ አለምነህ (2010 ዓ.ም) እንደነገረን የፈላስፋው 
ዘርዐያዕቆብ ሶስቱ ስላሴዎች፡- እግዚአብሄር፣ ተፈጥሮና 
ልቦና ናቸው።)

እውነትና አንድነት ስሙ መሆናቸውን፤ ያለ እውነት 
አንድነት ሊኖር እንደማይችል ከስሩ ማስመራቸውን፤ 
አገሪቱ የእውነት አገር፤ ስር የሰደደ የመንግስትነት ታሪክ 
ያላት አገር፤ የጀግኖችና ታታሪ ሕዝቦች አገር፤ በጠላት 
የተከበበችና ተመልካቿ ብዙ የሆነች አገር መሆኗን ወዘተርፈ 
ለማሳየት አንድነትን ማሰሪያ ገመዳቸው ማድረጋቸው 
በባለውለታመነት ቢያስመሰግናቸው አይበዛባቸውምና 
የታሪክ ጥናትን ለአገር ግንባታ ማዋላቸው ታላቅ ተግባር 
ነው። ”አንድ ከሆንን እንዘልቃለን፤ ከተከፋፈልን ግን 
እንሰምጣለን” የሚለው የአሁኑ ዘመን ፖለቲከኞች አፍ 
ሟሟሻ አባባልን እሳቸው አስቀድመው ተረድተው 
ሌላውም ይረዳው ዘንድ በታሪክ ለውሰውና አሽተው 
አቅርበውልናልና ተክለጻድቅ ዘመናቸውን የቀደሙ ጸሃፊ 
ናቸው  ብንል ያስኬደናል።

በእነዚህ ጥልቅ የኢትዮጵያን ታሪክ በታቀፉ ሶስት 
መጻሕፍት ውስጥ ያለው ታሪክ በየርእሶቻቸው ፍንትው 
ብሎ የወጣ ቢመስልም በእያንዳንዳቸው ጉያ የሁላችንም 
ታሪክ አለና፤ የአገራችን ታሪክ አለና፤ ባህልና ቱባው 
እሴታችን አለና፤ ጀግንነታችን ሁሉ አለና … ደራሲው ልክ 
ሶስቱን ነገስታት ያስተሳሰሩበት አንድነት ለምን ግዜውም 
ይሰራልና ተክለጻድቅ በተነሱበት ሁሉ ስለ አንድነት 
ያላቸው አቋምም ሆነ አስተምህሯቸው አብሮ መነሳቱ 

የግድ ይሆናል ማለት ነው። ባጭሩ፣ በታሪክ ጸሐፊነት 
ብቻ ያልተወሰኑትና “የሰው ጠባይና አብሮ የመኖር ዘዴ” 
እና በሚዮቶሎዢያ (mythology) ላይ ያተኮረ “ከጣዖት 
አምልኮ እስከ ክርስትና” የሚሉም መጽሐፎች ለንባብ 
ላበቁት ተክለጻድቅ ”አንድነት” ማለት ባለቤት አለው - 
የኢትዮጵያ ህዝብ። ”አንድነት ለምን?” ብሎ ለጠየቀም 
መልሱ እዛው አለ - ”ለኢትዮጵያ” የሚል። 

ሶስቱ መሪዎች የሚለያዩባቸው፣ በተለያዩ ወገኖች 
(ዛሬም ጭምር) በክፉም/ደግም የሚጠቀሱባቸው 
… መለያዎች አሏቸው። በተክለጻድቅ መኩሪያ ቁና 
የተሰፈሩት ግን ከአንድ መሰረታዊ ጉዳይ አኳያ ብቻ 
ሲሆን፤ እሱም ”የኢትዮጵያ አንድነት” ነው። በመሆኑም፣ 
የተክለጻድቅን ስራዎች ከብዙ እይታ አኳያ መፈተሽና 
አንዳች መደምደሚያ ላይ መድረስ የሚቻል ሲሆን፤ 
በተለይም ከብሔራዊ መንግስት (Nation-State) 
መመስረት አኳያ ቢታይ አገራዊና ወቅታዊ ፋይዳን 
እንደሚያስገኝ መናገር ይቻላል።

ሌላውና የታሪክ ተመራማሪው በአድናቂዎቻቸውና 
አጠቃላይ አንባቢያን ልብ ውስጥ ሰርስርው እንዲገቡ 
ካደረጓቸው ምክንያቶች መካከል (የተለያዩ ጥናቶች 
እንዳመለከቱት)፤

• ታሪክን ከተተበተበበት ልማዳዊ አጻጻፍ ነጻ 
አውጥተው በሰገላዊ መንገድ መጻፍ በመጀመራቸው፤

• ከአገራዊው መረጃ በተጨማሪ፣ በውጭ ቋንቋ 
ማለትም በጣልያንኛ፣ በፈረንሳይኛ፣ በእንግሊዝኛ ጭምር 
ያለውን ሁሉ ተጠቅመው ከስር እስከጫፍ የአገሪቱን 
ታሪክ በመጻፋቸው፤

• እኒህን ሁሉ መጻሕፍት የጻፉት በመደበኛ የቀለም 
ትምሕርት ቤት ሳይሰለጥኑ፣ በከፍተኛ የመንግሥት ሥራና 
ኀላፊነት ተጠምደው፣ ያላቸውን የመዝናኛ ጊዜ ሁሉ 
ሰውተው … ቁም ነገር በመሥራታቸው፤ እንዲሁም፣ 

•	 የእርሳቸው ዘመን የታሪክ ምሁራንም ሆኑ 
አሁን ያሉት ምሁራን በአብዛኛው የሚፅፉት በውጭ አገር 
ቋንቋ ሲሆን፤ እሳቸው ግን ለአገራቸው ህዝብ ሊገባው 
በሚችል መልኩ በአማርኛ በመጻፋቸው፤

•	 የዛሬን ያላዩት ገብረሕይወት ባይከዳኝ በ”አጤ 
ምኒልክና ኢትዮጵያ” ተጠቃሽ መጽሐፋቸው ”ታሪክን 
መማር ለሁሉ ሰው ይበጃል፤ የታሪክ ትምህርት ግን 
የሚጠቅም የእውነተኛ ታሪክ ትምህርት ሲሆን ነው፤ 
እውነተኛውን ታሪክ ለመጻፍም ቀላል ነገር ኣይደለም፤ 
የአገራችን ታሪክ ጸሓፊዎች ግን በ’ነዚህ ላይ ኃጢኣት 
ይሰራሉ፤ በትልቁ ነገር ፈንታ ትንሹን ይመለከታሉ፤ 
በእውነት መፍረድንም ትተው በኣድልዎ ልባቸውን 
ያጠብባሉ” ያሉት በአሁኑ ዘመን ከመጽሐፍ ቅዱስ 
ጥቅሶች ባላነሰ ይጠቀሳል። ተክለጻድቅ ከዚህ አይነቱ 
ወቀሳ ነፃ መሆናቸው ብቻ ሳይሆን፤ ስራዎቻቸው እጅጉን 
ተጠቃሽ በመሆናቸው፤

• ከአሥራ አምሥት ዓመታት በላይ የደከሙበት 
“የግራኝ አሕመድ ወረራ” የተሰኘው መጽሐፋቸው 
በመቶ አምሳ አምሥት ምዕራፎችና ስምንት መቶ አርባ 
ገጾች በጽሑፍ፣ በካርታ፣ በሠንጠረዥ፣ በፎቶግራፍ … 
መረጃዎች ተጠናቅሮ የተሠራ ግዙፍ ሥራ በመሆኑ … 
በቀዳሚነት ይጠቀሱላቸዋል።

ሰውየው ከጣሊያን ወረራ በኋላ ከ1934 ዓ.ም 
እስከ 1935 ዓ.ም በመዝገብ ቤት ሹምነትና በሚኒስትር 
ፀሐፊነት ሰርተዋል። ከ1935-1966 ዓ.ም ደግሞ የምድር 
ባቡር ዋና ተቆጣጣሪ፣ በፓሪስ የኢትዮጵያ ኤምባሲ 
ዋና ፀሐፊ፣ የጡረታ ሚኒስቴር ዋና ዳይሬክተር፣ 
በረዳት ሚኒስትርነት ማዕረግ የብሔራዊ ቤተመዛግብት 
ወመዘክር ዋና ኃላፊ፣ በሚኒስትር ማዕረግ በእየሩሳሌም 
ቆንስል፣ በቤልግሬድ የኢትዮጵያ አምባሳደር ሆነው 
አገራቸውን አገልግለዋል። የአፄ ኃይለሥላሴ ስርዓት 
በኃይል ከተወገደ በኋላም በዘመነ ደርግ እስከ 1967 
ዓ.ም አጋማሽ ድረስ የትምህርትና የባሕል ሚኒስትር 
ሆነው ማገልገላቸውን ታሪካቸው ያወሳል። ከዚያም 
በጡረታ ተገለሉ።

ታላቁና የታሪክ ሊቁ ተክለጻድቅ መኩሪያ በተወለዱ 
በሰማንያ ስድስት ዓመታቸው ሐምሌ 16 ቀን 1992 ዓ.ም 
አረፉ።

ምን ግዜም፣ ስም ከመቃብር በላይ ነው !!!

”… የኢትዮጵያ አንድነት” ቋጠሮ - ተክለጻድቅ መኩሪያ
(1906 – 1992 ዓ.ም)

የታሪክ ተመራማሪው ተክለጻድቅ መኩሪያ

በብርሃንና ሰላም ማተሚያ ድርጅት ታተመ

  መስከረም 11 ቀን 2015 ዓ.ም

ከኢትዮጵያ ኢንተርፕራይዝ ልማት ጋር በመተባበር በየ15 ቀኑ የሚታተም

ፌስቡክ፡ www.facebook.com/ethiopianenterprisedevelopmentቴሌግራም፡t.me/ethiopianenterprisedevelopment 

ራስወርቅ ሙሉጌታ  

በአሁኑ ወቅት ሁሉም አምራች ኢንተርፕራይዞች 
በሚባል በሚችል ደረጃ ያላቸውን ሙሉ  አቅም 
አሟጠው እየተጠቀሙ አይደለም። በዚህም የተነሳ 
በርካታ በአገር ውስጥ በቀላሉ ተመርተው ለአገር 
ልጅ አገልግሎት ሊሰጡ የሚችሉ  እቃዎች አገሪቷ 
ከሌላት ሀብት ላይ በውጭ ምንዛሬ በማስገባት ላይ 
ትገኛለች። አምራች ኢንተርፕራይዞች  እስከ ቅርብ 
ጊዜ  ሙሉ አቅማቸውን በመጠቀም ለማምረት በርካታ  
መሰናክሎች የነበሩባቸው ቢሆንም በአሁኑ ወቅት 
አብዛኛዎቹ  በመቀረፋቸው  ትልቅ እንቅፋት ሆነው 
የተቀመጡት የግብአት አቅርቦት ችግርና የፋይናንስ 
እጥረት ናቸው። ለዚህም የኢትዮጵያ ኢንተርፕራይዝ 
ልማት በማኑፋክቸሪንግ ዘርፍ የሚስተዋሉ የጥሬ 
እቃ  አቅርቦት ችግሮችን ለመቅረፍ  እየሰራቸው ያሉ 
ስራዎች  ትልቅ ተስፋ እንደሰጣቸው  የኢትዮጵያ 
ጥቃቅን አነስተኛና መካከለኛ ኢንተርፕራይዞች 
አሰሪዎች ፌዴሬሽን ፕሬዚዳንት  አቶ ጌታቸው ኃይሌ  
እንደሚከተለው ያብራራሉ።

የኢትዮጵያ ጥቃቅን አነስተኛና መካከለኛ 
ኢንተርፕራይዞች አሰሪዎች ፌዴሬሽን የተቋቋመው 
በ2008 ዓ.ም ነው።   ፌዴሬሽኑ በአገር አቀፍ ደረጃ 
የተቋቋመ ሲሆን በሁሉም ክልሎች እየተንቀሳቀሰ 
ይገኛል።  የአሰሪና ሰራተኛ አዋጅን መሰረት አድርጎ 
የተቋቋመው  ፌዴሬሽኑ  የአባላቱን መብትና ጥቅም 
ለማስከበርና ያሉባቸውን ችግሮች ከመንግስት ጋር 
በመነጋጋር መቅረፍን ዋነኛ አላማው  በማድረግ  
ነው።   እስካሁንም  የኤሌክትሪክና የመንገድ  እጥረት 
የነበረባቸው ወደ መካከለኛ የተሸጋገሩ  አቅማቸው 
ያልዳበረ ኢንተርፕራይዞች  ሼዳቸውን ሳይለቁ 

የጥምር ጉዞ -  ለኢንተርፕራይዞች ውጤታማነት
አቅማቸውን እንዲያጎለብቱና መሰረተ ልማቶችም 
እንዲሟሉላቸው በሰራቸው ስራዎች በርካቶችን 
ለመታደግ ችሏል። በየክልል ያሉ የኢንተርፕራይዞች 
ማህበራትም ከአቅማቸው በላይ ችግር ሲገጥማቸው 
በፌዴሬሽኑ  በኩል የትብብር ስራዎች  እየተሰሩ ይገኛል።

ይህም ሆኖ በአሁኑ ወቅት በጥሬ እቃ አቅርቦት 
እጥረት ስራ ያቆሙ በርካታ አምራች ኢንተርፕራይዞች 
አሉ። በአዲስ አበባ አንደኛ ሁለተኛና  ሶስተኛ  ዙር 
የሚባሉ  ወደ መካከለኛ ኢንተርፕራይዞች የተሸጋገሩ 
ተቋማት አሉ።  በቅርቡም የኢትዮጵያ ኢንተርፕራይዝ 
ልማት ዋና ዳይሬክተር አቶ ብሩ ወልዴና ሌሎች ከፍተኛ 
የተቋሙ  የስራ ኃላፊዎች እነዚህ ኢንተርፕራይዞች  
ያሉበትን ሁኔታ ለማየት በቦታው በመገኘት አምስት 
ሰዓት የፈጀ ጉብኝት  አድርገው ነበር።  በጉብኝቱ ወቅት 
ወደ መካከለኛ ኢንዱስትሪ የተሸጋገሩት መንግስት ቦታ 
ሰጥቷቸው  በራሳቸው ገንዘብ ግንባታ ገንብተው  ወደስራ 
የገቡ። ግንባታ አጠናቀው ማሽን ባለማስገባታቸው 
ስራ ያልጀመሩና  ቀሪዎቹ ደግሞ ገና  በግንባታ ሂደት 
ላይ መሆናቸውን ለመረዳት ተችሏል።   አብዛኛዎቹ 
ኢንተርፕራይዞች ስራ ያቆሙትና አዳዲሶችም ወደስራ 
ያልገቡት  በጥሬ እቃ  አቅርቦት እጥረትና በፋይናንስ  
መሆኑን ለማየት ተችሏል። 

የጥሬ እቃ አቅርቦት እጥረት ከዚህ በፊትም የነበረ 
ቢሆንም በአሁኑ ወቅት የኢንተርፕራይዞች ቁጥር 
በከፍተኛ ሁኔታ በማሻቀብ ላይ በመሆኑ የነበረው እጥረት 
እየጨመረ መጥቷል።  ችግሩን ለመቅረፍ  የተሞከሩ 
እንቅስቃሴዎች የነበሩ ቢሆንም ውጤታማ አልነበሩም።  
በአሁኑ ወቅት ግን የኢትዮጵያ ኢንተርፕራይዝ ልማት 
አመራሮች ከመቼውም ጊዜ በበለጠ ችግሩን ለመቅረፍ 
አብሮ ለመስራት ቁርጠኝነታቸውን  ከማሳየት ባለፈ 
ትኩረት ሰጥተው እየሰሩ ይገኛል። እስካሁን  የኢትዮጵያ 

ባንክ ጋር በመሆን  ለመስራት በሚያስችሉ ሁኔታዎች 
ላይ  ከኢትዮጵያ ኢንተርፕራይዝ ልማት ጋር የተጀመሩ  
እንቅስቃሴዎች አሉ። በርካታ ኢንተርፕራይዞች 
ምርቶቻቸውን ለተቀባይ በጣም በርካሽ ዋጋ እያስረከቡ 
በመሆናቸው የገበያ ትስስር  ለመፍጠር የሚሰሩ 
ስራዎች ይኖራሉ።  በተጨማሪ በአገር ውስጥና በውጭ 
ኢግዚቢሽኖችን ለማዘጋጀት ሀሳብ አለ።  ለዚህም 
ፌዴሬሽኑ አንድ ቡድን አዋቅሮ በጥናት የተደገፉ  
መረጃዎችና ጥያቄዎችን ለማቅረብ በዝግጅት ላይ 
ይገኛል።  ይህ የሚደረገውም  የሚለዩት ችግሮች 
በኢትዮጵያ ኢንተርፕራይዝ ልማት  አቅም እንዲፈቱ 
ካልሆነም ወደሚመለከታቸው አካላት በእነሱ በኩል 
ተደራሽ ለማድረግ ነው። ለቀጣይም የተጀመረውን 
አበረታች ግንኙነት አጠናክሮ ለማስቀጠል የመግባቢያ 
ሰነድ ለመፈራረም የሚያስችሉ ሁኔታዎችን ለማዘጋጀት 
በፌዴሬሽኑ በኩል እቅድ አለን።  

ከዚህ ቀደም ስልጠና ሳይሰጥና ሁኔታዎች 
ሳይመቻቹ  ብድር ይሰጣቸው  የነበሩ አንዳንድ 
አምራቾች  በኩል  የተፈጠሩ ችግሮች ነበሩ።  በአሁኑ 
ወቅት ግን በአነስተኛና መካከለኛ ኢንተርፕራይዞች  
በኩል ከማስያዥም ውጭ አብዛኛዎቹ እንደሚያተርፉና 
የራሳቸውንም  ጥሪት ያፈሰሱ በመሆናቸው  ይህ ችግር 
የሚደገምበት አጋጣሚ አይኖርም። በጥራት ረገድም 
ከቀን ወደቀን አብዛኛዎቹ ኢንተርፕራይዞች ከውጭ 
ከሚገባው ምርት የተሻለ  ወደማምረት  ለመሸጋገር 
በቅተዋል። ነገር ግን  በህብረተሰቡ በኩል ያለው 
የአገር ውስጥን ያለመጠቀምና ዝቅ አድርጎ የመመልከት 
ዝንባሌ  ዛሬም ድረስ ያለ በመሆኑ ይህንን ለመቅረፍ 
ሚዲያዎች የድርሻቸውን እንዲወጡ  ሲሉ  የፌዴሬሽኑ  
ፕሬዚዳንት አቶ ጌታቸው ጥሪያቸውን አስተላልፈዋል።

ኢንተርፕራይዝ ልማት አቅሙን አጎልብቶ የወጣ 
ስላልነበር ከፌዴሬሽኑ ጋር  በነበረው ግንኙነት  የህዝብ 
ክንፍ  በመሆን ስብሰባ ተሰብስቦ  ሪፖርት አዳምጦ 
ከመውጣት  የዘለለ ይህ ነው የሚባል ስራ  ተሰርቶ 
አያውቅም። የኢትዮጵያ ኢንተርፕራይዝ ልማት 
በዋናነት ድጋፍ የመስጠት ስራ የሚሰራ ሲሆን  እስከ 
ቅርብ ጊዜ ከኢትዮጵያ ጥቃቅን አነስተኛና መካከለኛ 
ኢንተርፕራይዞች አሰሪዎች ፌዴሬሽን ጋር የነበረው 
ግንኙነት  በሚጠበቀው ደረጃ ውጤታማ ነበር ለማለት 
አያስደፍርም። አዲስ የመጡት አመራሮች ግን ተቀራርቦ  
ለመስራት ከፍተኛ  ፍላጎት  ስለነበራቸው  የመስክ 
ጉብኝት በማድረግ   ችግሩን ለመቅረፍ የጋራ ስራችንን 
በጋራ  ለመጀመር በቅተናል።  

የፋይናንስ አቅርቦት ችግሩንም ለመቅረፍ ከልማት 

ይህ ቦታ 
ለማስታወቂያ ክፍት ነው!ስፖርት

አዲስ ዘመን

ረ
ቡ

ዕ

አቶ ጌታቸው ኃይሌ፤ 

የአሰልጣኝ ውበቱ አባተ ተጨማሪ ኮንትራትና የተጣለባቸው ኃላፊነት
ብርሃን ፈይሳ

ያለፉትን ሁለት ዓመታት የኢትዮጵያ ብሄራዊ ቡድን 
(ዋሊያዎቹን) በአሰልጣኝነት ሲመሩ የቆዩት አሰልጣኝ 
ውበቱ አባተ፤ ከቡድኑ ጋር እንዲቆዩ የሚያደርጋቸውን 
ተጨማሪ ኮንትራት ከቀናት በፊት መፈረማቸው 
ይታወቃል። ይህንን በሚመለከትም የኢትዮጵያ እግር 
ኳስ ፌዴሬሽን እንዲሁም አሰልጣኙ ከትናንት በስቲያ 
ጋዜጣዊ መግለጫ ሰጥተዋል።

የአሰልጣኙን ኮንትራት መራዘም በሚመለከት 
በተሰጠው ማብራሪያ፣ አዲሱ የፌዴሬሽኑ ስራ 
አስፈጻሚ ኮሚቴ  ሶስት መሰረታዊ ጉዳዮችን በቅድሚያ 
በማስቀመጥ ለሶስት ጊዜ መወያየቱን የፌዴሬሽኑ ጽህፈት 
ቤት ኃላፊ አቶ ባህሩ ጥላሁን ገልጸዋል።  እነዚህም 
የሌሎች አገራት ተሞክሮ፣ የአሰልጣኙ ስኬት እንዲሁም 
የብሄራዊ ቡድን አሰልጣኞችን በሚመለከት ያለው የገበያ 
ሁኔታ ላይ ውይይት መደረጉ ተጠቁሟል። እነዚህን 
ሃሳቦች መነሻ በማድረግ ኮሚቴው ባደረገው ውይይት 
እንዲሁም አሰልጣኙን በማነጋገርም ስምምነት ላይ 
መደረሱ ታውቋል።  

በዚህም መሰረት አሰልጣኝ ውበቱ አባተ ከመስከረም 
15/2015 ዓ.ም እስከ መስከረም 14/2017 ዓ.ም ድረስ 
ለሁለት ዓመታት በወር የተጣራ 250ሺ ብር ደመወዝ 
እየተከፈላቸው ብሄራዊ ቡድኑን እንዲያሰለጥኑ ውሳኔ 
ላይ ተደርሷል።  ለአሰልጣኙ ከደመወዝ ባሻገር ሌሎች 
ጥቅማጥቅሞች የተከበሩላቸው ሲሆን፤ ለአብነት ያህል 

ብሄራዊ ቡድኑ ጉዞ በሚኖረው ወቅት አሰልጣኙ በቢዝነስ 
ክላስ እንዲጓዙ፣ ስልጠናዎች ሲኖሯቸውም ፌዴሬሽኑ 
ወጪያቸውን ለመክፈል ስምምነት ላይ መደረሱ 
ተገልጿል። ከዚህ ጋር በተያያዘም ጸሃፊው በሰጡት 
ማብራሪያ በአፍሪካ የብሔራዊ ቡድን አሰልጣኞች ከፍተኛ 
እና ዝቅተኛውን ክፍያ የሚያገኙ አገራት እንዲሁም 
በኢትዮጵያ ቤትኪንግ ፕሪምየር ሊግ አሰልጣኞች 
የገበያ ሁኔታ በማነጻጸሪያነት በማስቀመጥ የአሰልጣኙ 
ደመወዝ ምክንያታዊ መሆኑ እንደታመነበት ተናግረዋል። 
በተጨማሪም ከሌሎች አገራት አንጻር የአሰልጣኙ 
የፊርማ ክፍያ ዝቅተኛ የሚባል መሆኑ የተጠቆመ ሲሆን፤ 
በኢትዮጵያ ነባራዊ ሁኔታ ግን ከፍተኛ ሊባል እንደሚችል 

አስረድተዋል።    
አሰልጣኙ ከብሔራዊ ቡድኑ ጋር በሚቆዩበት 

ጊዜያትም እአአ ለ2023ቱ የአፍሪካ ዋንጫ ዋልያዎቹን 
እንዲሳተፉ የማድረግ እንዲሁም በቅርቡ ለሚካሄደው 
የቻን ውድድር ያለፈውን ቡድን ከዚህ ቀደም በመድረኩ 
ከተገኘው የተሻለ ውጤት እንዲያስመዝገብ የማድረግ 
ግዴታዎች እንዳሉባቸው ተገልጿል። 

ይሁን እንጂ ለአሰልጣኙ እንደ ግዴታ የተቀመጡት 
ጉዳዮች ካልተሳኩ አሰልጣኙ በቀጥታ ይሰናበታሉ ማለት 
ሳይሆን በሁኔታዎች ላይ በመመስረት በቀጣይ የሚሆነው 
ነገር እንደሚወሰን በመግለጫው ተመላክቷል። ከዋናው 
አሰልጣኝ ባሻገር  ሌሎች የስልጠና ቡድኑ አባላትን 
በሚመለከትም ሁሉም ባሉበት የቀጠሉ ሲሆን፤ 
በቀጣይም ደረጃውን ለማሻሻል የሚሠራ ይሆናል። 
ባለሙያዎቹ በዓለም አቀፍ ደረጃ ብቃት ያላቸው ሲሆኑ፤ 
የሌሎች አገራት ብሄራዊ ቡድኖችን እስከማማከር 
የደረሱ በመሆናቸው በቀጣይ ደረጃቸውን እንዲያሳድጉ 
ይደረጋል።

አሰልጣኝ ውበቱ አባተ በበኩላቸው የታደሰውን 
ኮንትራት ተከትሎ ደስተኛ መሆናቸውን ገልጸዋል። 
ከሁለት ዓመታት በፊት ኮንትራት በፈረሙበት ወቅት 
ችግሮች ሊገጥማቸው እንደሚችል ጠብቀው እንደነበርና 
በማስታወስ ያንን ስጋት እንዳለፉትም ጠቅሰዋል። 
አሰልጣኙ በተለያዩ ክለቦች ጥያቄዎች ቢቀርቡላቸውም 
የብሄራዊ ቡድን አሰልጣኝ በመሆን ከሚያገኙት ልምድ 
እና ጥቅም አንጻር ኮንትራቱን መፈረማቸውንም ገልጸዋል። 

ከምክትል አሰልጣኞቻቸው ጋርም በመቀጠላቸው ደስተኛ 
እንደሆኑ የገለፁ ሲሆኑ፤ ተጫዋቾችም ሆኑ የአሰልጣኞች 
ቡድኑ አባላት እንደ ብሄራዊ ቡድን ማግኘት ያለባቸውን 
ጥቅም እንዲያገኙ እንደሚሰሩም ጠቁመዋል።

አሰልጣኝ ውበቱ ወደ ብሔራዊ ቡድን አሰልጣኝነት 
በመጡበት ወቅት በርካታ ችግሮች እንደነበሩ የሚታወቅ 
ሲሆን፤ ተጫዋቾች በራሳቸው እንዲተማመኑ በማድረግ 
ረገድ ከፍተኛ ስራ እንደሰሩ አስረድተዋል።  በቀጣይ ደግሞ 
ደረጃው ከፍ ያለ ቡድን ለመገንባት የጀመሩትን ጥረት 
አጠናክረው እንደሚቀጥሉ አብራርተዋል።  አያይዘውም 
‹‹የተቀመጠውን ግዴታ  የማስፈጸም ኃላፊነት አለብኝ፣ 
ነገር ይህን ካላደረክ እርምጃ ይወሰዳል የሚል የተቀመጠ 
ነገር የለም›› ብለዋል። 

 የብሔራዊ ቡድኑን ቀጣይ የወዳጅነት ጨዋታዎች 
በተመለከተ አሰልጣኝ ውበቱ በሰጡት ማብራሪያም 
‹‹ከሊቢያ ብሔራዊ ቡድን ጋር ለመጫወት በቃል ደረጃ 
ብንስማማም ሳይሳካ ቀርቷል፣ ነገር ግን ከሱዳንና ጋር 
በመጪው ዓርብና ሰኞ በምናደርገው ሁለት የወዳጅነት 
ጨዋታዎች ላይ እንድትመለከቱን እጋብዛለሁ›› በማለት 
ተናግረዋል።  አሰልጣኝ ውበቱ ለመገናኛ ብዙሃንም 
‹‹ያለፉትን ሁለት ዓመታት ያለእናንተ አልተጓዝንም፣ 
በቀጣዮቹ ዓመታትም ያለእናንተ አይሆንምና ለብሄራዊ 
ቡድኑ ገንቢ ሀይል እንድትሆኑን እጠይቃለሁ፣ አበረታቱን 
ክፍተት ካለ እየነገራችሁን እንደአገር ስራው የጋራ በመሆኑ 
አብረን እንስራ፣ ለእስከዛሬው ድጋፋችሁ አመሰግናለሁ›› 
ሲሉ ተናግረዋል።

አሰልጣኝ ውበቱ አባተ በታደሰው ኮንትራታቸው ደስተኛ 
መሆናቸውን ተናግረዋል፣

